
ᐅᑭᐅᑉ ᐊᑐᖅᐸᓪᓕᐊᓂᖓᓂ, ᖃᐅᔨᒋᐊᕐᓂᖃᖅᑎᓪᓗᑕ ᓄᓇᖅ
ᑲᑎᒌᓂᑦ, ᐃᖅᑲᓇᐃᔭᖅᑎᓂᑦ ᐊᒻᒪᓗ ᐱᓕᕆᐊᖃᖃᑎᒋᔭᑦᑎᓐᓂᒃ 
ᖃᓄᕐᓕ ᐃᓱᒪᒋᔭᖃᕆᐊᖏᓐᓂᒃ ᓱᓇᓂᒃ OICC-ᑯᑦ (ᐋᑐᕙᒥ  
ᐃᓄᓐᓄᑦ ᓱᕈᓯᕐᓄᑦ ᐱᓕᕆᕕᖓᑦ) ᐱᐅᓂᖅᐹᑎᒍᑦ ᐱᓕᕆᓂᖃᖅ
ᐸᒐᓱᒋᓪᓗᒋᑦ, ᐅᖃᖅᑕᐅᖖᒋᓐᓇᖃᑦᑕᓚᐅᕐᒪᑦ ᑭᐅᔾᔪᑎᐅᕙᒃᑐᓂ 
ᐃᓅᖃᑎᒌᓐᓂᒃ ᐊᑦᑕᑕᖅᓯᒪᓕᖅᑎᑦᑎᕙᓐᓂᑦᑎᓐᓂᒃ. ᑐᑭᖃᖅᑐᓂ 
ᑕᒪᓐᓇ ᓄᓇᖅᑲᑎᒌᒃᑐᐃᑦ ᐱᑕᖃᓕᖅᑎᑦᑎᓯᒪᓂᖏᓐᓂᒃ 
ᖃᓄᐃᖖᒋᑎᐊᕐᓇᖅᑐᒥᒃ ᓱᕈᓰᑦ, ᒪᒃᑯᒃᑐᐃᑦ ᐊᒻᒪᓗ ᐃᓚᒌᖑᔪᓄᑦ 
ᐊᑦᑕᑕᕐᕕᒋᖃᑦᑕᕈᓐᓇᒑᓂᒃ, ᑲᑎᕝᕕᒋᖃᑦᑕᕈᓐᓇᒑᓐᓂᒃ ᐊᒻᒪᓗ 
ᐃᑲᔪᖅᑐᖃᑦᑕᐅᑎᕝᕕᒋᔪᓐᓇᖅᑕᖓᓐᓂᒃ. 
ᐅᑭᐅᑦ ᐊᒥᓲᓗᐊᖖᒋᑦᑐᑦ ᐊᑐᖅᐸᓪᓕᐊᓂᖏᓐᓂ ᑕᒪᒃᑯᐊ ᐊᑦᑕᑕᕐ
ᕕᒋᑐᕋᐅᓯᒪᓕᕐᓂᐅᔪᑦ ᐊᒥᓱᕈᖅᐸᓪᓕᐊᓯᒪᓕᕐᒪᑕ ᒪᓕᒃᐸᓪᓕᐊᓪᓗᒋᑦ 
ᐊᒥᓱᕈᖅᐸᓪᓕᐊᓪᓗᑎᒃ ᓄᓇᖅᑲᑎᒌᖑᔪᑦ ᑲᑎᖃᑦᑕᖅᓯᒪᓕᕐᓂᖏᑕ 
ᓱᕈᓯᕆᔭᑎᒃ, ᒪᒃᑯᒃᑐᕆᔭᑎᒃ ᐃᓚᒌᖑᔪᐃᓪᓗ ᐱᐅᓯᑐᖃᓕᕆᓂᕐᒥ 
ᐱᓕᕆᐊᖑᔪᓄᑦ ᐃᓚᒋᔭᐅᖃᑕᐅᓕᖅᐸᓪᓕᐊᑎᓪᓗᒋᑦ ᐃᑲᔪᖅᓯᕐ
ᓂᖃᖅᐸᒃᑐᓂᒃ ᑕᒪᐃᓐᓂᒃ ᐃᓄᓐᓂᒃ ᓈᒻᒪᑦᑎᐊᖅᑑᓪᓗᑎᒃ 
ᐃᓅᓯᖃᓕᖅᑎᑕᐅᒋᐊᒃᓴᖏᓐᓂ.
ᑕᒪᑐᒥᖓ ᑐᓴᖅᓯᒪᓕᕋᒥᒃ ᐊᒥᓱᕈᖅᐸᓪᓕᐊᓪᓗᑎᒃ ᓄᓇᖅᑲᑎᒌᖑᔪᓂᑦ, 
OICC-ᑯᑦ ᖃᓄᖅᑑᕈᑎᖃᓕᓚᐅᖅᐳᑦ ᓱᓕᑦᑎᐊᖅᑐᒥᒃ ᑕᒪᓐᓇ ᐱᕈᖅ- 
ᐸᓪᓕᐊᓂᐅᔪᖅ ᑕᑯᒃᓴᕈᖅᑎᑕᐅᓯᒪᓕᖁᓪᓗᒍ. ᐃᑲᔪᓕᕋᓂᐊᕐᓂᕆᔭᕗᑦ  
ᑭᒡᓕᖃᖅᑎᑕᐅᔪᓐᓇᐃᕐᒪᑕ ᓄᓇᓕᐸᐅᔭᒥᑦ ᑭᒡᓕᖃᖅᑎᑕᐅᓐ
ᓂᕆᔭᐅᕙᒃᑐᓂᑦ. ᐱᕈᖅᐸᓪᓕᐊᓂᖏᓂ ᐱᓕᕆᐊᕆᔭᑦᑕᑦ, OICC-
ᑯᑦ ᐊᒃᑐᐃᓯᒪᓕᖅᐸᓪᓕᐊᓂᖓᑦ ᐊᖏᒡᓕᕙᓪᓕᐊᓯᒪᓕᕐᒪᑕ ᐊᒻᒪᓗ 
ᐃᓄᒋᐊᒃᓯᕙᓪᓕᐊᓪᓗᑎᒃ ᑕᐃᒃᑯᐊ ᐃᑲᔪᖅᑕᐅᓯᒪᓕᕈᑎᐅᕙᒃᑐᑦ 
ᐅᖓᑖᓄᐊᖅᓯᒪᓕᖅᑐᑎᒃ ᐋᑐᕙᐅᑉ ᓯᓚᑖᓂᕐᒥᐅᓄᑦ.  
ᐱᓕᕆᓂᕆᔭᕗᑦ ᐊᖏᒡᓕᕙᓪᓕᐊᓂᖃᕐᓂᖏᓐᓂ ᖃᐅᔨᒪᓂᕆᔭᑦᑕ 
ᐊᒥᖅᑲᕐᑕᐅᕙᓐᓂᖏᑦ ᑲᔪᑎᑕᐅᓯᒪᓂᖃᖁᒐᑦᑎᒍ ᑕᑯᔅᓴᐅᑦᑎᐊᖅ- 
ᑎᑕᐅᓯᒪᓗᑎᒃ ᐱᑕᖃᕐᑎᑦᑎᓯᒪᕙᒡᓗᑎᒃ ᐃᑲᔪᕈᑎᒃᓴᖃᐃᓐᓇᕐᓂᑦ
ᑎᓐᓂᒃ ᑕᒪᐃᓐᓄᑦ ᐃᓄᒋᐊᒃᑐᓂᕐᒥᐅᖑᓪᓗᑎᒃ ᐃᓄᐃᑦ ᓱᕈᓯᖏᓐᓄᑦ, 
ᒪᒃᑯᒃᑐᖏᓐᓄᑦ ᐊᒻᒪᓗ ᐃᓚᒌᖑᔪᓄᑦ. ᖃᐅᔨᒪᓂᖃᕐᓂᕗᑦ ᐊᒻᒪᓗ  
ᐃᓚᒋᔭᐅᖃᑕᐅᖏᓐᓇᖅᐸᓐᓂᕗᑦ ᐱᔾᔪᑎᖃᖅᑎᑕᐅᕙᒃᑐᑦ ᑲᑎᓯᒪᓪᓗᑕ 
ᓂᐱᖃᕐᑎᑦᑎᓂᕆᔭᑦᑎᓐᓂᒃ ᐱᓕᕆᐊᖑᔪᓄᑦ, ᒪᓕᒐᖁᑎᐅᔪᓄᑦ 
ᐊᒻᒪᓗ ᐸᕐᓇᐅᑎᓕᐊᖑᓯᒪᕙᒃᑐᓄᑦ ᐋᖅᑭᒃᓱᐊᕆᕙᒃᑕᑦᑎᓐᓄᑦ ᐋᑐᕙᒥ 
ᐃᓄᓐᓄᑦ ᓱᕈᓯᕐᓄᑦ ᐱᓕᕆᕕᖓᓂ (OICC). ᐃᓚᒋᔭᐅᖃᑕᐅᓪᓗᑕ  
ᓄᓇᖅᑲᑎᒌᒃᑐᓄᑦ ᓴᐳᔾᔨᒋᐊᖅᑎᐅᔪᓐᓇᕋᑦᑕ ᐊᑕᐃᓐᓇᖅᑐᒥᒃ ᐊᓯᔾ- 
ᔩᑎᑦᑎᓯᒪᓕᕐᓂᐅᓇᔭᖅᑐᓂᒃ ᐱᐅᓯᒋᐊᖅᑎᑦᑎᔾᔪᑎᐅᓗᑎᒃ ᐃᓄᓕᒫᑦ 
ᐃᓅᓯᕆᔭᖏᓐᓂᒃ ᐃᓱᒪᒋᔭᖃᖃᑕᐅᔪᓂᒃ ᐱᓯᒪᓕᕐᓂᕆᔪᒪᔭᑦᑎᓐᓂᒃ 
ᓱᕈᓯᑦᑕ ᖃᓄᐃᖖᒋᑦᑎᐊᖅᑎᑕᐅᓂᒃᓴᖏᓐᓄᑦ. ᓄᓇᖅᑲᑎᒌᒃᑑᓪᓗᑕ 
ᐊᔾᔨᒌᒃᑐᓂᒃ ᐱᓯᒪᓕᕐᓂᐊᕈᒪᓂᕗᑦ ᐱᔾᔪᑎᒋᓪᓗᒋᑦ, ᐊᑏᓕ ᑕᐅᑐᖅ
ᑰᖖᒍᐊᕐᓗᒋᑦ ᖃᓄᑎᒋ ᐱᓕᕆᓂᖃᖅᓯᒪᓕᕈᓐᓇᕐᓂᑦᑎᓐᓂᒃ ᐊᒻᒪᓗ 
ᓯᕗᓂᕆᓂᐊᖅᑕᑦᑕ ᖃᓄᐃᑦᑑᓕᕋᔭᕆᐊᒃᓴᖓᑕ, ᐊᒻᒪᓗ ᖃᓄᖅ 
ᑕᐅᑦᑐᖃᓕᕋᔭᕐᒪᖔᑕ ᐃᓄᓐᓄᑦ.   
ᐱᓕᕆᐊᕗᑦ, ᐱᔨᑦᓯᕋᐅᑎᒋᔭᕗᑦ ᐊᒻᒪᓗ ᐱᓕᕆᐊᖑᑲᐃᓐᓇᖅᐸᒃᑐᑦ 
ᓴᓇᕐᕈᑎᑐᐃᓐᓇᐅᕙᒻᒪᑕ ᐊᑐᖅᐸᒃᑕᕗᑦ ᖃᐅᑕᒫᑦ ᐃᓚᒌᖑᔪᑦ 

ᒪᑭᑕᑦᑎᐊᖅᑑᓗᑎᒃ ᐃᓅᓯᖃᓕᖅᑎᑕᐅᖁᓪᓗᒋᑦ ᐊᒻᒪᓗ 
ᖁᕕᐊᓱᒍᑎᖃᖅᐸᓪᓗᑎᒃ ᓴᖖᒋᓂᕆᔭᖏᓂᒃ ᐊᒻᒪᓗ ᐱᐅᑦᑎᐊᖅᑐᒻ
ᒪᕆᐅᓂᖏᓐᓂᒃ ᐃᓅᓪᓗᑎᒃ ᐃᓄᐃᑦ ᐱᐅᓯᑐᖃᕆᔭᖏᓐᓂᒃ  
ᐊᒻᒪᓗ ᐅᖃᐅᓯᖓᓐᓂᒃ. 
ᐃᓄᑐᖃᕆᔭᑦᑕ ᐃᓱᒪᓕᐅᕐᕕᖃᓚᐅᕐᒪᑕ ᓄᑖᒥᒃ 
ᑕᐃᔭᐅᓂᖃᓕᖁᓪᓗᑕ— ᐃᓅᖃᑎᒌᑦ — ᑲᑎᒪᔨᑦᑎᓐᓄᑦ 
ᐱᒋᐊᕈᑎᐅᓕᕐᓂᐊᕐᓗᓂ ᑕᑯᔅᓴᐅᑎᑦᑎᓪᓚᑦᑖᖅᑐᒥᒃ ᑭᓇᐅᓂᑦᑎᓐᓄᑦ 
ᐊᒻᒪᓗ ᓱᓇᓂᒃ ᐱᓕᕆᓂᖃᖅᐸᓐᓂᑦᑎᓐᓂᒃ— ᑲᑎᖃᑎᒌᖕᓂᖅ. 
OICC-ᑯᑦ ᐱᓕᕆᐊᒥᓐᓂ ᐃᓄᐃᑦ ᓱᕈᓯᖏᓐᓂᒃ, ᐃᓚᒌᓂᒃ ᐊᒻᒪᓗ 
ᓄᓇᖅᑲᑎᒌᓐᓂᒃ ᓯᕗᓪᓕᖅᐸᐅᑎᑦᑐᒋᑦ ᐱᓇᓱᐊᖏᓐᓇᖃᑦᑕᖅᓯᒪᕗᑦ 
ᓈᒻᒪᒃᑐᓂᒃ ᐊᒻᒪᓗ ᐃᑉᐱᒍᓱᑦᑎᐊᖅᑐᓂᒃ ᐱᐅᓯᑐᖃᕆᔭᖏᓐᓂᒃ 
ᐱᓕᕆᐊᖃᖅᐸᓐᓂᕐᒥᓐᓂ ᐊᒻᒪᓗ ᐱᔨᑦᓯᕋᕈᑎᖃᖅᐸᓐᓂᕐᒥᓐᓂ. 
ᐱᐅᓂᖅᐸᐅᕙᒻᒪᑦ ᐱᔨᑦᓯᕋᕐᕕᐅᕙᒋᐊᖏᑕ ᓄᓇᖅᑲᑎᒌᒃᑐᖁᑎᑦᑕ 
ᑲᑎᓯᒪᓕᕆᐊᖅᐸᓐᓂᑦᑎᒍᑦ ᐱᓕᕆᐊᖃᖃᑎᒌᒃᑎᐅᓂᑦᑎᓐᓂ, 
ᐃᓚᒌᒃᑑᓂᑦᑎᓐᓂ ᐊᒻᒪᓗ ᓄᓇᖅᑲᑎᒌᖑᔪᑦ ᐃᑲᔪᖅᓯᑐᕋᐅᕝ
ᕕᖃᖃᑦᑕᕐᓂᖏᑦᑎᒍᑦ ᐊᔾᔨᖃᕋᑎᒃ ᐃᓄᐃᑦ ᐱᐅᓯᑐᖃᕆᕙᒃᑕᖏᑎᒍᑦ. 
ᑲᑎᖃᑎᒌᒃᓯᒪᓂᖅᐳᑦ ᐊᒻᒪᓗ ᐱᓕᕆᐊᖃᖃᑎᒌᒃᐸᓐᓂᕗᑦ ᑕᒪᑦᑕᐅᓪᓗᑕ  
ᓴᖖᒋᒃᑎᒋᐊᖅᓯᒪᔾᔪᑎᐅᒻᒪᑕ ᐃᓚᒌᖑᔪᓄᑦ ᐊᒻᒪᓗ ᓄᓇᖅᑲᑎᒌᒃᑐᓄᑦ. 
ᑕᐃᔭᐅᔾᔪᓯᑦᑎᓐᓂᒃ ᐊᓯᔾᔩᓯᒪᓕᖅᑎᑦᑎᓂᕗᑦ ᑐᑭᖃᕐᓂᐊᖖᒋᒻᒪᑦ  
ᐱᓕᕆᐊᕆᕙᒃᑕᕗᑦ ᐱᑕᖃᖅᑎᑦᑎᔨᐅᓪᓗᑕ ᐊᓯᔾᔨᖅᓯᒪᓕᕐᓂᐊᕐ
ᓂᖏᑦᑕ, ᑭᓯᐊᓂᓕ ᑕᐃᔭᐅᔾᔪᓯᖅ ᐱᐅᓂᖅᓴᐅᔪᒃᑯᑦ ᑕᑯᔅᓴᐅᑎᑦ
ᑎᓕᕐᓂᐊᕐᒪᑦ ᖃᓄᖅ ᓄᓇᖅᑲᑎᒌᖑᔪᓂᑦ ᑐᑭᒧᐊᒃᑎᑕᐅᕙᓐ-
ᓂᖏᑕ ᐱᓕᕆᐊᕆᔭᑦᑎᓐᓂ. ᑕᐃᒪᖖᒐᓂᑐᖃᖅ ᐊᒻᒪᓗ ᑲᔪᓯᓗᓂ 
ᐃᓄᐃᑦ ᑲᑎᓐᓂᖃᖅᐸᓐᓂᖏᓐᓂᒃ ᐃᑲᔪᓕᕆᐊᖅᐸᓐᓂᕐᒥᓐᓄᑦ 
ᐃᓅᖃᑎᒋᔭᒥᓐᓂᒃ ᒪᓕᒃᑎᑕᐅᓂᐊᕐᒪᑕ. ᑕᐃᔭᐅᔾᔪᓯᑦᑎᓐᓂᒃ 
ᐊᓯᔾᔩᓯᒪᓕᕐᓂᕗᑦ ᖁᕕᐊᓱᒍᑎᖃᕈᑎᐅᒻᒪᑦ ᓴᖖᒋᓂᖃᑦᑎᐊᖅᑐᒃᑯᑦ 
ᐊᑕᕝᕕᒋᑐᕋᐅᓐᓂᑦᑎᓐᓂᒃ, ᑐᑭᒧᐊᒍᑎᒃᓴᖃᕐᓂᑦᑎᓐᓂᒃ, ᐊᒻᒪᓗ 
ᐱᓕᕆᐊᒃᓴᖃᕐᓂᑦᑎᓐᓂᒃ ᑐᖖᒐᕝᕕᖃᖅᑎᑕᐅᓯᒪᔪᓄᑦ ᐃᓄᐃᑦ 
ᐃᑲᔪᕈᓯᕆᕙᒃᑕᖏᓐᓄᑦ. ᑕᑯᔅᓴᐅᓕᖅᑎᑦᑎᓂᑐᐃᓐᓇᐅᒻᒪᑦ ᓄᓇᖅ
ᑲᑎᒌᒃᑐᑦ ᐃᓅᖃᑎᒋᔭᒥᓐᓂᒃ ᐃᑲᔪᕈᒪᓂᕙᓐᓂᖏᑦ ᑲᔪᓯᑎᑕᐅᓯᒪᒻᒪᑕ, 
ᐃᓱᖃᓕᖅᑎᑕᐅᓯᒪᖖᒋᑦᑐᓂᒃ ᐱᓕᕆᐊᖑᓯᒪᓕᕆᐊᖅᐸᓐᓂᐅᔪᑦ 
ᑕᐃᒪᐅᒐᓗᐊᖅᑎᓪᓗᒋᑦ, ᐱᔾᔪᑎᒋᓯᒪᓂᐊᕐᓗᒋᑦ ᓱᕈᓯᑦᑕ 
ᓯᕗᓂᒃᓴᕆᓂᐊᖅᑕᖓᑦ. 
ᐱᓕᕆᐊᕆᔭᑦᑕ ᐊᖏᒡᓕᕙᓪᓕᐊᓂᖏᓐᓂ ᐃᓄᒋᐊᒃᑐᓂᕐᒥᐅᑦ 
ᐊᕙᑎᒋᔭᖏᑦᑕ ᐃᓗᐊᓂ, ᓈᒻᒪᒃᓯᓯᒪᓕᕐᒪᑦ ᖁᕕᐊᓱᒍᑎᖃᓕᕆᐊᖃᕐ
ᓂᕗᑦ ᐊᒻᒪᓗ ᓴᕆᒪᒋᔭᖃᓕᕐᓗᑕ ᐱᐅᓯᑐᖃᕆᔭᑦᑎᓐᓂᒃ ᐊᒻᒪᓗ 
ᐅᖃᐅᓯᕆᔭᑦᑎᓐᓂᒃ ᐃᓄᒃᑎᒍᑦ. ᐊᑏ ᑲᔪᓯᑎᒋᐊᖅᓯᒪᓕᓚᐅᕐᓚᕗᑦ 
ᐱᓕᕆᐊᖃᖃᑎᒌᓐᓂᕆᕙᒃᑕᕗᑦ ᐊᒻᒪᓗ ᐱᓕᕆᐊᕆᓯᒪᓕᖅᑕᕗᑦ 
ᐊᒻᒪᓗ ᖃᐅᔨᒪᓂᕆᔭᕗᑦ ᐊᒥᖅᑲᕈᑎᒋᓯᒪᓕᕐᓗᒋᑦ ᐱᓕᕆᐊᖃᖃᑎᒋᔭᑦ- 
ᑎᓐᓄᑦ ᐊᒻᒪᓗ ᓄᓇᖅᑲᑎᒌᒃᑐᓄᑦ ᐊᒻᒪᓗ ᐱᐅᓯᒋᐊᖅᑎᓯᒪᓕᖅ
ᑎᓪᓗᒋᑦ ᖃᓄᐃᖖᒋᑦᑎᐊᖅᑎᑕᐅᒋᐊᕐᓂᖏᑦ ᐃᓄᐃᑦ ᓱᕈᓯᖏᑦᑕ, 
ᐃᓚᒌᖑᔪᑦ ᐊᒻᒪᓗ ᓄᓇᖅᑲᑎᒌᖑᔪᑦ. 

ᖁᔭᓕᔪᒍᑦ ᐃᓚᒌᖑᔪᓄᑦ  
ᐱᓕᕆᓂᕆᔭᐅᔪᓄᑦ  
ᐅᐸᒍᑎᔪᓐᓇᖅᑎᑕᐅᕙᒃ- 
ᑲᑦᑕ, ᖁᕕᐊᒋᓪ- 
ᓚᕆᒃᐸᒃᑕᕗᑦ  
ᐊᒥᓱᑲᓪᓚᒻᒪᕆᓐᓂᒃ  
ᐃᓕᑦᑎᓯᓯᒪᓕᕈᓐᓇᖅ- 
ᑎᑕᐅᕙᒃᑲᑦᑕ ᐊᒻᒪᓗ  
ᐃᓗᒃᑯᑦ ᐆᒻᒪᑎᒥ  
ᖁᔭᓕᓂᖃᖅᑐᒍᑦ  
ᐸᓂᒃᐳᑦ  
(ᐅᕙᒍᓪᓗᑦᑕᐅᖅ) 
ᐃᓚᒋᔭᐅᖃᑕᐅᑎᑕᐅᒐᑦᑕ  
ᓄᓇᖅᑲᑎᒌᒃᑐᓄᑦ.”
—ᑎᒍᐊᖃᖅᑐᖅ

ᐱᐅᓯᑐᖃᒧᑦ ᑐᕌᖓᔪᓂᒃ  
ᐱᑕᖃᐅᑦᑎᐊᖅᑎᑕᐅᓯᒪᕗᑦ ᓱᕈᓯᕐᓄᑦ ᐱᓕᕆᐊᖑᔪᑦ 

ᐱᓕᕆᐊᒃᓴᕆᔭᑦᑎᓐᓂᒃ ᐱᓕᕆᓂᖃᖅᐸᒃᑐᒍᑦ ᐃᑲᔪᖅᓯᔾᔪᑎᒋᓪᓗᒋᑦ ᐃᓄᐃᑦ ᒥᑭᔫᑎᐅᓪᓗᑎᒃ ᓱᕈᓰᑦ 
ᐃᓕᓐᓂᐊᖅᑎᑕᐅᕙᓐᓂᖏᓂᒃ, ᐱᕙᓪᓕᐊᑎᑕᐅᕙᓐᓂᖏᓂᒃ, ᐋᓐᓂᐊᖃᖖᒋᑦᑎᐊᖅᑎᑕᐅᓂᒃᓴᖏᓂᒃ ᐊᒻᒪᓗ 
ᖃᓄᐃᖖᒋᑦᑎᐊᖅᑎᑕᐅᖁᓪᓗᒋᑦ ᓇᒡᓕᖕᓂᒃᑯᑦ, ᑲᒪᒋᔭᖃᑦᑎᐊᕐᓂᒃᑯᑦ, ᑕᒪᐃᑎᒍᑦ ᐃᓅᓯᖏᓐᓄᐊᖓᔪᑎᒍᑦ 
ᐊᒻᒪᓗ ᐱᐅᓯᑐᖃᕆᔭᖓᑦᑎᒍᑦ ᖁᕝᕙᖅᑎᑦᑎᒋᐊᖅᓯᒪᔪᓂᒃ ᐃᓄᒃᑎᑐᑦ ᐅᖃᓯᖓᑦᑕ ᑲᔪᓯᑎᑕᐅᓯᒪᓂᒃᓴᖓᓂᒃ. 
ᐃᓄᐃᑦ ᓱᕈᓯᕐᒥᓐᓂᒃ ᑕᑯᓐᓇᖅᐸᒻᒪᑕ ᐊᔾᔨᖃᖖᒋᑦᑑᑎᓂᒃ ᑐᓂᕐᕈᓯᐊᒃᓴᖃᕐᓂᖏᓐᓂᒃ ᓄᓇᖅᑲᑎᒌᒃᑐᓄᑦ. 
ᐱᓕᕆᐊᖑᕙᓪᓕᐊᕙᓐᓂᖏᑎᒍᑦ ᑕᐃᔭᐅᓪᓗᓂ ᐃᓄᖖᒍᐃᓂᖅ, ᑐᖖᒐᕝᕕᖃᖅᑎᑕᐅᕙᒃᑐᓂᒃ 
ᐊᑕᕝᕕᒋᑐᕋᐅᓐᓂᑦᑎᓐᓄᑦ ᐊᒻᒪᓗ ᐃᓅᖃᑎᖃᑦᑎᐊᕐᓂᕐᒧᑦ, ᓱᕈᓰᑦ ᐊᔪᖖᒋᓕᖅᐸᓪᓕᐊᓂᖃᖅᐸᒻᒪᑕ 
ᓈᒻᒪᑦᑎᐊᖅᑐᒥᒃ ᐃᓅᓯᖃᕈᓐᓇᖅᓯᕙᓪᓕᐊᓂᕐᒥᒃ ᐊᒻᒪᓗ ᐃᑲᔪᕐᓂᖃᓕᖃᑕᐅᓗᑎᒃ ᓄᓇᖅᑲᑎᒋᔭᒥᓐᓂᒃ. 

ᒥᑭᔪᓄᑦ ᑐᕌᖓᑎᑕᐅᓯᒪᓪᓗᑎᒃ ᐱᓕᕆᐊᕗᑦ ᑐᖖᒐᕝᕕᖃᖅᑎᑕᐅᓯᒪᕙᒃᑐᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ  
(Inuit Qaujimajatuqangit) ᐃᓚᖃᖅᑎᑕᐅᓪᓗᑎᒃ ᐃᓕᓐᓂᐊᖅᑎᑦᑎᔾᔪᑎᒃᓴᐅᓪᓗᑎᒃ ᐃᑲᔪᕈᑎᒃᓴᓂᒃ 
ᑕᐃᔭᐅᔪᓂᑦ “ᖃᓄᖅ ᐃᓕᑦᑎᕙᓪᓕᐊᕙᒻᒪᑕ? ᐋᓐᑎᐊᕆᐅᒥ ᐃᓕᓐᓂᐊᖅᑎᑦᑎᔾᔪᑎᐅᕙᒃᑐᑦ ᒥᑭᔪᓄᑦ” ᐊᒻᒪᓗ 
ᓄᓇᖃᖅᑳᕐᓯᒪᔪᑦ ᐃᓕᓐᓂᐊᓕᓵᖅᑐᓄᑦ ᐱᓕᕆᐊᖑᔪᓄᑦ ᐃᓄᒋᐊᒃᑐᓂᕐᒥᐅᓂ ᐊᒻᒪᓗ ᐅᑭᐅᖅᑕᖅᑐᒥ 
ᓄᓇᓕᒋᔭᐅᔪᓂ ᐱᓕᕆᐊᖑᔪᓂᑦ. ᐱᓕᕆᐊᕗᑦ ᐅᖃᖅᓯᒪᒻᒪᑕ ᐃᓚᒋᔭᐅᖃᑕᐅᓂᖅ, ᖃᓄᐃᖖᒋᑦᑎᐊᕐᓂᖅ, 
ᐱᓕᕆᖃᑕᐅᓂᖅ, ᐊᒻᒪᓗ ᐅᖃᓪᓚᐅᓯᖃᕈᓐᓇᕐᓂᖅ ᓇᓗᓇᐃᖅᑕᐅᓯᒪᒋᐊᕐᓂᖏᑕ. ᐊᖏᕈᑎᒋᖃᑕᐅᓯᒪᒐᑦᑎᒍ 
ᐃᓱᒪᔾᔪᓯᐅᕙᒃᑐᑦ ᐃᒪᓐᓇ ᓱᕈᓰᑦ, ᐃᓚᒌᖑᔪᑦ ᐊᒻᒪᓗ ᐃᓕᓴᐃᔩᑦ ᐊᔪᖖᒋᓐᓂᖃᑦᑎᐊᕐᓂᖏᑕ, ᐱᓕᕆᓂᖃᕈᓐ
ᓇᕐᓂᖏᑕ, ᖃᐅᔨᓯᒪᓕᕈᒪᓂᖃᕐᓂᖏᑕ ᐊᒻᒪᓗ ᐱᑕᖃᐅᖅᑑᓂᖏᑕ ᐊᓯᖏᓂᒃ ᐱᓕᕆᓂᖃᕐᕕᐅᓕᕈᓐᓇᖅᑐᓂᒃ. 
 
ᐱᓕᕆᐊᕆᔭᑦᑎᓐᓂ ᑐᑭᒧᐊᒃᑎᑦᑎᔨᖃᖅᐸᒃᑐᒍᑦ ᐊᖓᔪᖅᑳᑦ ᑲᑎᒪᔨᖏᓐᓂᑦ ᐅᖃᐅᔾᔪᐃᒋᐊᖅᑎᐅᕙᒃᑐᓂᒃ 
ᐋᑐᕙᒥ ᐃᓄᐃᑦ ᓱᕈᓯᕐᓄᑦ ᐱᓕᕆᕝᕕᖓᓐᓂᒃ ᐊᔾᔨᒌᖖᒋᐅᖅᑐᓄᑦ ᐱᓕᕆᐊᒧᑦ ᐃᓚᒋᔭᐅᑎᑕᐅᔪᓄᑦ 
ᐃᓚᖃᖅᑐᒋᑦ ᐅᑭᐅᑉ ᓄᖖᒍᐊᓂ ᖁᕕᐊᓱᖃᑎᒌᓐᓂᐅᕙᒃᑐᓄᑦ, ᐃᓕᓐᓂᐊᕐᓇᖅ ᐱᒋᐊᓯᓂᐊᓕᕐᒥᑎᓪᓗᒍ 
ᐃᓕᓐᓂᐊᖅᑐᐃᑦ ᐹᐱᑭᐅᖅᑐᑎᒃ ᓂᕆᖃᑎᒌᒃᑎᑕᐅᕙᓐᓂᖏᓐᓂᒃ, ᐊᖓᔪᖅᑳᖑᔪᐃᑦ ᐊᒻᒪᓗ ᐃᓄᑐᖃᕆᔭᐅᔪᐃᑦ 
ᐃᓚᐅᖃᑕᐅᓐᓂᖏᓐᓄᑦ ᐊᒻᒪᓗ ᐱᐅᓯᑐᖃᓕᕆᓂᕐᒥ ᐱᔭᐅᓯᒪᓕᕆᐊᖃᖅᑐᓄᑦ. ᐃᓕᑕᖅᓯᓯᒪᕙᓐᓂᖅ ᐊᒻᒪᓗ 
ᖁᕕᐊᓱᒃᑎᑦᑎᓂᐅᕙᒃᑐᓄᑦ ᐃᓚᒌᖑᔪᓄᑦ ᐱᔾᔪᑎᐅᓗᐊᖅᐸᒻᒪᑕ ᐱᓕᕆᐊᕆᔭᑦᑎᓐᓂ.

ᖁᔭᓇᖅᐳᑦ ᑮᓇᐅᔭᖁᑎᔅᓴᓂᒃ ᐱᓯᒪᓕᕈᓐᓇᓕᓚᐅᕋᑦᑕ ᑲᓇᑕᒥ ᑭᒃᑯᑐᐃᓐᓇᓄᑦ ᐋᓐᓂᐊᖃᕐᓇᖖᒋᑦᑐᓕᕆᓂᕐᒥ 
ᐃᖅᑲᓇᐃᔭᕐᕕᒃᑯᖏᓂᑦ ᒫᓐᓇᒧᑦ ᑎᑭᑎᓯᒪᓕᕈᓐᓇᓕᓚᐅᕋᑦᑎᒍ ᐊᒻᒪᓗ ᓂᐅᕕᕈᓐᓇᖅᓯᓚᐅᕋᑦᑕ ᐱᖖᒍᐊᕐᓂᒃ 
ᐊᒻᒪᓗ ᓴᓇᕐᕈᑎᔅᓴᓂᒃ ᐊᒻᒪᓗ ᐃᓚᒋᐊᖅᓯᒪᓕᕈᓐᓇᓕᖅᑐᒋᑦ ᑎᑕᖕᓂᒃᑯᑦ/ᓴᓇᐅᒐᓕᐅᕐᓂᒃᑯᑦ/ᐱᖖᒍᐊᕐᓂᒃᑯᑦ 
ᐃᑲᔪᕈᑎᔅᓴᐅᓂᐊᖅᑐᑎᒃ ᐱᓕᕆᐊᑦᑎᓐᓄᑦ ᑐᕌᖓᑎᑕᐅᓯᒪᓪᓗᑎᒃ ᓱᕈᓯᕐᓄᑦ ᐱᓯᒪᓕᖁᓐᓇᓚᐅᕋᑦᑎᒍ. 
ᐊᒻᒪᓗᒃᑲᓐᓂᖅ, ᐋᑐᕙᒥ ᐃᓄᐃᑦ ᓱᕈᓯᕐᓄᑦ ᐱᓕᕆᕝᕕᖓᑦ (OICC) ᐃᑲᔪᖅᑕᐅᓯᒪᓕᓚᐅᕐᒪᑕ ᖃᓄᐃᖖᒋᑦ
ᑎᐊᖅᑎᑕᐅᖁᓪᓗᒋᑦ ᓱᕈᓰᑦ ᖃᐅᔨᓴᖅᑕᐅᕙᓐᓂᖏᓐᓂᑦ ᐊᑲᐅᓯᕕᒃ ᐃᓄᐃᑦ ᐃᓚᒌᖑᔪᓄᑦ ᐋᓐᓂᐊᖃᕐᓇᖖᒋᑦ 
ᑐᓕᕆᔨᖏᓂᑦ, ᑭᒍᑎᖏᑕ ᖃᐅᔨᓴᖅᑕᐅᕙᓐᓂᖏᓂᑦ ᐋᑐᕙᒥ ᑭᒃᑯᑐᐃᓐᓇᓄᑦ ᐋᓐᓂᐊᖃᕐᓇᖖᒋᑦᑐᓕᕆᔨᖏᓂᑦ, 
ᐊᑭᓕᖅᓱᖅᑕᐅᓇᑎᒃ ᐱᐅᓯᑐᖃᓕᕆᓂᕐᒧᑦ ᓯᓚᑦᑐᖅᓴᕐᕕᖓᓂᑦ ᐊᒻᒪᓗ ᐱᐅᒋᔭᐅᓪᓚᕆᒃᑑᓪᓗᑎᒃ ᐅᓂᒃᑳᕆᐊᖅ-
ᓯᒪᔨᐅᕙᒃᑐᓂᑦ ᑕᑯᔭᖅᑐᒐᐅᕙᓐᓂᖏᓐᓂᑦ ᐋᑐᕙᒥ ᐅᖃᓕᒫᕐᕕᖓᓐᓂᑦ. ᐱᓕᕆᐊᖑᔪᑦ ᐱᐅᓯᒋᐊᖅᑎᑕᐅᓯᒪᒋᕗᑦ 
ᐃᖅᑲᓇᐃᔭᖅᑏᑦ ᐅᐸᒍᑎᔪᓐᓇᖅᐸᓐᓂᖏᓐᓂᑦ ᐃᑉᐱᒍᓱᑦᑎᐊᕈᑎᓄᑦ ᐱᔾᔪᑎᖃᖅᑐᑎᒃ ᑲᑎᒪᓯᓐᓈᑦ ᐱᓕᒻᒪᒃ
ᓴᐃᓂᐅᕙᒃᑐᓄᑦ ᐊᒻᒪᓗ, ᐱᖃᑎᒋᓪᓗᒋᑦ ᐊᖓᔪᖅᑳᖑᔪᑦ, ᐃᓚᒋᔭᐅᖃᑕᐅᕙᒍᓐᓇᕐᓂᖏᓐᓄᑦ ᐊᕕᒃᑐᖅᓯᒪᓂᐅᔪᒥ 
ᓄᓇᒥ ᐱᓕᒻᒪᒃᓴᐃᓂᐅᕙᒃᑐᓄᑦ ᐱᓕᕆᖃᑎᒋᓪᓗᒋᑦ ᓄᓇᖃᖅᑳᕐᓯᒪᔪᑦ ᐃᓕᓐᓂᐊᓕᓵᖅᑐᓕᕆᔨᑦ ᑲᑐᔾᔨᖃᑎᒌᖏᓐᓂᑦ. 



ᐅᑎᕋᑦᑕ ᐸᓂᒃᐳᑦ 
ᐃᓕᓐᓂᐊᕐᕕᒻᒥᓄᑦ 
ᐱᒋᐊᕈᓐᓇᖅ- 
ᓯᒃᑲᓐᓂᖁᓪᓗᒍ  
ᐃᖅᑲᓇᐃᔭᖅ- 
ᑎᓂᑦ ᐸᓂᒐ 
ᐃᓕᑕᕆᔭᐅᓚᐅᕐᒪᑦ  
ᐊᒻᒪᓗ ᐃᓚᒃᓯᔭᐅᑦ- 
ᑎᐊᖅᑐᓂ. ᐃᓗᒃᑯᑦ 
ᓂᕈᒥᖕᓇᒻᒪᕆᒋᓚᐅᖅ- 
ᓯᒪᔭᕋ! OICC-ᑯᓐᓂ  
ᐊᑐᕐᓂᖃᖅ-
ᑎᑕᐅᑦᑎᐊᕐᓇᕐᒪᑦ.” 
—ᐊᖓᔪᖅᑳᖑᔪᖅ

ᐱᒋᐊᓕᓵᖅᑐᑦ ᐊᒻᒪᓗ ᐊᖓᔪᒃᑎᐅᓪᓗᑎᒃ ᐃᓕᓐᓂᐊᓕᓵᖅᑐᑦ 
ᐱᓕᕆᖃᑎᒋᓪᓗᒋᑦ ᐋᑐᕙ-ᑳᕈᑕᓐ ᐃᓕᓐᓂᐊᕐᓂᓕᕆᓂᕐᒧᑦ ᑲᑎᒪᔨᒋᔭᖏᑦ, OICC-ᑯᑦ ᐃᓕᓐᓂᐊᓕᓵᖅᑐᓄᑦ  
ᐱᓕᕆᐊᖓᑎᒍᑦ ᓱᕈᓰᑦ ᐃᓕᓐᓂᐊᕆᐊᕈᓐᓇᖅᑎᑕᐅᕙᒻᒪᑕ ᖃᐅᔨᒪᔭᒥᓐᓂ ᖁᕕᐊᓱᒍᑎᖃᖅᑎᑦᑎᕙᒃᑐᓂᒃ 
ᐃᓄᐃᑦ ᐱᐅᓯᑐᖃᕆᔭᖓᓐᓂᒃ ᐊᒻᒪᓗ ᐳᕌᕕᓐᓯᐅᔪᒥ ᐃᓕᓐᓂᐊᖅᑎᑦᑎᕙᓐᓂᕐᒧᑦ ᒪᓕᒃᑕᐅᒋᐊᓕᖁᑎᓂᒃ 
ᒪᓕᖕᓂᖃᖅᐸᒃᑐᑎᒃ. ᐱᓕᕆᐊᖑᔪᖅ ᑖᓐᓇ ᐊᔾᔨᖃᖖᒋᒻᒪᑦ ᐳᕌᕕᓐᓯᐅᔪᒥ ᐃᓕᓐᓂᐊᖅᑎᑦᑎᕙᓐᓂᕐᒥᒃᑎᒍᑦ 
ᖃᓪᓗᓈᑎᑐᑦ, ᒍᐃᒍᐃᑎᑐᑦ ᐊᒻᒪᓗ ᐃᓄᒃᑎᑐᑦ ᐃᓚᖃᖅᑎᓪᓗᒋᑦ ᐱᓇᓱᐊᕈᓯᑕᒫᑦ ᓂᕆᔪᓐᓇᖅᑎᑦᑎᕙᒃᑐᑎᒃ 
ᐃᓄᐃᑦ ᓂᕿᖏᓂᒃ, ᖃᓄᐃᖖᒋᑦᑎᐊᕐᒪᖔᑕ ᓱᕈᓰᑦ ᖃᐅᔨᓴᖅᑕᐅᕙᓐᓂᖏᓂᒃ, ᑭᒍᑎᖏᑦ ᖃᐅᔨᓴᖅᑕᐅᕙᓐ
ᓂᖏᓂᒃ, ᑎᑕᖕᓂᒃᑯᑦ/ᓴᓇᐅᒐᓕᐊᖑᕙᒃᑐᑎᒍᑦ/ᐱᖖᒍᐊᕐᓂᒃᑯᑦ ᐃᑲᔪᖅᑕᐅᔾᔪᑎᐅᕙᒃᑐᓄᑦ, ᓇᒧᖖᒐᐅᑎᔭᐅᕙᓐ
ᓂᖏᑎᒍᑦ ᐊᒻᒪᓗ ᐃᓕᓐᓂᐊᕐᕕᖓᓐᓂᑦ ᐊᖏᕐᕋᒧᑦ ᐊᒃᔭᖅᑐᒐᐅᕙᓐᓂᖏᑎᒍᑦ. ᐃᓕᓐᓂᐊᓕᓵᖅᑐᓄᑦ ᐱᓕᕆᐊᖅ 
ᐃᓄᒋᐊᒃᑑᔪᓐᓇᕐᓂᐅᕙᒃᑐᓄᑦ ᑎᑭᑦᑐᒍ ᐱᓕᕆᓂᐊᕐᕕᐅᓚᐅᕐᐳᖅ ᑕᕝᕙᓂ ᐅᑭᐅᕆᔭᑦᑎᓐᓂ 6-ᖑᔪᓂᒃ ᓱᕈᓯᕐᓂᒃ 
ᐃᓕᓐᓂᐊᕌᓂᒍᑎᖃᖅᑎᑦᑎᓪᓗᑎᒃ ᐃᓕᓐᓂᐊᓕᓵᖅᑐᓄᑦ ᐃᓕᓐᓂᐊᕈᑎᒥᓐᓂᒃ ᓯᕗᒻᒧᒋᐊᖅᓯᒪᓕᖅᑐᑎᒃ ᒍᕇᑦ 1-ᒧᑦ.  

ᓯᕗᒻᒧᑦ 
ᓯᕗᒻᒧᑦ ᐃᓕᓐᓂᐊᓕᓵᖅᑐᓄᑦ ᑐᕌᖓᓪᓗᓂ ᐱᓕᕆᐊᖅ ᐃᓚᒋᔭᐅᖃᑕᐅᕗᖅ ᑲᓇᑕᒥ ᓄᓇᖃᖅᑳᕐᓯᒪᔪᑦ 
ᐃᓕᓐᓂᐊᓕᓵᖅᑐᓄᑦ ᐱᓕᕆᐊᕆᔭᖓᓐᓄᑦ. ᓱᕈᓰᑦ ᐅᑭᐅᖃᖅᑐᑦ 18-ᓂᒃ ᑕᖅᑭᖃᖅᑐᓂᑦ 6-ᓂᒃ ᐅᑭᐅᖃᖅᑐᓄᑦ 
ᐅᐸᒍᑎᕙᒃᑐᑦ ᑕᕝᕗᖓ ᐱᐅᓯᑐᖃᓕᕆᓂᕐᒧᑦ ᑐᕌᖓᔪᓂᒃ ᐊᒥᓱᓂᒃ ᐱᑕᖃᐅᖅᑑᓪᓗᓂ ᐱᓕᕆᐊᖑᔪᒧᑦ 
ᑐᕌᖓᑎᑕᐅᕙᒃᑐᑎᒃ 6-ᓄᑦ ᓄᓇᖃᖅᑳᕐᓯᒪᔪᐃᑦ ᐃᓕᓐᓂᐊᓕᓵᖅᑐᓄᑦ ᐱᓕᕆᓂᕆᕙᒃᑕᖏᓐᓄᑦ: ᐃᓕᓐᓂᐊᖅ- 
ᑎᑦᑎᓂᖅ, ᓂᕿᑦᑎᐊᕙᓐᓂᒃ ᓂᕿᖃᖅᑎᑦᑎᕙᓐᓂᖅ, ᐊᖓᔪᖅᑳᕆᔭᐅᔪᑦ/ᒥᐊᓂᖅᓯᔨᒋᔭᐅᔪᑦ ᐃᓚᐅᖃᑕᐅᑎᑕᐅᕙᓐ- 
ᓂᖏᓐᓄᑦ, ᐱᐅᓯᑐᖃᓕᕆᓂᕐᒧᑦ ᐊᒻᒪᓗ ᐅᖃᐅᓯᓕᕆᓂᕐᒧᑦ, ᐋᓐᓂᐊᖃᖖᒋᑦᑎᐊᖅᑑᖁᔨᓂᕐᒧᑦ ᖁᕝᕙᖅᑎᑦ
ᑎᒋᐊᕈᑎᓂᒃ, ᐊᒻᒪᓗ ᐃᓅᓯᓕᕆᓂᕐᒥ ᐃᑲᔪᖅᑎᐅᕙᓐᓂᕐᒥᓐᓄᑦ. ᐃᓕᓐᓂᐊᖅᑎᑦᑎᕙᒃᑐᑦ ᐃᓄᒃᑎᑐᑦ ᐊᒻᒪᓗ 
ᖃᓪᓗᓈᑎᑐᑦ ᐃᓚᖃᖅᑎᑦᑎᕙᒃᑐᑎᒃ ᐃᓄᐃᑦ ᓂᕿᖏᓂᒃ ᓂᕆᔪᓐᓇᖅᑎᑦᑎᕙᓐᓂᕐᒥᒃ, ᐃᓄᐃᑦ ᐱᓯᖏᓐᓂᒃ 
ᐃᖖᒋᖅᑎᑦᑎᕙᓐᓂᕐᓂᒃ, ᓇᑦᑎᕐᓂᒃ ᐋᒃᑐᐃᑎᑦᑎᕙᓐᓂᕐᒧᑦ, ᐃᓄᐃᑦ ᐊᓐᓄᕌᓕᐊᕆᓯᒪᔭᖏᓂᒃ ᐊᑐᕈᓐᓇᕐᓂᕐᒧᑦ 
ᐊᒻᒪᓗ ᖁᓪᓕᕐᒥᒃ ᐃᑭᑦᑎᒋᐅᖅᓴᑎᑦᑎᓂᕐᒥᒃ. ᑕᒪᒃᑯᐊ ᐱᓕᕆᓂᖃᕐᕕᐅᔪᓐᓇᖅᐸᒃᑐᑦ ᑖᔅᓱᒧᖓ ᐱᓕᕆᐊᒧᑦ 
ᐊᔾᔨᒋᔭᐅᖖᒋᔾᔪᑎᒋᒻᒪᒋᑦ ᐊᒻᒪᓗ ᖁᕕᐊᓇᖅᑑᓪᓗᑎᒃ ᐱᓕᕆᓂᐅᕙᒻᒪᑕ ᒥᑭᔪᑦ ᓱᕈᓰᑦ ᐱᐅᓯᑐᖃᕆᔭᒥᓐᓂ 
ᐱᕈᖅᐸᓪᓕᐊᓂᖃᑦᑎᐊᕐᕕᒋᔪᓐᓇᖅᑕᖏᓐᓂ. ᓯᕗᒻᒧᑦ ᐱᓕᕆᐊᖅ 28-ᖑᔪᓂᒃ ᓱᕈᓯᕐᓂᒃ ᐃᓕᓐᓂᐊᕌᓂᒃ-
ᓯᒪᐅᑎᑖᕐᑎᑦᑎᓚᐅᖅᐳᑦ 2017-2018 ᐃᓕᓐᓂᐊᕐᓇᐅᑉ ᐅᑭᐅᖓ ᐊᑐᖅᑎᓪᓗᒍ. 

ᑐᒥᕋᓛᑦ
ᑐᒥᕋᓛᑦ ᐱᓕᕆᐊᖓᑦ ᐋᑐᕙᒥ ᐃᓄᐃᑦ ᓱᕈᓯᕐᓄᑦ ᐱᓕᕆᕝᕕᖓᑦᑕ (OICC) ᐅᓪᓗᓗᒃᑖᒥᒃ, ᐅᑭᐅᓕᒫᖅ 
ᓚᐃᓴᖃᖅᑑᓪᓗᑎᒃ ᐸᐃᕆᕝᕕᒋᕙᖓᑦ ᐃᓕᓴᐃᔩᑦ ᐃᓕᑉᐸᓪᓕᐊᑎᑦᑎᔨᒋᔭᐅᕙᒃᑐᑎᒃ ᑐᖖᒐᕝᕕᖃᖅᑎᑕᐅᓯᒪᔪᓄᑦ 
ᓄᓇᖃᖅᑳᕐᓯᒪᔪᑦ ᐃᓕᓐᓂᐊᓕᓵᖅᑐᓄᑦ ᐱᓕᕆᐊᖓᓐᓄᑦ ᐊᒻᒪᓗ ᐳᕌᕕᓐᓯᐅᔪᒥ ᐃᑲᔪᖅᑕᐅᔾᔪᑎᒃᓴᖏᓄᑦ 
ᑕᐃᔭᐅᓪᓗᑎᒃ “ᖃᓄᖅ ᐃᓕᑦᑎᕙᓪᓕᐊᕙᒻᒪᑕ.” ᐃᓕᓐᓂᐊᖅᑎᑕᐅᕙᒃᑐᑦ ᐃᓄᒃᑎᑐᑦ ᐊᒻᒪᓗ ᖃᓪᓗᓈᑎᑐᑦ 
ᐊᒻᒪᓗ ᐃᓄᐃᑦ ᐱᐅᓯᑐᖃᕆᔭᖓᑦ ᐃᓕᐅᖅᑲᕐᑕᐅᓯᒪᕙᒃᑐᑎᒃ ᐱᖖᒍᐊᖅᑎᑦᑎᓪᓗᑎᒃ ᐱᓕᕆᐊᖑᕙᒃᑐᓄᑦ 
ᐊᑐᖅᑐᒋᑦ ᕿᓰᑦ, ᓴᐅᓃᑦ, ᐅᓗᐃᑦ, ᐊᒪᐅᑎᑦ ᐊᒻᒪᓗ ᐊᓯᖏᑦ ᐱᐅᓯᑐᖃᕐᒥ ᓱᓇᖁᑎᒋᔭᐅᔪᑦ. 26-ᖑᔪᑦ 
ᓱᕈᓰᑦ ᐅᑭᐅᖃᖅᑐᑎᒃ 18-ᓂᑦ ᑕᖅᑭᓕᓐᓂᒃ 6-ᓄᑦ ᐅᑭᐅᖃᓕᖅᑐᓄᑦ ᐊᑭᖃᖖᒋᑦᑐᒥᒃ ᐊᒃᔭᖅᑐᒐᐅᕙᒃᐳᑦ, 
ᓇᒧᖖᒐᐅᖃᑎᒌᒃᑎᑦᑎᕙᓐᓂᒃᑯᑦ, ᐊᒻᒪᓗ ᐃᓄᑐᖃᕆᔭᐅᔪᓂᒃ ᐃᓕᓐᓂᐊᖅᑎᑕᐅᕙᒃᑐᑎᒃ, ᐃᓚᖃᖅᑎᓪᓗᒋᑦ 
ᑭᒍᓯᕆᔨᒥᑦ ᖃᐅᔨᓴᖅᑕᐅᕙᓐᓂᕐᓂᒃᑦ, ᖃᓄᐃᖖᒋᑦᑎᐊᕐᒪᖔᑕ ᖃᐅᔨᓴᖅᑕᐅᕙᓐᓂᕐᓂᑦ, ᑎᑕᖕᓂᒃᑯᑦ/
ᓴᓇᐅᒐᓕᐊᖑᕙᒃᑐᑎᒍᑦ/ᐱᖖᒍᐊᕐᓂᒃᑯᑦ ᐃᓕᓐᓂᐊᖅᑎᑦᑎᔾᔪᑎᐅᕙᒃᑐᓄᑦ, ᐊᒻᒪᓗ ᓂᕿᑦᑎᐊᕙᓐᓂᒃ 
ᓂᕿᖃᖅᑎᑕᐅᕙᒃᑐᑎᒃ ᐃᓚᖃᖅᑎᓪᓗᒋᑦ ᐃᓄᐃᑦ ᓂᕿᒋᕙᒃᑕᖏᓂᒃ. ᑐᒥᕋᓛᑦ ᐸᐃᕆᕝᕕᖓᑦ 
ᐃᓄᒋᐊᒍᓐᓇᕐᓂᖏᑎᒍᑦ ᑎᑭᓯᒪᓪᓗᒍ ᐊᐅᓚᑕᐅᓂᖃᓚᐅᕐᒪᑦ ᐅᑭᐅᓕᒫᖅ. 

OICC-ᑯᓐᓂ 
ᐊᑐᕐᓂᖃᖅ-
ᑎᑕᐅᑦᑎᐊᕐᓇᕐᒪᑦ.”
–ᐊᖓᔪᖅᑳᖑᔪᖅ

ᖁᕕᐊᓇᕐᑐᖅ  
ᐃᓄᑐᖃᕆᔭᑦᑎᓐᓂᑦ  
ᒥᖅᓱᕐᓂᕐᒧᑦ ᐃᓕᓐ
ᓂᐊᖅᑎᑕᐅᕙᒋᐊᒥᒃ. 
ᑕᐃᒪᓐᓇ 
ᐃᓕᓐᓂᐊᖃᑎᖃᕈᓐ
ᓇᕐᓂᕐᓂᒃ 
ᐱᖃᑎᐊᓗᒋᔭᓐ
ᓂᒃ ᑐᑭᒧᑦᑯᓐᓂ 
ᖁᕕᐊᒋᔭᖃᖅᑐᖓ.”
—ᒪᒃᑯᒃᑐᖅ

ᐃᓕᓐᓂᐊᕐᓂᖅ ᐱᐅᓪᓚᕆᒃᑐᖅ 
ᐃᓕᓐᓂᐊᕐᓂᖅ ᐱᐅᓪᓚᕆᒃᑐᖅ ᐱᓕᕆᐊᖓᑦ ᐊᐅᔭᒥ ᐱᓕᕆᐊᖑᕙᒃᑐᖅ ᐊᖏᔪᒥᒃ ᐊᒃᑐᐃᓯᒪᓂᖃᕈᑎᐅᕙᒃᑐᓂ 
ᐃᓕᓐᓂᐊᕐᓇᖅ ᐊᑐᓯᒋᐊᕐᓂᖓᓂ ᐸᕐᓇᒃᓯᒪᔾᔪᑎᐅᕙᓐᓂᖓᓄᑦ ᓱᕈᓯᕐᓄᑦ. 6-ᓄᑦ ᐱᓇᓱᐊᕈᓯᕐᓄᑦ ᑐᑭᓯᐅᒪᓕᖅ- 
ᑎᑦᑎᒋᐊᕈᑎᐅᓪᓗᓂ ᐱᓕᕆᐊᖑᕙᒃᑐᖅ ᐊᑐᖅᑐᒋᑦ ᐱᖖᒍᐊᕈᓯᕐᓄᑦ ᑐᖖᒐᕝᕕᖃᖅᑎᑕᐅᓯᒪᔪᓄᑦ ᐃᓕᓐ
ᓂᐊᖅᑎᑦᑎᔾᔪᑎᓄᑦ ᐱᐅᓯᒋᐊᖅᑎᑦᑎᔾᔪᑎᒃᓴᐅᓪᓗᑎᒃ ᓱᕈᓰᑦ ᐊᔪᖖᒋᓐᓂᖃᓕᕈᑎᒃᓴᖏᓄᑦ ᓯᑕᒪᐃᖑᔪᓂ 
(4): ᐅᖃᐅᓯᖅ, ᐃᓱᒪᓕᐅᕈᓐᓇᕐᓂᖅ, ᐃᓅᖃᑎᒌᒍᓐᓇᕐᓂᖅ ᐊᒻᒪᓗ ᐃᒻᒥᓂᒃ ᐃᑲᔪᓕᕆᐊᕈᓐᓇᕐᓂᖅ. ᑖᓐᓇ 
ᐱᓕᕆᐊᖅ ᐃᓚᒋᔭᐅᖃᑕᐅᓂᐊᖅᑐᓄᑦ ᓇᓗᓇᐃᖅᓯᓯᒪᓂᖃᕐᑐᓄᑦ ᐱᓕᕆᐊᖑᕙᒃᑐᖅ ᐃᖅᑲᓇᐃᔭᖅᑎᖏᑦ 
ᐃᓕᓐᓂᐊᕌᓂᒃᓯᒪᐅᑎᖃᖅᑑᓪᓗᑎᒃ ᐃᓕᓐᓂᐊᓕᓵᖅᑐᓄᑦ ᐃᓕᓴᐃᔨᐅᔪᓂᑦ ᐊᒻᒪᓗ ᐱᐅᓯᑐᖃᓕᕆᓂᕐᒥ 
ᐃᓕᓴᐃᔨᒥᑦ ᓱᕈᓯᕐᓄᑦ ᐅᑭᐅᖃᖅᑐᓄᑦ 3-ᓂᑦ 5-ᓄᑦ. ᑲᑎᑦᑐᒋᑦ 16-ᖑᔪᑦ ᓱᕈᓰᑦ ᐃᓚᒋᔭᐅᖃᑕᐅᓚᐅᖅᐳᑦ 
ᐃᓕᓐᓂᐊᕐᓂᖅ ᐱᐅᓪᓚᕆᒃᑐᖅ ᐱᓕᕆᐊᒧᑦ ᐊᐅᔭᖓᓂ ᑕᖅᑭᖏᑦ ᔪᓚᐃ ᐊᒻᒪᓗ ᐅᒡᒍᑎ 2017-ᖑᑎᓪᓗᒍ. 

“ᐱᐅᓪᓚᕆᒃᑐᖅ ᐊᒥᓱᓂᑦ ᐃᓕᓐᓂᐊᕈᑎᖃᕈᓐᓇᖅᑎᑕᐅᕙᓐᓂᖅ ᐊᒥᓱᐃᖑᔪᓂᑦ ᑕᕝᕙᓂ ᑐᕌᖓᑎᑕᐅᓯᒪᓪᓗᑎᒃ 
ᓱᕈᓯᕐᓄᑦ ᐊᒻᒪᓗ ᐃᓚᒌᖑᔪᓄᑦ.” —ᐊᖓᔪᖅᑳᖑᔪᖅ

ᐱᐅᓯᑐᖃᓕᕆᓂᕐᒧᑦ ᑐᕌᖓᔪᓂᒃ ᐱᑕᖃᐅᖅᑑᓪᓗᑎᒃ  
ᒪᒃᑯᒃᑐᓄᑦ ᐱᓕᕆᐊᖑᔪᑦ 

ᑐᑭᒧᑦ ᐃᓕᓐᓂᐊᕐᓇᖅ ᐃᓱᓕᓯᒪᓂᖓᓂ ᐱᓕᕆᐊᖅ 
ᐱᓇᓱᐊᕈᓯᖅᑕᒫᑦ, ᑐᑭᒧᑦ ᐃᓕᓐᓂᐊᕐᓇᖅ ᐃᓱᓕᓯᒪᓂᖓᓂ ᐱᓕᕆᐊᖅ ᐱᑕᖃᖅᑎᑦᑎᔾᔪᑎᐅᕙᒃᑐᖅ 
ᐱᐅᓯᑐᖃᒃᑯᑦ ᖃᓄᐃᖖᒋᓐᓇᖅᑑᓪᓗᓂ ᐃᓂᖃᖅᑎᑦᑎᕙᓐᓂᕐᒥᒃ 50-ᓗᐊᓄᑦ ᓱᕈᓯᕐᓄᑦ ᐊᒻᒪᓗ ᒪᒃᑯᒃᑐᓄᑦ 
ᑲᑎᕝᕕᐅᕙᒍᓐᓇᖅᑑᓪᓗᓂ ᐊᔾᔨᒌᖖᒋᐅᖅᑐᓂᒃ ᐱᓕᕆᓂᖃᖅᐸᓐᓂᕐᓄᑦ ᐊᒻᒪᓗ ᓂᕿᑦᑎᐊᕙᓐᓂᒃ ᑕᒧᐊᔭᒃ- 
ᓴᖃᖅᑎᑦᑎᕙᒃᑐᓂᒃ ᐊᒻᒪᓗ ᓂᕆᔭᒃᓴᖃᖅᑎᑦᑎᕙᒃᑐᑎᒃ. ᐱᐅᓯᑐᖃᓕᕆᓂᕐᒥ ᐱᓕᕆᐊᖑᕙᒃᑐᑦ ᐃᓚᖃᖅᐳᑦ  
ᓴᐸᖓᓕᕆᓂᕐᒥᒃ, ᒥᖅᓱᕐᓂᕐᒥᒃ, ᐃᓄᐃᑦ ᓂᕿᖏᓂᒃ ᓂᕆᕙᓐᓂᕐᒥᒃ, ᐊᒻᒪᓗ ᐃᓄᒃᑎᑐᑦ ᐅᖃᕆᐅᖅᓴᑎᑦᑎᕙᓐᓂᕐᓂᒃ  
ᐱᓕᕆᐊᓂᒃ. ᒪᑭᑕᑦᑎᐊᖅᑑᓗᑎᒃ ᐃᓅᓯᖃᓕᕆᐊᒃᓴᖏᑦ ᐊᒻᒪᓗ ᐃᖃᐃᓕᓴᖃᑦᑕᕐᓗᑎᒃ ᐃᑲᔪᖅᑐᒐᐅᓯᒪᕙᒃᑐᑦ  
ᑕᐃᑯᖖᒐᐃᑎᑦᑎᕙᓐᓂᒃᑯᑦ ᖃᐃᖁᔭᐅᓯᒪᔪᓂᒃ ᓲᕐᓗ ᐃᖃᐃᓕᓴᐅᑎᖃᖅᐸᓐᓂᖅ ᔫᒐ ᐊᒻᒪᓗ ᔮᒻᐸ  
ᐃᓕᓴᐃᔨᖏᓂᑦ, ᑭᒍᑎᓯᐅᖃᑦᑕᕆᐊᖃᕐᓂᕐᒧᑦ ᖃᐅᔨᒪᔨᓂᑦ ᐊᒻᒪᓗ ᑭᒃᑯᑐᐃᓐᓇᕐᓄᑦ ᐋᓐᓂᐊᖃᕐᓇᖖᒋᑦ
ᑐᓕᕆᔨᓂᑦ. ᐊᑭᖃᖖᒋᑦᑐᒥᒃ ᐊᒃᔭᖅᑐᒐᐅᕙᓐᓂᖏᑦ ᐱᔾᔪᑎᒋᓪᓗᒋᑦ ᒪᒃᑯᒃᑐᐃᑦ ᑕᕝᕗᖓ ᐱᓕᕆᐊᒧᑦ 
ᐅᐸᒍᑎᖃᑦᑕᕆᐊᖓᓐᓂᒃ ᐃᖢᐊᑦᓯᐊᓕᖅᑎᑕᐅᓯᒪᕗᖅ.  

ᑖᔅᓱᒧᖓ ᐱᓕᕆᐊᖑᔪᒃᑯᑦ ᒪᒃᑯᒃᑐᐃᑦ ᐃᑲᔪᖅᑕᐅᕕᒃᓴᖃᖅᑎᑕᐅᕙᒃᑐᑦ ᐃᓕᓐᓂᐊᕈᑎᒥᓐᓂᒃ ᐊᖏᕐᕋᒥ ᐱᓕᕆᐊᒃ- 
ᓴᕆᔭᖏᓐᓄᑦ ᐊᒻᒪᓗ ᐅᖃᓕᒫᕈᓐᓇᕐᓂᕐᒥᒃ ᐊᔪᖖᒋᓕᓴᐅᑎᐅᕙᒃᑐᓄᑦ. ᑕᐃᒪᓐᓇ ᐱᓕᕆᓂᖃᕈᓐᓇᖅᐸᒃᑐᑦ 
ᐱᔾᔪᑎᒋᓪᓗᒋᑦ ᐊᑭᓕᖅᑐᒐᐅᓇᑎᒃ ᐱᓕᕆᐊᖃᖃᑎᖃᖅᐸᓐᓂᕐᓂᑦ ᖁᑦᑎᖕᓂᖅᓴᓄᑦ ᐃᓕᓐᓂᐊᕐᕕᓐᓂ  
ᐃᓕᓐᓂᐊᕈᑎᖃᖅᑐᓂᑦ ᐋᔅᐳᕆ ᓯᓚᑦᑐᖅᓴᕐᕕᖓᓂᑦ. ᖃᓄᑎᒋ ᐃᖏᕐᕋᑦᑎᐊᖅᓯᒪᓂᖓᓄᑦ ᖃᐅᔨᒋᐊᕈᑎᑦ  
ᐱᔭᐅᓯᒪᓕᖅᐸᒃᑐᑦ ᓱᕈᓯᕐᓂᑦ ᐊᒻᒪᓗ ᒪᒃᑯᒃᑐᓂᑦ ᖁᕕᐊᒋᔭᖃᓪᓚᕆᒃᐸᒃᑐᓂᑦ ᐱᓕᕆᐊᒥᒃ, ᐃᓚᒋᓪᓗᒋᑦ  
ᐱᓕᕆᐊᒧᑦ ᐃᖅᑲᓇᐃᔭᖅᑎᒋᔭᐅᔪᓂᑦ. ᐱᓕᕆᐊᖑᔪᖅ ᑖᓐᓇ ᐱᐅᓯᒋᐊᖅᑎᑕᐅᓯᒪᕗᖅ ᐱᓕᕆᐊᖃᖃᑎᒋᔭᐅᒻ
ᒥᔪᓂᑦ ᓲᕐᓗ ᐅᖃᓪᓚᐅᓯᖃᖅᑕ ᓱᓇᑐᐃᓐᓇᓂᒃ ᖃᐅᔨᓴᐃᓂᐅᕙᒃᑐᓂᒃ, ᑕᑯᔭᖅᑐᐃᖃᑦᑕᖅᑐᓕᕆᔨᒃᑯᑦ, 
ᐱᐅᓯᑐᖃᓕᕆᔨᒃᑯᑦ ᐊᒻᒪᓗ ᐱᖖᒍᐊᕐᓂᓕᕆᔨᒃᑯᓐᓂᑦ, ᐋᑐᕙᒥ ᐱᖖᒍᐊᖅᑎᑦᑎᕙᓐᓂᕐᒧᑦ ᐃᓕᓐᓂᐊᕐᕕᖓᓂᑦ, 
ᐱᖖᒍᐊᕈᓐᓇᕐᓂᖃᕐᓂᖅ, ᐋᑐᕙᒥ ᑭᒃᑯᑐᐃᓐᓇᓄᑦ ᐋᓐᓂᐊᖃᕐᓇᖖᒋᑦᑐᓕᕆᔨᒃᑯᓐᓂᑦ, ᐊᒻᒪᓗ ᐋᑐᕙ-ᑳᕈᑕᓐᒥ 
ᐃᓕᓐᓂᐊᓂᓕᕆᔨᒃᑯᑦ ᑲᑎᒪᔨᖏᓐᓂᑦ ᑲᑐᔾᔨᓂᖃᖅᑐᑎᒃ ᐊᓯᒃᑲᓐᓂᖏᓐᓂᒃ ᐱᓕᕆᐊᖑᕙᒃᑐᖃᖅᑎᑦᑎᕙᓐᓂᕐᒧᑦ 
ᐊᒻᒪᓗ ᐃᑲᔪᖅᑎᖃᖃᑦᑕᕐᓂᕐᒧᑦ.

ᐃᓱᒪᒃᑯᑦ ᐋᓐᓂᐊᖃᓕᖁᔨᖖᒋᓐᓂᕐᒧᑦ ᐱᓇᓱᐊᕈᓯᐅᕙᒃᑐᓄᑦ ᑐᑭᒧᐊᒍᑎᔅᓴᑦ 
ᐱᓕᕆᐊᖃᖃᑎᒋᓪᓗᒋᑦ ᐊᔾᔨᒌᖖᒋᐅᖅᑐᑎᒃ ᐱᓕᕆᐊᖃᖃᑎᒋᔭᐅᔪᑦ ᓴᓇᕝᕕᖏᓂᒃ, ᐱᓇᓱᐊᕈᓯᐅᕙᒃᑐᓄᑦ 
ᑐᑭᒧᐊᒍᑎᒃᓴᖁᑏᑦ ᐃᑲᔪᕈᑎᐅᕙᒻᒪᑕ ᓱᕈᓯᕐᓄᑦ ᐊᒻᒪᓗ ᐃᓚᒋᔭᖏᓐᓄᑦ ᐊᖏᖃᑎᒌᒐᓱᐊᕐᓂᕐᒥ 

ᖁᕕᐊᒋᓛᕆᖃᑕᐅᕙᕋ 
ᖃᓄᐃᓕᐅᖅᑎᑦ
ᑎᓂᐅᕙᒃᑐᖅ ᐃᓕᖅ
ᑯᓯᑐᖃᓕᕆᓂᕐᒥ 
ᑲᑎᑦᑕᕐᕕᐅᕙᒃᑐᓄᑦ 
ᐱᔾᔪᑎᒋᓪᓗᒍ 
ᓇᕐᖓᕐᓇᒻᒪᕆᒃᑐᓂᑦ 
ᑭᐅᔭᐅᕙᓐᓂᕋ 
ᓱᕈᓯᕐᓂᑦ ᐃᓄᒃᑎᑐᑦ 
ᐅᖃᓪᓚᓕᕋᐃᒐᒥᒃ, 
ᐃᓄᐃᑦ ᓂᕿᖏᓂᒃ 
ᓂᕆᖃᑎᒌᒃᑎᓪᓗᒋᑦ, 
ᐃᓄᐃᑦ 
ᐱᐅᓯᑐᖃᕆᔭᖏᓂᒃ 
ᐊᒻᒪᓗ ᐃᓕᖅ
ᑯᓯᑐᖃᕆᔭᖏᓂᒃ 
ᐱᓕᕆᓂᖃᖅᑎᓪᓗᒋᑦ.”
—ᐃᖅᑲᓇᐃᔭᖅᑎ

ᐱᓕᕆᓂᖏᓐᓄᑦ ᐋᓐᓂᐊᖃᕐᓇᖖᒋᑦᑐᓕᕆᔾᔪᑎᓂᒃ, ᐋᖅᑭᒃᓱᐃᕙᓪᓕᐊᓂᖏᓐᓂ ᑲᒪᔨᖃᕐᓂᐊᕐᓂᕐᒥᓐᓄᑦ, ᑐᓗᖅ- 
ᑕᕐᕕᐅᕙᒃᑐᓂᒃ ᖄᖏᐅᑎᓯᒪᓕᕈᓐᓇᕐᓂᕐᓂᒃ ᐊᒻᒪᓗ ᑲᔪᓯᑎᑕᐅᓯᒪᓕᖁᓪᓗᒋᑦ ᐃᓄᓐᓄᑦ ᑭᒃᑯᑐᐃᓐᓇᓄᑦ 
ᑲᒪᔨᖃᖃᑦᑕᕐᓂᐅᔪᓄᑦ ᐱᓕᕆᐊᖑᔪᑦ ᓈᒻᒪᑦᑎᐊᓕᖅᑎᑦᑎᒋᐊᖅᓯᒪᓂᖅᑎᒍᑦ ᐊᓯᔾᔨᖅᐸᓪᓕᐊᕙᓐᓂᕐᓂ ᐱᔨᑦ
ᓯᕋᕐᕕᐅᓂᖓᓂᑦ ᐱᔨᑦᓯᕋᕐᕕᐅᓕᕐᓂᐊᖅᑐᓄᑦ. ᑕᕝᕙᓂ ᐅᑭᐅᒥ ᐱᓕᕆᐊᕆᔭᑦᑎᓐᓂ, ᐱᓇᓱᐊᕈᓯᐅᕙᒃᑐᓄᑦ 
ᑐᑭᒧᐊᒍᑎᔅᓴᐃᑦ ᐱᑕᖃᖅᑎᑦᑎᓯᒪᓚᐅᖅᐳᑦ ᐃᑲᔪᖅᑎᐅᕙᓐᓂᕐᒥ ᐊᔾᔨᒌᖖᒋᐅᖅᑐᑎᒍᑦ ᓴᐳᔾᔨᒋᐊᖅᑎᖃᕐᓂᕐᒥᑦ, 
ᑐᐊᕕᐅᕐᓇᖅᓯᓯᒪᑎᓪᓗᒍ ᐃᑲᔪᓕᕆᐊᖅᑎᖃᕐᓂᕐᒥᑦ, ᐊᖏᕐᕋᖓᓂ ᑕᑯᔭᖅᑐᒐᐅᓯᒪᕙᓐᓂᕐᓂᑦ, ᖃᓄᐃᖖᒋᑦ- 
ᑎᐊᕈᑎᒃᓴᓄᑦ ᐸᕐᓇᐅᑎᓕᐅᖃᑦᑕᕐᓂᕐᒥᑦ ᐃᓚᒌᖑᔪᓂᒃ, ᐃᒡᓗᓕᕆᓂᕐᒧᑦ ᐊᒻᒪᓗ ᐊᒃᔭᖅᑐᐃᔨᖃᖅᐸᓐᓂᕐᒧᑦ 
ᐃᑲᔪᖅᑎᖃᕐᑎᑦᑎᓂᕐᒥᑦ, ᐃᑲᔪᖅᑎᖃᖅᑎᑦᑎᕙᓐᓂᕐᒧᑦ ᐋᓐᓂᐊᕐᕕᒻᒥ ᑕᑯᔭᐅᔭᕆᐊᖃᖅᐸᓐᓂᕐᓄᑦ ᐊᒻᒪᓗ  
ᓇᓗᓇᐃᖅᑕᐅᓯᒪᓕᖅᐸᓐᓂᖏᓄᑦ ᐊᓯᖏᓄᑦ ᓴᓇᕝᕕᐅᔪᓄᑦ ᐊᒻᒪᓗ ᐱᔨᑦᓯᕋᖅᑎᒋᔭᐅᔪᓄᑦ, ᐃᓱᒪᒃᑯᑦ 
ᐋᓐᓂᐊᖃᓕᖁᔨᖖᒋᓐᓂᓕᕆᓂᕐᒥ ᖃᐅᔨᓴᐃᓂᐅᕙᒃᑐᓄᑦ, ᑲᒪᔨᖃᖅᑎᑦᑎᕙᓐᓂᕐᒧᑦ ᐱᓕᕆᐊᖃᖅᑎᓂᑦ 
ᐃᑲᔪᖅᑎᖃᕐᓂᕐᒥᑦ, ᐱᓕᕆᐊᖑᕙᓪᓕᐊᔪᓄᑦ ᐊᐅᓚᑦᓯᓂᖃᕐᓂᕐᒥ ᐃᑲᔪᖅᑎᖃᖅᐸᓐᓂᕐᒧᑦ ᐊᒻᒪᓗ ᐃᑲᔪᖅ
ᑎᒃᓴᖃᖅᑎᑦᑎᕙᓐᓂᕐᒧᑦ ᐱᓕᕆᓂᖃᓕᖅᓯᒪᓂᖏᓐᓂ ᓱᕈᓯᓕᕆᔨᒃᑯᓐᓂᒃ ᐊᒻᒪᓗ ᐃᖅᑲᖅᑐᐃᕕᒃᑎᒎᖅᑐᓄᑦ. 
ᐊᒻᒪᓗᒃᑲᓐᓂᖅ, ᐱᓇᓱᐊᕈᓯᐅᕙᒃᑐᓄᑦ ᑐᑭᒧᐊᒍᑎᔅᓴᐃᑦ ᓴᓇᔨᒋᔭᐅᓚᐅᖅᐳᑦ ᐊᑐᓕᖅᑎᑦᑎᕙᓪᓕᐊᓂᕐᒥ 
ᓯᕗᓕᖅᑎᒋᔭᐅᓪᓗᑎᒃ ᓄᓇᖃᖅᑳᕐᓯᒪᔪᑦ ᐱᓕᕆᐊᓄᑦ ᐃᓕᐅᖅᑲᐃᕙᓪᓕᐊᓂᕐᓂ ᐸᕐᓇᐅᑎᓕᐊᖑᔪᓄᑦ 
ᑲᒪᔨᖃᖃᑦᑕᕐᓂᓕᕆᓂᕐᒥ. ᑐᕌᕐᕕᒃᓴᖃᖅᑎᑕᐅᓚᐅᕐᒪᑕ ᐱᓕᕆᐊᖑᕙᓪᓕᐊᕙᓐᓂᐊᖅᑐᑦ ᐊᑐᖅᑕᐅᓗᑎᒃ 
ᓇᓗᓇᐃᔭᐃᓯᒪᓕᕆᐊᕐᓂᕐᒧᑦ ᑐᓗᖅᑕᕐᕕᐅᕙᒃᑐᓂᒃ ᐊᒻᒪᓗ ᐱᔭᕆᑐᔫᕙᒃᑐᑎᒃ ᐱᓕᕆᐊᒃᓴᕆᔭᐅᕙᒃᑐᓂᑦ 
ᓱᕈᓯᕐᓂᑦ ᐊᒻᒪᓗ ᒪᒃᑯᒃᑐᓂᑦ ᐊᒥᓱᐃᓕᖓᓪᓗᑎᒃ ᐃᓱᒪᒃᑯᑦ ᐋᓐᓂᐊᖃᓕᖅᑕᐃᓕᒪᓂᕐᒥ ᐃᓱᒫᓗᒍᑎᒋᔭᐅᕙᒃ
ᑐᓄᑦ ᐊᒻᒪᓗ ᐃᑲᔪᕈᑎᔅᓴᐅᓪᓗᑎᒃ ᑎᑭᓯᒪᓕᕆᐊᕐᓂᖏᓐᓂ ᑐᕌᕐᕕᒋᔪᒪᔭᒥᓐᓄᑦ ᐃᑲᔪᖅᑕᐅᓯᒪᓂᖃᖅᐸᒃᓗᑎᒃ 
ᐱᓕᕆᐊᖃᖃᑎᒌᒃᑎᓂᑦ ᐊᒻᒪᓗ ᓄᓇᖅᑲᑎᒌᖑᔪᓂᑦ. 

“ᐱᓇᓱᐊᕈᓯᐅᕙᒃᑐᓄᑦ ᑐᑭᒧᐊᒍᑎᔅᓴᐃᑦ ᐃᓚᒋᔭᓐᓄᑦ ᐃᑲᔪᖅᑕᐅᓯᒪᓕᕆᐊᖃᖅᑎᓪᓗᒋᑦ ᐃᑲᔪᖅᑎᐅᓚᐅᕐᒪᑕ... 
ᐱᓇᓱᐊᕈᓯᐅᕙᒃᑐᓄᑦ ᑐᑭᒧᐊᒍᑎᔅᓴᐃᑦ... ᐅᕙᖓ ᓇᖕᒥᓂᖅ ᓱᕈᓯᓐᓄᓪᓗ ᑐᑭᒧᐊᒍᑎᒋᔪᓐᓇᓚᐅᕋᑎᒍ 
ᓇᐅᒃᑰᕆᐊᖃᕐᓂᑦᑎᓐᓄᑦ... ᖃᐅᔨᒪᖖᒋᓐᓇᒪ ᖃᓄᐃᓕᐅᕋᔭᕆᐊᒃᓴᓐᓂᒃ ᐱᑕᖃᓚᐅᕐᓂᖖᒋᑉᐸᑕ... 
ᐃᑲᔪᖅᑎᐅᕙᒃᑐᑦ, ᐃᑲᔪᖅᕈᑎᔅᓴᐃᑦ ᐊᒻᒪᓗ ᑐᑭᒧᐊᒍᑎᔅᓴᖁᑎᐅᔪᑦ. ᖁᔭᓐᓇᒦᒃ!” —ᐊᖓᔪᖅᑳᖑᔪᖅ

“ᑐᑭᒧᐊᒍᑎᖃᖅᐸᓐᓂᕗᑦ ᖃᓪᓗᓈᑦ ᓄᓇᖓᓐᓂ ᐱᓇᓱᐊᕈᓯᐅᕙᒃᑐᓄᑦ, ᓈᒻᒪᒃᑑᓇᓱᒋᓪᓗᑎᒍ ᐃᓱᒪᒋᕙᒃᑕᓄᑦ, 
ᐱᔭᕆᑐᔫᖅᑰᔨᕙᖕᒪᑕ ᐊᒻᒪᓗ ᐊᔪᕐᓇᑦᑎᐊᓕᖅᐸᒃᑭᓪᓗᑎᒃ ᑐᑭᒧᐊᒍᑎᒋᓇᓱᒋᐊᒥᒃ... ᑖᒃᑯᐊ ᐱᓕᕆᐊᖑᔪᑦ 
ᐊᑐᕐᓂᖃᒻᒪᕆᒻᒪᑕ ᐃᓚᒌᖑᔪᓄᑦ ᑐᑭᒧᐊᒍᑎᔅᓴᖃᕆᐊᖃᓕᖅᓯᒪᔪᓄᑦ ᐱᓗᐊᖅᑐᒥᒃ.” —ᐊᖓᔪᖅᑳᖑᔪᖅ

ᐋᒃᕕ:ᒎ ᐃᓄᒋᐊᒃᑐᓂᕐᒥᐅᑦ ᓄᓇᖃᖅᑳᕐᓯᒪᔪᑦ ᓱᕈᓯᕐᓄᑦ ᐱᓕᕆᐊᖓᑦ 
ᐋᒃᕕ:ᒎᖅ ᐱᓕᕆᐊᖓᑦ ᓇᖕᒥᓂᖅ ᐱᕙᓪᓕᐊᔾᔪᑎᒃᓴᐅᓪᓗᑎᒃ ᐱᓕᕆᐊᖑᒻᒪᑦ ᑐᕌᖓᑎᑕᐅᓯᒪᓪᓗᓂ ᐃᓄᒋᐊᒃ
ᑐᓂᕐᒥᐅᑦ ᓄᓇᖃᖅᑳᕐᓯᒪᔪᑦ ᓱᕈᓯᖏᓐᓄᑦ ᐅᑭᐅᖃᖅᑐᓄᑦ 6-ᓂᑦ 13-ᓄᑦ ᐊᑦᑕᓇᖅᑐᒦᓕᖅᓯᒪᔪᓄᑦ. ᐱᑕᖃᖅ- 
ᑎᑦᑎᓯᒪᕗᑦ ᐃᓛᒃᑰᖓᓪᓗᑎᒃ ᐃᑲᔪᖅᑕᐅᔾᔪᑎᔅᓴᐅᔪᓂᒃ ᐊᒻᒪᓗ ᐱᔨᑦᓯᕋᕈᑎᔅᓴᓂᒃ ᐃᑲᔪᕈᑎᔅᓴᐅᓪᓗᑎᒃ ᓱᕈᓰᑦ  
ᐃᓕᑦᓯᕙᓪᓕᐊᓂᖏᓐᓂ ᐋᖅᑮᓯᒪᓕᖅᐸᓐᓂᕐᒧᑦ ᑐᕌᕐᕕᒋᔪᒪᔭᒥᓐᓂᒃ, ᐋᖅᑭᒃᓱᐃᕙᓐᓂᕐᒧᑦ ᓯᕗᓕᖅᑎᐅᔪᓐᓇᕐᓂᕐᒧᑦ  
ᐊᔪᖖᒋᓐᓂᖃᕐᓂᕐᓄᑦ ᐊᒻᒪᓗ ᖃᐅᔨᓯᒪᓕᕈᑎᔅᓴᖏᓄᑦ ᖃᓄᖅ ᓈᒻᒪᑦᓯᐊᖅᑐᑎᒍᑦ ᐃᓅᓯᕐᒥᓐᓂ ᓂᕈᐊᖅᖠᓂᖃᕈᓐ- 
ᓇᕐᓂᕐᒥᒃ ᒪᑭᑕᑦᑎᐊᖅᑑᓗᑎᒃ ᐃᓅᓯᖃᓕᕋ.ᕐᓂᕐᓄᑦ ᐊᒻᒪᓗ ᐊᑯᓃᖅᑐᓄᑦ ᐃᓅᖃᑎᖃᕈᓐᓇᕐᓂᕐᒥ ᐃᖏᕐᕋᑎᑦ- 
ᑎᔪᓐᓇᕐᓂᕐᓄᑦ. ᐱᐅᓯᑐᖃᓕᕆᓂᕐᒥ ᐊᑐᕐᓂᖃᖅᑐᓄᑦ ᐱᓕᕆᓂᖃᖅᑎᑦᑎᓂᐅᕙᒃᑐᑦ ᐱᓕᕆᐊᑦ ᐊᑐᖅᑕᐅᕙᒃᑐᑦ 
ᐱᐅᓯᒋᐊᖅᑎᑦᑎᔾᔪᑎᐅᓂᐊᖅᑐᑎᒃ ᐃᓅᖃᑎᖃᕈᓐᓇᕐᓂᕐᒥᒃ ᐊᔪᖖᒋᓐᓂᐅᔪᓄᑦ, ᖃᐅᔨᒪᓂᐅᔪᓄᑦ ᐊᒻᒪᓗ ᐃᓕᖅ- 
ᑯᓯᖃᖅᐸᓐᓂᕐᓄᑦ ᐊᒻᒪᓗ ᐊᑐᕐᓂᖃᖅᑎᑕᐅᔪᓄᑦ ᖁᕝᕙᖅᑎᑦᑎᒋᐊᕈᑎᐅᓪᓗᑎᒃ ᓇᖕᒥᓂᖅ ᖃᓄᐃᖖᒋᑦᑎᐊᕈᑎᒃ
ᓴᓄᑦ. ᐊᑐᓂ ᐃᓛᒃᑰᖓᓪᓗᑎᒃ ᐃᑲᔪᖅᑕᐅᔪᑦ ᐊᔾᔨᖃᕋᑎᒃ ᐱᓯᒪᓕᕆᐊᖃᖅᑕᖏᑦ ᐱᓕᕆᐊᖑᓯᒪᓕᖅᐸᒃᑐᑦ 
ᐃᓱᒪᒋᓗᒋᑦ ᐱᓕᕆᐊᒥ ᑕᓪᓕᒪᐅᓪᓗᑎᒃ ᐱᓯᒪᓕᖅᑕᐅᔪᒪᓂᐅᔪᑦ: ᐱᑕᖃᖅᑎᑦᑎᓯᒪᓂᖅ ᐃᓅᓯᓕᕆᓂᕐᒥ 
ᐃᑲᔪᕈᑎᔅᓴᓂᒃ, ᐋᓐᓂᐊᖃᓕᖅᑕᐃᓕᒪᓂᖅ ᐊᒻᒪᓗ ᑎᒥᒃᑯᑦ ᐱᕈᖅᐸᓪᓕᐊᔪᓕᕆᓂᖅ, ᐃᖅᑲᓇᐃᔭᕐᕕᓐᓂᑦ ᓴᐳᔾ
ᔨᒋᐊᕈᑎᐅᕙᒃᑐᑦ, ᓱᕈᓰᑦ ᑎᒥᒥᒃᑎᒍᑦ ᐃᓱᒪᒥᒃᑎᒍᓪᓘᓐᓃᑦ ᐊᔪᕈᑎᖃᖅᑐᑦ ᐊᒻᒪᓗ ᓱᕈᓰᑦ ᐱᔭᐅᓯᒪᔪᑦ. ᐊᑐᓂ  
ᐱᓕᕆᓂᖃᕐᕕᐅᕙᒃᑐᑦ ᐱᐅᓯᑐᖃᓕᕆᓂᕐᒧᑦ ᑐᕌᖓᔪᓂᒃ ᐱᑕᖃᖅᑎᑕᐅᓯᒪᕙᒃᑐᑦ, ᑲᒧᐊᔭᒃᓴᓂᒃ ᐊᒻᒪᓗ 
ᐱᓕᕆᐊᖑᔪᒃᓴᓂᒃ ᑐᕌᖓᑎᑕᐅᓯᒪᓪᓗᑎᒃ ᐊᖏᕈᑎᐅᓯᒪᔪᓄᑦ ᐱᓕᕆᐊᒥ ᐱᓯᒪᓕᖅᑕᐅᔪᒪᔪᓄᑦ 
ᓇᓗᓇᐃᖅᑕᐅᓯᒪᓕᓚᐅᖅᑐᓄᑦ ᖃᐅᔨᒋᐊᖅᑕᐅᓂᖃᕐᓂᖏᓂ.  

ᐃᓕᓐᓂᐊᕐᕕᓐᓂ ᐃᓕᓐ- 
ᓂᐊᖃᑎᒋᔭᕋ ᑕᕝᕗᖓ 
ᓇᒃᓴᕈᓐᓇᖅᐱᒎ? 
ᐅᖃᓪᓚᐅᓯᕆᖃᑦᑕᕋᒃᑯ  
ᑕᕝᕗᖓ ᐅᐸᒍᑎᕙᓐ- 
ᓂᓐᓂᒃ ᐊᒻᒪᓗ 
ᖃᐅᔨᒋᐊᕈᒪᖃᑦᑕᕐᒪᑕ 
ᖃᓄᐃᑦᑑᒋᐊᖓᓂᒃ.” 
—ᒪᒃᑯᒃᑐᖅ

ᑲᑎᑦᑐᒋᑦ 27-ᖑᔪᑦ ᓱᕈᓰᑦ ᐃᓛᒃᑰᖓᑎᑕᐅᓪᓗᑎᒃ ᐃᑲᔪᖅᑕᐅᓯᒪᓂᖃᓚᐅᕐᒪᑕ ᐋᒃᕕ:ᒎ ᐱᓕᕆᐊᖓᓐᓂᑦ 
ᐃᓕᓐᓂᐊᕐᕕᒻᒥᓐᓂ, ᐃᓕᓐᓂᐊᕐᓇᖅ ᐃᓱᓕᓯᒪᓕᖅᑎᓪᓗᒍ ᑲᒪᔨᖃᕐᕕᒻᒥ ᐅᕝᕙᓘᓐᓃᑦ ᐃᑲᔪᖅᑕᐅᕝᕕᖕᒥ. 
ᑖᓐᓇ ᐱᓕᕆᐊᖑᔪᖅ ᐃᑲᔪᖅᑎᐅᕙᒻᒥᔪᑦ ᑐᑭᒧᑦ ᐃᓕᓐᓂᐊᕐᓇᖅ ᐃᓱᓕᓯᒪᓕᖅᑎᓪᓗᒍ ᐱᓕᕆᐊᖑᔪᓄᑦ 
ᐱᑕᖃᖅᑎᑦᑎᓂᕐᒥᒃᑎᒍᑦ ᐃᓛᒃᑰᖓᑎᑕᐅᓪᓗᑎᒃ ᐃᑲᔪᖅᑎᖃᖅᑎᑦᑎᕙᓐᓂᕐᒧᑦ ᐃᓄᓐᓄᑦ 
ᐅᐸᒍᑏᓐᓇᐅᔭᖅᐸᒃᑐᓄᑦ. 

ᐃᓚᒋᔭᐅᖃᑕᐅᔪᒍᑦ ᐱᓕᕆᐊᖓᑦ 
ᐃᓚᒋᔭᐅᖃᑕᐅᔪᒍᑦ ᐱᓕᕆᐊᖓᒍᑦ ᐸᕐᓇᒃᐸᓪᓕᐊᔾᔪᑎᐅᕙᒃᑐᖅ, ᐱᔪᓐᓇᖅᓯᔾᔪᑎᐅᕙᒃᑐᓂ ᐊᒻᒪᓗ ᐱᓕᕆᐊᖃᕈᓐ- 
ᓇᓕᖅᑎᑦᑎᔾᔪᑎᐅᕙᒃᑐᓂ ᐃᓄᒋᐊᒃᑐᓂᕐᒥᐅᖑᓪᓗᑎᒃ ᒪᒃᑯᒃᑐᖏᑕ ᐃᓄᐃᑦ ᐱᓯᒪᓕᕈᓐᓇᖅᐸᓐᓂᖏᓐᓄᑦ 
ᐃᓕᓐᓂᐊᕈᑎᐅᓕᕈᓐᓇᖅᑐᓂᒃ ᐊᒻᒪᓗ ᐃᖅᑲᓇᐃᔮᖃᓕᕈᓐᓇᕐᓂᕐᓄᑦ ᐱᓕᕆᐊᖑᔪᓂᒃ ᐊᒻᒪᓗ ᐱᓕᕆᓂᖃᕈᓐ
ᓇᖅᑎᑕᐅᕙᓐᓂᕐᓄᑦ ᐃᓚᒋᔭᐅᓗᑎᒃ ᐊᔪᖖᒋᓐᓂᕆᔭᒥᓐᓂᒃ ᐱᕚᓪᓕᖅᑎᑦᑎᒋᐊᕐᓂᐅᓪᓗᑎᒃ ᐱᓕᕆᐊᖑᔪᓄᑦ 
ᐊᒻᒪᓗ ᐱᔨᑦᓯᕋᕈᑎᔅᓴᐅᔪᓄᑦ. ᐱᓕᕆᐊᖅ ᑖᓐᓇ ᐱᓕᕆᓂᖃᕈᑎᐅᕙᒃᐳᖅ ᒪᒃᑯᒃᑐᖏᓄᑦ ᐃᓄᐃᑦ ᐅᑭᐅᖃᖅᑐᓄᑦ  
13-ᓂᒃ ᐅᖓᑖᓄᓪᓗ ᓂᕆᐅᕝᕕᐅᓯᒪᓪᓗᑎᒃ ᐱᓕᕆᖃᑕᐅᓕᖁᓪᓗᒋᑦ ᑲᑎᓐᓂᖃᖅᑑᓗᑎᒃ ᐱᕙᓪᓕᐊᑎᑦᑎᔪᓐ
ᓇᕐᓂᕐᒧᑦ ᐅᖃᓪᓚᐅᓯᖃᖃᑎᒌᓐᓂᐅᕙᒃᑐᓄᑦ ᑐᕌᖓᑎᑕᐅᓯᒪᓪᓗᑎᒃ ᐃᓅᓯᕐᒥᓐᓂ ᐊᔪᖖᒋᓐᓂᕆᔭᒥᓐᓂᒃ 
ᐊᖏᒡᓕᒋᐊᖅᑎᑦᑎᔾᔪᑎᒃᓴᐅᔪᓄᑦ, ᓄᓇᖅᑲᑎᒌᓄᑦ ᐃᑲᔪᖃᑕᐅᕙᓐᓂᕐᒧᑦ ᐊᒻᒪᓗ ᓯᕗᓕᖅᑎᐅᔪᓐᓇᕐᓂᕐᒧᑦ, 
ᐊᒻᒪᓗ ᐃᑲᔪᖅᓯᔾᔪᑎᐅᕙᒃᑐᓂ ᐊᖏᓂᖅᓴᐅᔪᒥᒃ ᐃᖏᕐᕋᑦᑎᐊᓕᕋᓱᒃᑎᓪᓗᒋᑦ ᖁᑦᑎᖕᓂᖅᓴᓄᑦ 
ᐃᓕᓐᓂᐊᕈᑎᖃᖅᓯᒪᓪᓗᑎᒃ ᐃᖅᑲᓇᐃᔮᕆᓕᕈᓐᓇᖅᑕᒥᓐᓂᒃ ᐱᓯᒪᓕᕋᓱᓐᓂᖏᓐᓂ.  

ᐱᓕᕆᐊᖑᔪᖅ ᐱᑕᖃᖅᑎᑦᑎᕙᒃᑐᖅ ᐃᓕᓐᓂᐊᕐᓇᖅ ᐃᓱᓕᓯᒪᓕᖅᑎᓪᓗᒍ ᐅᐸᒃᑕᐅᔪᓐᓇᖅᑐᒧᑦ ᑲᑎᑦᑕᕐᕕᒻᒧᑦ;  
ᑐᑭᒧᐊᒃᑎᑦᑎᔨᒋᔭᐅᔪᓐᓇᕐᓂᕐᒥᒃ ᓯᓚᑦᑐᖅᓴᕐᕕᒻᒥ ᐃᓕᓐᓂᐊᖅᑐᓄᑦ, ᐱᓇᓱᐊᕈᓯᒃ ᒪᕐᕉᑕᒫᑦ ᐅᖃᓪᓚᒋᐊᖅᑐᖃᖅ- 
ᑎᑦᑎᕙᓐᓂᕐᒥᒃ ᐅᕝᕙᓘᓐᓃᑦ ᑲᑎᒪᓯᓐᓈᑦ ᐱᓕᒻᒪᒃᓴᐃᑎᑦᑎᕙᓐᓂᕐᒧᑦ ᐃᓅᓯᕐᒥ ᐊᔪᖖᒋᓐᓂᕆᔭᐅᓕᕈᓐᓇᖅᑐᓄᑦ, 
ᐃᖅᑲᓇᐃᔮᖅᑖᕈᓐᓇᕐᓂᕐᒥ ᐸᕐᓇᒃᓯᒪᒋᐊᖅᑎᑦᑎᓂᕐᒧᑦ, ᐃᓕᓐᓂᐊᕈᑎᒋᔭᒥᒃ ᓄᖅᑲᐅᔾᔨᑦᑕᐃᓕᑎᑦᑎᓂᕐᒧᑦ 
ᐊᓯᖏᓐᓄᓪᓗ; ᓇᓗᓇᐃᖅᓯᑎᑦᑎᕙᓐᓂᕐᓂᒃ ᐃᑲᔪᖅᑎᒧᑦ ᐅᖃᖃᑎᖃᕈᓐᓇᕐᓂᕐᒥᒃ, ᐱᖖᒍᐊᕐᓂᓕᕆᓂᕐᒧᑦ,  
ᐊᒻᒪᓗ ᐃᖅᑲᓇᐃᔭᕐᓂᓕᕆᓂᕐᒧᑦ ᐃᑲᔪᖅᑎᐅᕙᒃᑐᓄᑦ; ᐊᒻᒪᓗ ᖃᕆᑕᐅᔭᑎᒍᑦ ᐃᖅᑲᓇᐃᔮᕆᓕᖅᑕᐅᔪᓐ-
ᓇᖅᑐᓂᒃ ᕿᓂᕈᓐᓇᖅᑎᑦᑎᓂᕐᒥᒃ, ᐃᖅᑲᓇᐃᔮᕆᓯᒪᔭᒧᑦ ᑎᑎᕋᖅᓯᒪᔪᖁᑎᓕᐅᕐᓂᕐᒧᑦ ᐊᒻᒪᓗ ᐃᓕᓐᓂᐊᕈᑎᒥᓂ 
ᐱᓕᕆᐊᒃᓴᕆᔭᓄᑦ, ᐊᓯᖏᓐᓄᓪᓗ. ᑕᒪᐃᑎᒍᓕᒫᖅ ᐃᓚᒋᔭᐅᖃᑕᐅᔪᒍᑦ ᐱᓕᕆᐊᖑᔪᖅ ᓇᓗᓇᐃᖅᑕᐅᓯᒪᕙᓪ
ᓕᐊᒻᒪᑦ ᐃᖏᕐᕋᑦᑎᐊᖅᑑᓂᖓᓂᒃ ᓲᕐᓗᓘᓐᓃᑦ 80 ᐳᕐᓴᓐᑎᖏᑦ ᐅᖓᑖᓄᓪᓘᓐᓃᑦ ᐃᓚᒋᔭᐅᖃᑕᐅᓯᒪᔪᑦ 
ᐊᑦᑕᑕᖅᓯᒪᓂᕐᒥᓐᓄᑦ ᐃᓄᐃᑦ ᐱᐅᓯᑐᖃᖓᓐᓄᑦ, ᐊᓯᖏᓐᓄᑦ ᒪᒃᑯᒃᑐᖏᑕ ᐃᓄᐃᑦ ᐊᒻᒪᓗ ᐃᓅᓯᕐᒥᓐᓂ 
ᐃᓅᓯᖃᑦᑎᐊᕈᒪᓂᕐᒧᑦ ᓂᕈᐊᖅᖠᓯᒪᔪᓐᓇᕐᓂᕐᒥᒃ ᓇᓗᓇᐃᖅᓯᔾᔪᑎᒋᓯᒪᔭᖏᑦ ᐱᐅᓯᒋᐊᖅᓯᒪᓕᕐᒪᑕ 
(ᖁᕝᕙᕆᐊᖅᓯᒪᓕᕐᒪᑕ). ᐊᑭᓕᖅᑐᒐᐅᓇᑎᒃ ᐱᓕᕆᔨᐅᕙᒃᑐᑦᑕᐅᖅ ᐊᒥᓱᕈᕆᐊᖅᓯᒪᓪᓚᕆᓕᕐᒥᔪᑦ. 25-ᖑᔪᑦ  
ᒪᒃᑯᒃᑐᐃᑦ ᐃᓚᒋᔭᐅᖃᑕᐅᔪᒪᓪᓗᑎᒃ ᐱᓕᕆᐊᒧᑦ ᓇᓗᓇᐃᖅᓯᓯᒪᓕᕐᒪᑕ ᐅᐸᒍᑎᕙᓐᓂᖏᑦ ᐊᔾᔨᒌᒃ
ᐸᖖᒋᒃᑲᓗᐊᖅᑎᓪᓗᒋᑦ ᐱᓕᕆᓂᖃᕐᕕᐅᕙᒃᑐᓂ.  

“ᑕᓪᓕᒪᖓᓂ ᐅᓐᓄᒃᑯᑦ ᐅᐸᒍᑎᖃᑦᑕᕆᐊᒥᒃ ᖁᕕᐊᒋᓂᖅᐹᕆᕙᒃᑕᕋ, ᐅᐸᒍᑎᖃᑕᐅᓗᖓ ᐱᖃᑎᐊᓗᒋᔭᒃᑲᓂᒃ 
ᐃᓅᖃᑎᖃᕈᓐᓇᖅᐸᒃᑲᒪ ᐃᓱᒫᓗᒍᑎᒋᔭᕆᐊᖃᕐᓇᒋᑦ ᐃᓕᓐᓂᐊᕈᑎᒋᔭᒃᑲ.” —ᒪᑯᒃᑐᖅ

ᕚᓵ-ᓈᐱᓐ ᐃᓄᒋᐊᒃᑐᓂᕐᒥᐅᑦ ᓄᓇᖃᖅᑳᕐᓯᒪᔪᑦ ᐱᓕᕆᐊᖓᑦ
ᕚᓵ-ᓈᐱᓐ ᐱᓕᕆᐊᖑᔪᖅ ᓇᖕᒥᓂᖅ ᐱᕙᓪᓕᐊᑎᑦᑎᓂᕐᒧᑦ ᐱᓕᕆᐊᖑᕗᖅ ᑐᕌᖓᑎᑕᐅᓪᓗᓂ ᐅᓗᕆᐊᓇᖅ
ᑐᒦᓕᖅᓯᒪᔪᓄᑦ ᐃᓄᒋᐊᒃᑐᓂᕐᒥᐅᖑᓪᓗᑎᒃ ᒪᒃᑯᒃᑐᖏᑕ ᓄᓇᖃᖅᑳᕐᓯᒪᔪᓄᑦ ᐅᑭᐅᖃᖅᑐᓄᑦ 13-ᓂᑦ 
18-ᓄᑦ. ᐱᓕᕆᐊᖑᔪᒥ ᐱᔨᑦᓯᕋᕈᑎᔅᓴᑎᒍᑦ ᐊᒻᒪᓗ ᐃᑲᔪᕈᑎᔅᓴᑎᒍᑦ ᒪᒃᑯᒃᑐᐃᑦ ᐃᓕᓐᓂᐊᖅᑎᑕᐅᕙᒻᒪᑕ 
ᑐᕌᕐᕕᒋᓯᒪᔭᒥᓐᓄᑦ ᐋᖅᑭᒃᓱᐃᔪᓐᓇᕐᓂᕐᒧᑦ ᐊᔪᖖᒋᓕᕈᑎᔅᓴᓂᒃ, ᓯᕗᓕᖅᑎᐅᔪᓐᓇᕐᓂᕐᒧᑦ ᐊᔪᖖᒋᓂᕆᔭᒥᓐᓂᒃ  
ᐱᕙᓪᓕᐊᑎᑦᑎᔪᓐᓇᕐᓂᕐᒥᒃ, ᐊᒻᒪᓗ ᖃᓄᖅ ᓂᕈᐊᖅᖠᓯᒪᓕᖃᑦᑕᕈᓐᓇᕐᓂᕐᒥᒃ ᐃᑲᔪᖅᓯᓂᖃᖅᑐᓂᒃ 
ᐃᓅᓯᖃᑦᑎᐊᕐᓗᓂ ᐃᓅᓯᖃᓕᕈᒪᓂᕐᒥᒃ ᐃᑲᔪᖅᓯᓂᐅᔪᓄᑦ ᐊᒻᒪᓗ ᓇᖕᒥᓂᖅ ᐃᓅᓯᕐᒥᓐᓂ ᐃᖏᕐᕋᑦᑎᐊᖅ
ᑎᑦᑎᔪᓐᓇᕐᓂᕐᒧᑦ. ᐱᓕᕆᐊᖓᕙᒃᑐᑦ ᐱᐅᓯᑐᖃᓄᑦ ᓈᒻᒪᒃᑑᑎᑕᐅᕙᒃᑐᑦ ᐊᒻᒪᓗ ᑎᓕᔭᐅᓯᒪᔾᔪᑎᖃᖅᑐᑎᒃ 
ᐱᐅᓯᒋᐊᖅᑎᑦᑎᓯᒪᓕᕆᐊᖁᓪᓗᒋᑦ ᐃᓅᖃᑎᖃᕈᓐᓇᑦᑎᐊᕐᓂᕐᒧᑦ ᐊᔪᖖᒋᓐᓂᕆᔭᐅᔪᓄᑦ, ᖃᐅᔨᒪᓂᕆᔭᐅᔪᓄᑦ, 
ᐃᓕᖅᑯᓯᕆᔭᐅᕙᒃᓄᑦ ᐊᒻᒪᓗ ᐱᐅᓯᒋᐊᖅᑎᑕᐅᓯᒪᓕᖁᓪᓗᒋᑦ ᐊᑐᕐᓂᖃᖅᑎᑕᐅᔪᑦ ᖁᕝᕙᖅᑎᑦᑎᒋᐊᕈᑎᐅᓪᓗᑎᒃ 
ᓇᖕᒥᓂᖅ ᖃᓄᐃᖖᒋᑦᑎᐊᕆᐊᖃᕐᓂᕐᒧᑦ.  

ᕚᓵ-ᓈᐱᓐ ᐱᓕᕆᐊᖑᔪᒥ ᐱᓕᕆᐊᖃᖃᑎᖃᖅᐸᒃᑐᑦ ᐊᔾᔨᒌᖖᒋᐅᖅᑐᓂᒃ ᐃᓕᓐᓂᐊᕐᕕᓐᓂᒃ ᐱᑕᖃᖅᑎᑦᑎᕙᓐ- 
ᓂᖏᓐᓂ ᐃᓅᓯᓕᕆᓂᕐᒥ ᐃᑲᔪᕈᑎᔅᓴᓂᒃ ᐊᒻᒪᓗ ᐃᓕᓐᓂᐊᕈᑎᖏᓐᓄᑦ ᐱᓕᕆᐊᒃᓴᓂᒃ ᐃᑲᔪᖅᑎᖃᖅᑎᑦ
ᑎᕙᓐᓂᕐᒧᑦ. ᐱᓕᕆᐊᖑᔪᒥ ᑖᔅᓱᒪᓂ ᐃᓚᒋᔭᐅᖃᑕᐅᔪᐃᑦ ᑕᑯᔭᖅᑐᐃᓯᒪᑎᑕᐅᓚᐅᖅᐳᑦ ᒪᕐᕉᓐᓂᒃ ᐃᓕᓐᓂᐊᕐᕖᓐᓂᒃ  
ᐱᖃᑎᒋᓪᓗᒋᑦ ᐃᖅᑭᓖᑦ, ᐊᓪᓚᐃᖓᔪᑦ ᐊᒻᒪᓗ ᐃᓄᐃᑦ ᐃᓕᓐᓂᐊᖅᑐᖁᑎᖏᓐᓂᒃ. ᐱᓕᕆᐊᖑᔪᒥ ᐃᓚᖃᖅ
ᑎᑦᑎᓯᒪᕗᑦ ᐃᓄᑐᖃᕐᓂᒃ ᐊᒻᒪᓗ ᐊᓯᖏᓐᓂᒃ ᐅᖃᓪᓚᒋᐊᖅᑎᑕᐅᓯᒪᕙᒃᑐᓂᒃ ᐅᐸᒍᑎᖃᑕᐅᓯᒪᕙᒃᑐᓂᒃ  
ᐊᒻᒪᓗ ᐃᓕᓐᓂᐊᖅᑎᑦᑎᔨᐅᕙᒃᑐᓂᒃ. ᐅᓪᓗᓂ 3-ᓄᑦ ᐱᐅᓯᑐᖃᓕᕆᓂᕐᒥ ᐊᓐᓇᐅᒪᔪᓐᓇᖅᓯᒋᐊᒧᑦ ᓄᓇᓕᐊᕈᔾ- 
ᔭᐅᓯᒪᑎᓪᓗᒋᑦ ᒪᒃᑯᒃᑐᐃᑦ ᐃᓕᓐᓂᐊᖅᑎᑕᐅᕙᒃᑐᑦ ᐃᑯᐊᓪᓚᐃᔪᓐᓇᖅᓯᒋᐊᒥᒃ ᐊᒻᒪᓗ ᖃᓄᖅ ᐅᒥᐊᖅᑐᕈᓐ
ᓇᕐᓂᕐᒥᒃ, ᐊᒻᒪᓗ ᐃᓕᓐᓂᐊᖅᑎᑕᐅᓯᒪᓕᖅᑐᑎᒃ ᖃᓄᐃᓕᐅᕆᐊᖃᕐᓂᖏᓐᓂᒃ ᐊᓯᐅᖅᑲᓯᒪᓕᕐᓂᕆᑎᒃ. 30-ᐅᔪᑦ 
ᒪᒃᑯᒃᑐᐃᑦ ᓄᓇᓕᐊᖃᑕᐅᓯᒪᓚᐅᖅᐳᑦ ᒫᔾᔨᒥ ᐃᓕᓐᓂᐊᖅᑐᐃᑦ ᓄᖅᑲᖓᑲᓚᐅᕐᕕᖓᓐᓂ.  

ᕚᓵ-ᓈᐱᓐ ᐱᓕᕆᐊᖑᔪᖅ ᐃᑲᔪᖅᓯᓂᖃᖅᐸᒻᒥᔪᖅ ᒪᒃᑯᒃᑐᐃᑦ ᓱᕈᓯᓕᕆᔨᒃᑯᓐᓂᑦ ᐱᔭᐅᓯᒪᔪᓄᑦ ᐅᕝᕙᓘᓐᓃᑦ  
ᐱᔭᕆᑐᔫᓪᓗᑎᒃ ᐃᓅᖃᑎᖃᕐᓂᖏᓐᓄᑦ ᐊᖓᔪᖅᑳᕆᔭᒥᓐᓂᒃ ᐃᓅᓯᖏᓐᓂ. ᐃᖅᑲᓇᐃᔭᖅᑎᐅᔪᑦ ᓱᕈᓯᓕᕆᔨᒃ- 
ᑯᓐᓂᒃ ᐱᓕᕆᖃᑎᖃᖃᑦᑕᖅᓯᒪᕗᑦ ᒪᒃᑯᒃᑐᐃᑦ ᐊᖏᕐᕋᒥᓐᓄᑦ ᐅᑎᖅᑎᑕᐅᓯᒪᓕᒃᑲᓐᓂᖁᓪᓗᒋᑦ ᑎᒍᐊᖖᒍᐊᖅ
ᑕᐅᕝᕕᒋᔭᒥᓐᓂᑦ ᐊᒻᒪᓗ ᐃᓄᐃᑦ ᐃᑲᔪᖅᑕᐅᓯᒪᓕᖁᓪᓗᒋᑦ ᐃᓕᓐᓂᐊᕈᑎᒥᓐᓂᒃ ᐱᔭᕇᖅᓯᒪᓕᕋᓱᐊᕐᓂᖏᓐᓂ. 
ᕚᓵ-ᓈᐱᓐ ᐱᓕᕆᐊᖑᔪᖅ 21-ᓂᒃ ᒪᒃᑯᒃᑐᓂᒃ ᐱᓕᕆᐊᒥᓐᓄᑦ ᐃᓚᐅᖃᑕᐅᔪᖁᑎᖃᖅᐳᑦ. ᒪᒃᑯᒃᑐᐃᑦ ᐃᑲᔪᖅ- 
ᑕᐅᕙᒻᒥᔪᑦ ᓄᓇᓕᐊᕈᔾᔭᐅᓯᒪᔪᓄᑦ ᐃᓚᐅᖃᑕᐅᖁᓪᓗᒋᑦ ᐊᒻᒪᓗ ᐊᐅᔭᐅᑎᓪᓗᒍ ᐃᖅᑲᓇᐃᔮᖅᑖᕆᓯᒪᔪᓐ
ᓇᖅᑕᒥᓐᓂᒃ ᕿᓂᕐᓂᖃᖅᑎᓪᓗᒋᑦ. 

“ᖁᔭᓐᓇᒦᒃ ᐃᑲᔪᕈᓐᓇᓚᐅᕋᑦᓯᖓ ᓱᕈᓯᕆᔭᓐᓂᒃ ᐃᓅᖃᑎᖃᓕᒃᑲᓐᓂᕋᓱᒃᑎᓪᓗᖓ, ᐃᓅᖃᑎᒌᒍᓐᓇᕐᓂᕗᒃ 
ᓴᖖᒋᒃᑎᒋᐊᖅᓯᒪᓕᕐᒪᑦ, ᐊᒻᒪᓗ ᐅᑎᖅᓯᒪᓕᖅᑎᓪᓗᒍ ᐅᕙᓐᓄᑦ ᖃᓄᐃᖖᒋᓐᓂᖅᓴᐅᓕᕋᒪ.” —ᐊᖓᔪᖅᑳᖑᔪᖅ

“ᐊᒥᖅᑲᕈᑎᒋᔪᒪᓚᐅᕋᒃᑯ ᖃᓄᑎᒋ ᓱᕈᓰᑦ ᖁᕕᐊᒋᔭᖃᓚᐅᕐᓂᖓᓐᓂᒃ ᓄᓇᓕᐊᕈᔾᔭᐅᓯᒪᓂᕐᒥᓐᓂ ᐱᓇᓱᐊᕈᓯᐅᑉ 
ᓯᕗᓪᓕᖅᐹᖓᓂ. ᐱᓇᓱᐊᕈᓯᐅᑉ ᐃᓱᐊᓂ ᐊᖏᕐᕋᐅᔾᔨᓯᒪᓕᓚᐅᕐᒪᑕ ᐅᐊᓴᐅᑎᓂᑦ ᓴᓇᖖᒍᐊᒐᓕᐊᕆᓯᒪᔭᒥᓐᓂᒃ 
ᐊᒻᒪᓗ ᐊᒥᐊᒐᓕᐊᕆᓯᒪᔭᒥᓐᓂᒃ. ᑕᒪᕐᒥᒃ ᐊᐱᕆᓚᐅᕐᒪᑎᒃ ᖃᖓᓕ ᐅᑎᒃᑲᓐᓂᕈᓐᓇᕋᔭᕆᐊᒥᓐᓂᒃ ᐊᒻᒪᓗ 
ᑐᓴᖅᑎᑦᑎᓯᒪᓕᕆᐊᓚᐅᖅᑐᑎᒃ ᐊᓯᖏᓂᒃ ᐱᖃᑎᐊᓗᒃᑖᖅᓯᒪᓕᓚᐅᕋᒥᒃ ᐊᒻᒪᓗ ᐱᐅᓯᑐᖃᓕᕆᓂᕐᒧᑦ 
ᐃᓕᓐᓂᐊᕈᑎᒃᓴᐅᓚᐅᖅᑐᓂᒃ ᖁᕕᐊᒋᔭᖃᓚᐅᕋᒥᒃ.” —ᐊᖓᔪᖅᑳᖑᔪᖅ

ᒪᒃᑯᒃᑐᐃᑦ ᐃᓅᓯᖓᑦᑕ ᖁᕝᕙᖅᑎᑕᐅᒋᐊᕐᓂᖓ 
ᒪᒃᑯᒃᑐᐃᑦ ᐃᓅᓯᖓᑦᑕ ᖁᕝᕙᖅᑎᑕᐅᒋᐊᕐᓂᖓᓄᑦ ᐱᓕᕆᐊᖅ ᑐᕌᖓᑎᑕᐅᓯᒪᕗᖅ ᒪᒃᑯᒃᑐᖏᓐᓄᑦ ᐃᓄᐃᑦ  
ᐅᑭᐅᖃᖅᑐᓄᑦ 13-ᓂᑦ 24-ᓄᑦ ᐃᑲᔪᖅᑐᕐᓯᒪᓕᕆᐊᖅᑐᒋᑦ ᐃᓕᓐᓂᐊᕈᑎᒥᓐᓂᒃ ᓄᖅᑲᐅᔾᔨᑐᐃᓐᓇᖁᓇᒋᑦ,  
ᐃᖅᑲᓇᐃᔮᖅᑖᕐᓯᒪᓕᕈᓐᓇᕐᓂᖏᓐᓄᑦ ᐊᒻᒪᓗ ᐱᐅᓯᒋᐊᖅᑎᑦᑎᔾᔪᑎᒃᓴᓄᑦ ᐃᓅᓯᕐᒥ ᐊᔪᖖᒋᓐᓂᕆᔭᕆᐊᖃᖅ
ᑕᖏᓐᓄᑦ. ᐱᓕᕆᐊᖑᔪᖅ ᑖᓐᓇ ᐃᓚᖃᕐᐳᖅ ᐃᑲᔪᖅᑕᐅᔪᓐᓇᕐᓂᕐᒥᒃ ᐃᓕᓐᓂᐊᕈᑎᒥᓐᓂ ᐱᓕᕆᐊᒃᓴᕆᔭᖏᓐᓄᑦ,  
ᐃᖅᑲᓇᐃᔮᖅᑖᕈᓐᓇᕐᓂᕐᒧᑦ ᐸᕐᓇᒃᓯᒪᓕᕆᐊᒧᑦ ᑲᑎᒪᓯᓐᓈᑦ ᐱᓕᒻᒪᒃᓴᔭᐅᕙᓐᓂᕐᓄᑦ, ᐅᖃᓪᓚᒋᐊᖅᑐᕐᑎᑦᑎᖃᑦ
ᑕᕐᓂᕐᒧᑦ, ᐃᓄᑑᓗᑎᒃ ᐃᑲᔪᖅᑎᒥᒃ ᐅᖃᖃᑎᖃᕈᓐᓇᕐᓂᕐᒧᑦ ᐊᒻᒪᓗ ᐱᓕᕆᓂᖃᕐᕕᐅᓕᕈᓐᓇᖅᑐᓂᒃ ᐃᑲᕐᕋᓄᑦ  
ᖃᔅᓯᓄᑦ ᐃᑲᔪᓕᕈᑎᒃᓴᒥᓐᓂᒃ ᐊᑭᓕᖅᑐᒐᐅᓇᑎᒃ. ᐅᖃᓪᓚᒋᐊᖅᑎᑕᐅᓯᒪᔪᑦ ᑐᕌᖓᑎᑦᑎᕙᒻᒪᑕ ᖃᓄᐃᓕᐅᖔᕈᓐ- 
ᓇᕐᕕᖃᕐᓂᖏᓐᓄᑦ ᓯᓚᑦᑐᖅᓴᕐᕕᖕᒥ ᐃᓕᓐᓂᐊᕆᐊᕐᓗᑎᒃ ᐊᒻᒪᓗ ᐃᖅᑲᓇᐃᔮᕆᔭᐅᓕᕈᓐᓇᖅᑐᓄᑦ. ᐅᖃᓪ
ᓚᒋᐊᖅᑎᑕᐅᓯᒪᔪᑦ ᐅᐸᒍᑎᓯᒪᕙᒃᑐᑦ ᐊᔾᔨᒌᖖᒋᐅᖅᑐᓂᑦ ᓴᓇᕝᕕᒻᒥᓐᓂᑦ ᓲᕐᓗ ᑎᒍᔭᐅᓯᒪᕝᕕᓕᕆᔨᓂᑦ ᐊᒻᒪᓗ 
ᐸᓖᓯᖃᖅᑎᑦᑎᕙᓐᓂᓕᕆᔨᓂᑦ, ᒥᐊᓂᖅᓯᔨᐅᕙᓐᓂᓕᕆᔨᓂᑦ, ᐃᒐᔨᐅᓂᕐᒥ ᓂᕆᔭᒃᓴᓕᐅᖅᑎᐅᔪᓕᕆᔨᓂᑦ, 
ᐅᑭᐅᖅᑕᖅᑐᒥᐅᓕᕆᔨᓂᑦ, ᐋᓐᓂᐊᖃᕐᓇᑭᒋᑦᑐᓕᕆᔨᓂᑦ ᐊᒻᒪᓗ ᓄᓇᓕᐅᔪᓂ ᓯᓚᑦᑐᖅᓴᕐᕕᒋᔭᐅᔪᓂᑦ.  

10-ᖑᔪᑦ ᒪᒃᑯᒃᑐᐃᑦ ᐃᓚᒋᔭᐅᖃᑕᐅᓚᐅᖅᐳᑦ ᐱᓕᕆᐊᖑᔪᑎᒍᑦ ᓄᓇᓕᐊᕈᔾᔭᐅᓯᒪᑎᑦᑎᓂᕐᒥ ᐊᒻᒪᓗ 
12-ᖑᓪᓗᑎᒃ ᐃᓚᒋᔭᐅᖃᑕᐅᔪᓂᑦ ᐱᓕᕆᐊᖑᔪᒥᑦ ᐱᐅᓯᑐᖃᓕᕆᓂᕐᒧᑦ ᖃᐅᔨᓴᕐᕕᐅᕙᒃᑐᓂᑦ. ᐊᒻᒪᓗᒃᑲᓐᓂᖅ,  
20-ᖑᔪᑦ ᓇᓗᓇᐃᖅᑕᐅᓯᒪᓕᓚᐅᖅᐳᑦ ᐱᓕᕆᐊᖑᔪᓄᑦ ᐊᒻᒪᓗ ᐃᑲᔪᖅᑕᐅᕝᕕᒃᓴᓄᑦ ᐊᑐᐃᓐᓇᐅᑎᑕᐅᔪᓄᑦ 
OICC-ᑯᑦ ᐱᓕᕆᕝᕕᖓᑦᑕ ᐃᓗᐊᓂ ᐊᒻᒪᓗ ᓯᓚᑎᖓᓂ, 50-ᖏᑦ ᓄᓇᖃᖅᑳᕐᓯᒪᔪᑦ ᓱᕈᓰᑦ ᐋᓐᓂᐊᖃᖖᒋᒃ
ᑲᓗᐊᕆᐊᖏᑕ ᐊᒻᒪᓗ ᖃᓄᐃᖖᒋᑦᑎᐊᕋᓗᐊᕆᐊᖏᑕ ᖃᐅᔨᒋᐊᖅᑕᐅᓯᒪᓕᓚᐅᖅᐳᑦ ᐊᒻᒪᓗ ᓄᓇᓕᐊᕈᔾ- 
ᔭᐅᓯᒪᓂᖏᑦ ᐋᖅᑭᒃᓱᖅᑕᐅᓯᒪᓕᓚᐅᖅᑐᑎᒃ ᐊᐅᔭᐅᓂᖓᓂ ᐊᒻᒪᓗ ᒫᔾᔨᒥ ᐃᓕᓐᓂᐊᖅᑐᑦ 
ᓄᖅᑲᖓᑲᐃᓐᓇᕐᕕᖓᓐᓂ ᓄᓇᒦᑎᑕᐅᕝᕕᒃᓴᖏᓐᓄᑦ.  

ᖁᕕᐊᓱᒍᑎᓪᓚᕆᓚᐅᖅ- 
ᑕᕋ ᐸᓂᒐ. 8-ᑐᐃᓐᓇᓂᒃ  
ᐅᑭᐅᖃᕋᓗᐊᖅᑐᓂ 
ᓴᐳᔾᔨᒋᐊᖅᑎᐅᓕᓚᐅᕐᒪᑦ 
ᐃᓅᖃᑎᒋᔭᒥᓂᒃ.  
OICC-ᑯᑦ ᖁᔭᓇᓪ- 
ᓚᕆᒃᑐᑦ ᑭᓇᐅᓂᕐᒥᓂᒃ 
ᓴᕆᒪᒋᔭᖃᕈᓐᓇᓕᖅ- 
ᑎᑦᑎᓂᖓᓐᓄᑦ.”
—ᐊᖓᔪᖅᑳᖑᔪᖅ

ᓄᑖᓂᒃ ᐱᖃᑎᐊᓗᒃ- 
ᑖᖅᓯᒪᓕᕈᓐᓇᓚᐅᖅᐳᖓ  
RTP-ᑯᑦ ᐃᓕᓐ- 
ᓂᐊᕈᑎᔅᓴᖏᑎᒍᑦ.”  
—ᐃᓚᒋᔭᐅᖃᑕᐅᔪᖅ

ᒪᒃᑯᒃᑐᐃᑦ ᐃᓅᓯᖓᑦᑕ ᖁᕝᕙᖅᑎᑕᐅᒋᐊᕐᓂᖓᓄᑦ ᐱᓕᕆᐊᖑᔪᒥ ᒪᒃᑯᒃᑐᑦ ᖃᓄᐃᓐᓇᖖᒋᑦᑐᒦᑦᓱᓐᓇᖅ
ᑎᑕᐅᕙᒃᑐᑦ ᑐᖖᒐᕝᕕᖃᖅᑎᑕᐅᓯᒪᔪᓄᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ. ᐱᐅᓯᑐᖃᒃᑯᑦ ᓈᒻᒪᑦᑎᐊᖅᑐᓂᒃ 
ᓴᖖᒋᓂᖃᕐᓂᖏᓐᓄᑦ ᒪᓕᒃᑎᑕᐅᓯᒪᓪᓗᑎᒃ ᐱᓕᕆᐊᓄᑦ ᒪᒃᑯᒃᑐᐃᑦ ᐱᕈᖅᑎᑦᑎᒋᐊᕈᓐᓇᖅᐳᑦ ᐱᐅᓯᑐᖃᒥᓐᓂ 
ᐊᒻᒪᓗ ᐅᖃᐅᓯᒥᓐᓂ ᐊᔪᖖᒋᓐᓂᕆᔭᒥᓐᓂᒃ ᐊᒻᒪᓗ ᐃᑲᔪᖅᑕᐅᕝᕕᒃᓴᖃᖅᐸᒃᑐᑎᒃ ᐃᓕᓐᓂᐊᕈᑎᒋᔭᒥᓐᓄᑦ, 
ᐋᓐᓂᐊᖃᓕᖅᑕᐃᓕᒪᓂᕐᒥᓐᓄᑦ ᐊᒻᒪᓗ ᓂᕿᑦᑎᐊᕙᓐᓂᒃ ᓂᕿᖃᖃᑦᑕᕆᐊᖃᕐᓂᕐᒧᑦ ᐱᓯᒪᓕᕆᐊᖃᖅᑕᖏᑎᒍᑦ 
ᐊᒻᒪᓗ ᐃᑲᔪᖅᑕᐅᓯᒪᓕᕆᐊᖃᕐᓂᖏᑎᒍᑦ ᐃᓅᓯᓕᕆᔨᒃᑯᑎᒍᑦ. ᑕᒪᒃᑯᐊ ᐱᓕᕆᓂᖃᕐᕕᐅᓕᕈᓐᓇᖅᑐᑦ 
ᖁᕝᕙᖅᑎᑦᑎᒋᐊᖅᓯᒪᔪᑦ ᓇᖕᒥᓂᖅ ᐃᓅᓯᕐᒥᓐᓂ ᐱᕈᖅᐸᓪᓕᐊᔪᓐᓇᕐᓂᖏᓂᒃ, ᐃᒻᒥᓂᒃ ᓇᖕᒥᓂᖅ 
ᖁᓚᕆᖖᒋᓕᕈᓐᓇᕐᓂᕐᒥᒃ ᐊᒻᒪᓗ ᖁᑦᑎᒃᑐᒻᕆᐅᔪᒥᒃ ᓇᖕᒥᓂᖅ ᐊᔪᖖᒋᓐᓂᖃᖅᑑᓂᕐᒥᓐᓂᒃ. 

“ᐃᓄᑑᖃᑎᖃᕐᓗᖓ ᐅᖃᓪᓚᖃᑎᖃᕈᓐᓇᖅᐸᓐᓂᕋ ᐃᑲᔪᖅᑎᒥᒃ ᐅᕙᓐᓄᑦ ᐃᑲᔪᕐᓂᖃᒻᒪᕆᓚᐅᕐᑐᖅ ᐃᓗᒃᑯᑦ. 
ᐅᖃᖃᑎᖃᕈᓐᓇᓚᐅᕋᒪ, ᐃᑲᔪᖅᑐᒐᐅᔪᓐᓇᓚᐅᕋᒪ ᐱᓕᕆᐊᕆᔭᓐᓄᑦ ᐊᒻᒪᓗ ᐃᓱᒪᒃᑯᑦ ᐱᕈᖅᐸᓪᓕᐊᑎᓪᓗᖓ.” —ᒪᒃᑯᒃᑐᖅ

ᐱᖖᒍᐊᕈᓐᓇᕐᓂᕐᒧᑦ ᑐᕌᖓᑎᑕᐅᓪᓗᓂ ᐱᓕᕆᐊᖑᔪᑦ: ᐱᖖᒍᐊᕈᑎᖃᖅᑎᑦᑎᓂᖅ 
ᖃᓄᐃᑦᑑᓕᖁᔨᖖᒋᓐᓂᖅ ᐱᔾᔪᑎᒋᓪᓗᒍ
ᐱᖖᒍᐊᕈᓐᓇᕐᓂᕐᒧᑦ ᑐᕌᖓᑎᑕᐅᓪᓗᓂ ᐱᓕᕆᐊᖑᔪᖅ (RTP) ᖁᕝᕙᖅᑎᑦᑎᒋᐊᕈᑎᐅᕗᖅ ᐋᓐᓂᐊᕐᓂᖃᖖᒋᓪᓗᓂ  
ᐃᓅᓯᖃᓕᖅᑎᑕᐅᖁᓪᓗᒋᑦ ᒪᒃᑯᒃᑐᖏᑦ ᐃᓄᐃᑦ ᐱᖖᒍᐊᕈᓯᕐᓄᑦ ᑐᖖᒐᕝᕕᖃᖅᑎᑕᐅᓯᒪᓪᓗᑎᒃ ᐃᓕᓐᓂᐊᕈᑎᔅ- 
ᓴᑎᒍᑦ. ᑕᕝᕙᓂ ᐅᑭᐅᕆᔭᑦᑎᓐᓂ ᐱᖖᒍᐊᕈᑎᖃᖅᑎᑦᑎᓂᖅ ᖃᓄᐃᑦᑑᓕᖁᔨᖖᒋᓐᓂᖅ ᐱᔾᔪᑎᒋᓪᓗᒍ ᐊᑐᐃᓐ
ᓇᐅᑎᑕᐅᓯᒪᓚᐅᖅᐳᑦ ᓯᑕᒪᐅᔪᓂᒃ (4) ᐱᓕᕆᐊᖑᔪᓂᒃ ᑐᕌᖓᑎᑕᐅᓯᒪᓪᓗᑎᒃ ᓱᕈᓯᕐᓄᑦ ᐊᒻᒪᓗ ᒪᒃᑯᒃᑐᓄᑦ 
ᐅᑭᐅᓕᓐᓄᑦ 6-ᓂᑦ 21-ᒧᑦ. ᐃᓕᓐᓂᐊᕈᑎᔅᓴᐅᔪᑦ ᑐᕌᖓᑎᑕᐅᓯᒪᓪᓗᑎᒃ ᐋᓐᓂᐊᖃᖖᒋᑦᑎᐊᓕᕈᑎᒃᓴᓂᒃ, 
ᓈᒻᒪᑦᑎᐊᖅᑐᑎᒍᑦ ᐃᓅᖃᑎᖃᕈᓐᓇᕐᓂᕐᒧᑦ, ᒪᒃᑯᒃᑐᐃᑦ ᐃᖅᑲᓇᐃᔮᖃᓕᕈᓐᓇᕐᓂᖏᓐᓄᑦ ᐊᒻᒪᓗ ᖁᑦᑎᖕᓂᖅᓴᓄᑦ  
ᐃᓕᓐᓂᐊᕈᑎᖃᕋᓱᒍᓐᓇᕐᓂᖏᓐᓄᑦ. ᐊᑐᓂ ᐃᓕᓐᓂᐊᖅᑎᑦᑎᓂᐅᕙᒃᑐᑦ ᐃᓕᐅᖅᑲᐃᓯᒪᕙᒃᑐᑦ ᐊᔪᖖᒋᓐᓂᕆᔭᖏᓂᒃ  
ᐱᕚᓪᓕᕈᑎᒃᓴᐅᓪᓗᑎᒃ ᐱᓕᕆᐊᒃᓴᓂᒃ ᐋᖅᑭᒃᓱᐊᖑᓯᒪᕙᒃᑐᑎᒃ ᒪᑯᓄᖓ ᑐᖖᒐᕝᕕᖃᖅᑎᑕᐅᓪᓗᑎᒃ: ᐋᓐᓂᐊᖃᓕᖅ- 
ᑕᐃᓕᒪᓂᖅ, ᓈᒻᒪᑦᓯᐊᖅᑐᑎᒍᑦ ᐃᓅᖃᑎᖃᕈᓐᓇᕐᓂᖅ, ᐃᑉᐱᓐᓂᐊᒍᑎᒥᒍᑦ ᖃᓄᐃᖖᒋᑦᑎᐊᕈᓐᓇᕐᓂᖅ, 
ᐱᐅᓯᑐᖃᓕᕆᓂᕐᒥ ᐊᑦᑕᑕᕐᕕᐅᓯᒪᓕᕈᓐᓇᖅᑐᓄᑦ ᐊᒻᒪᓗᐃᓱᒪᒋᔭᖃᕋᓱᐊᖅᐸᓐᓂᕐᓄᑦ ᐊᒻᒪᓗ ᓯᕗᓕᖅᑎᐅᓕᕈᓐ
ᓇᕐᓂᕐᒧᑦ. ᐱᓕᒻᒪᒃᓴᐃᓂᐅᕙᒃᑐᑦ ᐊᒻᒪᓗ ᐃᑲᔪᖅᑕᐅᓯᒪᓕᕈᑎᖏᑦ ᑲᔪᓯᑎᑕᐅᓯᒪᔪᑦ ᐃᖅᑲᓇᐃᔭᖅᑎᓄᑦ 
ᐱᓗᐊᖅᑐᒥᒃ ᐃᓚᒋᔭᐅᖃᑕᐅᕗᑦ ᑕᕝᕙᓂ ᐱᓕᕆᐊᒥ.  

ᑕᐃᔭᐅᓪᓗᓂ ᓯᓚᑐᓂᖅ ᐱᓕᕆᐊᖅ
ᑕᐃᔭᐅᓪᓗᓂ ᓯᓚᑐᓂᖅ ᒪᒃᑯᒃᑐᖏᑦ ᐃᓄᐃᑦ ᐱᓕᕆᖃᑕᐅᓕᖅᑎᑕᐅᓂᖏᓐᓄᑦ ᐱᓕᕆᐊᖑᓕᖅᓯᒪᔪᖅ 
ᑐᕌᖓᑎᑕᐅᓯᒪᕗᖅ ᐃᑲᔪᖅᑐᐃᓯᒪᓕᕆᐊᕐᓂᕐᒥᒃ ᒪᒃᑯᒃᑐᖏᓄᑦ ᐃᓄᐃᑦ ᐅᑭᐅᖃᖅᑐᓄᑦ 14-ᓂᑦ 24-ᓄᑦ  
ᓄᓇᓕᖃᖅᑐᑎᒃ ᐋᓐᑎᐊᕆᐅ ᑭᕙᑖᓂ. ᑕᒪᕐᒥᐅᓪᓗᑎᒃ ᑐᕌᕐᕕᖃᕋᓱᐊᖅᑎᑕᐅᓯᒪᕗᖅ ᐱᓕᕆᐊᖅ 
ᐃᓱᓕᑎᑕᐅᓯᒪᓕᖁᓪᓗᒍ ᐊᔪᖅᓴᓗᐊᖅᐸᓐᓂᐅᔪᑦ ᐃᑲᔪᖅᑐᐃᓯᒪᓕᕐᓂᖅᑎᒍᑦ ᒪᒃᑯᒃᑐᐃᑦ ᖁᑦᑎᖕᓂᖅᓴᓄᑦ 
ᐃᓕᓐᓂᐊᕈᑎᒋᔭᒥᓐᓂᒃ ᐱᔭᕇᖅᓯᓯᒪᓕᕆᐊᖁᓪᓗᒋᑦ, ᓯᓚᑦᑐᖅᓴᕐᕕᖕᒥ ᐃᓕᓐᓂᐊᕈᑎᖃᓕᕆᐊᒧᑦ  
ᐃᓚᓕᐅᑎᓯᒪᓕᖁᓪᓗᒋᑦ ᐅᕝᕙᓘᓐᓃᑦ ᐱᓯᒪᓕᖁᓪᓗᒋᑦ ᐃᑲᔪᕐᓂᖃᕋᔭᖅᑐᑎᒍᑦ ᐃᖅᑲᓇᐃᔮᖃᓕᕐᓂᕐᒧᑦ. 
ᐃᓄᓐᓄᑦ ᑐᕌᖓᑎᑕᐅᓯᒪᓪᓗᑎᒃ ᓄᓇᓕᐅᔪᒥ ᐱᓕᕆᐊᖑᓕᖅᓯᒪᔪᖅ ᑖᓐᓇ ᐱᑕᖃᖅᑎᑦᑎᓯᒪᕗᖅ ᐃᓅᓯᓕᕆᓂᕐᒥ,  
ᐱᐅᓯᑐᖃᓕᕆᓂᕐᒥ ᐊᒻᒪᓗ ᐊᑐᕐᓂᖃᕐᓂᐊᖅᑐᓄᑦ ᐃᑲᔪᖅᑐᒐᐅᓯᒪᓕᕈᓐᓇᕐᓂᕐᓂᒃ ᐃᓚᖃᖅᑎᓪᓗᒋᑦ 
ᐃᓕᓐᓂᐊᕈᑎᖏᓐᓄᑦ ᐃᑲᔪᖅᑕᐅᓯᒪᔾᔪᑎᒃᓴᓂᒃ, ᑐᑭᒧᐊᒃᑎᑦᑎᔨᖃᕐᓂᕐᒥᒃ, ᐃᓅᓯᕐᒥ ᐊᔪᖖᒋᓐᓂᕆᔭᕆᐊᖃᖅ
ᑕᖏᓐᓄᑦ, ᒪᒃᑯᒃᑐᐃᑦ ᓯᕗᓕᖅᑎᐅᔪᓐᓇᕐᓂᖏᓐᓄᑦ, ᐃᑲᔪᓕᕋᓱᐊᖅᐸᓐᓂᕐᓄᑦ, ᓴᐳᔾᔨᔨᐅᕙᓐᓂᕐᒧᑦ ᐊᒻᒪᓗ 
ᐱᓕᕆᐊᖑᔪᓄᑦ ᐊᐅᓚᑦᓯᓂᐅᕙᒃᑐᓄᑦ.  

ᐅᑭᐅᑦ ᐱᖓᓱᑦ (3) ᓈᓯᒪᓕᖅᑎᓪᓗᒋᑦ ᖃᐅᔨᒋᐊᖃᑦᑕᕐᓂᐅᔪᑦ ᓴᖅᑮᓯᒪᓕᕈᑎᐅᓂᐊᕐᒪᑕ ᓄᑖᓂᒃ ᑐᑭᓯᒋᐊᕐ- 
ᕕᒃᓴᖁᑎᓂᒃ ᑐᕌᖓᓪᓗᑎᒃ ᑕᒪᒃᑯᓄᖓ ᐸᕐᓇᐅᑎᒋᔭᐅᓯᒪᓪᓗᑎᒃ ᐱᓕᕆᐊᖑᔪᓄᑦ ᐊᒻᒪᓗ ᐃᑲᔪᕈᑎᐅᓕᕐ
ᓂᐊᕐᓗᑎᒃ ᐱᐅᓯᒋᐊᖅᑎᑦᑎᔾᔪᑎᒃᓴᓂᒃ ᖃᓄᐃᖖᒋᑦᑎᐊᖅᑎᑕᐅᓂᒃᓴᖏᑕ ᐊᒻᒪᓗ ᓯᕗᓂᕐᒥ ᐃᓅᓯᕐᒥᓐᓂ 
ᐃᖏᕐᕋᑦᑎᐊᕐᓂᖃᕐᓂᖏᓐᓄᑦ ᒪᒃᑯᒃᑐᖏᑕ ᐃᓄᐃᑦ. ᓯᕗᓪᓕᕐᒥᒃ ᐅᑭᐅᖓᓂ ᐊᑐᓕᖅᑎᑕᐅᓯᒪᓕᖅᑎᓪᓗᒍ, 
ᓯᓚᑐᓂᖅ ᒪᒃᑯᒃᑐᖏᑕ ᐃᓄᐃᑦ ᐱᓕᕆᐊᖃᖃᑕᐅᑎᑕᐅᓂᖏᓐᓄᑦ ᐱᓕᕆᐊᖑᔪᖅ ᐱᓕᕆᐊᒃᓴᐅᔪᓂᒃ 
ᒪᓕᖕᓂᖃᑦᑎᐊᖅᓯᒪᕗᖅ ᓂᕆᐅᒋᔭᐅᓚᐅᖅᑐᓄᑦ ᑎᑭᐅᑎᓯᒪᓕᖅᑐᑎᒃ. 

ᑕᐃᒪᓐᓇᐃᒃᑐᒃ- 
ᑲᓐᓂᕐᓂᒃ ᐱᑕᖃᓕᒃ- 
ᑲᓐᓂᕆᐊᓕᒃ. 
ᓄᓇᖅᑲᑎᒌᓄᑦ  
ᓈᒻᒪᒃᑐᒥᒃ 
ᐱᑕᖃᓕᖅᑎᑦ- 
ᑎᕙᒻᒪᑕ ᐊᒻᒪᓗ  
ᐋᖅᑭᒃᓱᐃᓯᒪᓕᕋᓱᒃ- 
ᐸᓐᓂᕐᒧᑦ.”
—ᒪᒃᑯᒃᑐᖅ

ᐊᑭᓕᖅᑐᒐᐅᓇᑎᒃ ᐱᓕᕆᐊᖃᖅᑎᖃᕐᓂᕐᒧᑦ ᐱᓕᕆᐊᖑᔪᖅ
ᐊᑭᓕᖅᑐᒐᐅᓇᑎᒃ ᐱᓕᕆᐊᖃᖅᑎᖃᕐᓂᕐᒧᑦ ᐱᓕᕆᐊᖑᔪᒃᑯᑦ ᐃᓚᒋᔭᐅᖃᑕᐅᔪᑦ ᐊᑦᑕᑕᖅᓯᒪᓕᖅᑎᑕᐅᕙᒃᑐᑦ 
ᐊᑭᓕᖅᑐᒐᐅᓇᑎᒃ ᐱᓕᕆᓂᖃᓕᕈᓐᓇᕐᓂᕐᒥᓐᓄᑦ ᐃᓄᐃᑦ ᓄᓇᖅᑲᑎᒌᒃᑐᑦ ᐃᓗᐊᓂ ᐊᒻᒪᓗ ᓯᓚᑎᖓᓃᑦᑐᓄᑦ.  
ᐊᑭᓕᖅᑐᒐᐅᓇᑎᒃ ᐱᓕᕆᐊᖃᖅᑎᐅᔪᓕᕆᓂᕐᒧᑦ ᐋᖅᑭᒃᓱᐃᔨᐅᔪᖅ ᑲᒪᔨᐅᕙᒃᑐᖅ ᓄᓇᖅᑲᑎᒌᓂᑦ 
ᐃᓚᒋᔭᐅᖃᑕᐅᔪᓄᑦ ᐃᑲᔪᖅᑎᖃᓕᕆᐊᖅᐸᓐᓂᕐᒧᑦ ᐊᒻᒪᓗ ᓯᓚᑖᓂ ᑲᑐᔾᔨᖃᑎᒌᖑᔪᓄᑦ ᐱᑕᖃᓕᖅᑎᑦᑎᖁᓪᓗᒋᑦ  
ᐃᖅᑲᓇᐃᔮᖃᕐᓂᕐᒥ ᐱᓕᕆᓂᖃᖅᓯᒪᓕᖅᑎᑕᐅᖁᓪᓗᒋᑦ ᐊᑭᓕᖅᑐᒐᐅᓇᑎᒃ ᐱᓕᕆᐊᖃᖅᑎᐅᕙᒃᑐᑦ 
ᐊᔪᖖᒋᓐᓂᕆᔭᒥᓐᓂᒃ ᐱᕚᓪᓕᕆᐊᕈᑎᒃᓴᖏᓂᒃ ᐊᒻᒪᓗ ᐃᑲᔪᓕᕈᑎᐅᓇᔭᖅᑐᓄᑦ ᐃᖅᑲᓇᐃᔮᕆᓯᒪᔭᒥᓐᓄᑦ 
ᑎᑎᕋᖅᓯᒪᔪᓕᐅᓕᖅᐸᑕ. ᐃᑲᔪᖅᑕᐅᓯᒪᓪᓗᑕ ᐱᐅᓪᓚᕆᒃᑐᓂᒃ ᐱᓕᕆᐊᖃᖃᑎᒋᕙᒃᑕᑦᑎᓐᓂᒃ ᐊᒻᒪᓗ 
ᐊᔪᖖᒋᑦᑎᐊᒻᒪᕆᒃᑑᓪᓗᑎᒃ ᐊᑭᓕᖅᑐᒐᐅᓇᑎᒃ ᐱᓕᕆᔨᐅᕙᒃᑐᓂᑦ, ᓈᒻᒪᒃᑐᒥᒃ ᐊᓯᔾᔩᒋᐊᖅᓯᒪᓕᕈᓐᓇᓚᐅᖅᐳᒍᑦ 
ᓄᓇᖅᑲᑎᒌᖑᔪᓂ. ᐃᓚᖏᑦ ᐱᓕᕆᐊᖃᖃᑎᒋᔭᕗᑦ ᐅᑯᓂᖓ ᐃᓚᖃᖅᐳᑦ: ᐋᑐᕙ-ᑳᕈᓪᑕᓐ ᐃᓕᓐᓂᐊᕐ- 
ᓂᓕᕆᓂᕐᒧᑦ ᑲᑎᒪᔨᖏᑦ, ᐊᑭᓕᖅᑐᒐᐅᓇᑎᒃ ᐱᓕᕆᐊᖃᖅᑏᑦ ᐋᑐᕙᒥ, ᑲᓇᑕᒥ ᓂᐅᕕᐊᒃᓴᓂᒃ ᓯᓚᑖᓂᕐ- 
ᒥᐅᓄᑦ ᐱᕙᓪᓕᐊᔪᓕᕆᔨᑦ, ᐆᕗᕐᐳᕈᒃ ᓄᓇᖅᑲᑎᒌᑦ ᑲᑎᑦᑕᕐᕕᖓᑦ, ᓴᐃᓐᑦ ᐹᓪ ᓯᓚᑦᑐᖅᓴᖅᕕᖓᑦ, ᑲᓇᑕᒥ  
ᕙᐃᒻᓰᐄᒃᑯᑦ (YMCA) ᒪᒃᑯᒃᑐᓄᑦ ᓂᐅᕐᕈᓯᒪᖃᑦᑕᖅᑐᓕᕆᔨᖏᑦ, ᓱᕈᓯᓕᕆᔨᒃᑯᑦ, ᑲᓇᑕᒥ ᐋᓐᓂᐊᖃᕐᓇᖖᒋᑦ
ᑐᓕᕆᔨᕐᔪᐊᒃᑯᑦ, ᑳᕈᓪᑕᓐ ᓯᓚᑦᑐᖅᓴᖅᕕᖓᑦ ᐊᒻᒪᓗ ᐋᑐᕙ ᓯᓚᑦᑐᖅᓴᖅᕕᖓᑦ. 

“ᑖᓐᓇ ᖃᐅᔨᒪᕙᕋ ᐱᐅᒋᓂᖅᐹᕆᓪᓗᒍ ᐱᓕᕆᓂᖃᕐᕕᒋᓚᐅᕋᒃᑯ ᑕᐃᒪᖖᒐᓂᑦ ᐊᑭᓕᖅᑐᒐᐅᓇᖓ ᐋᑐᕙᒥ 
ᐱᓕᕆᓂᖃᖃᑕᐅᓯᒪᓂᕆᔭᓐᓂᑦ.” —ᐃᑲᔪᖅᑎᐅᕙᒃᑐᖅ

ᒪᒃᑯᒃᑐᒃᑯᕕᒃ - ᒪᒃᑯᒃᑐᐃᑦ ᑲᑎᑦᑕᕐᕕᖓᑦ 
ᒪᒃᑯᒃᑐᒃᑯᕕᒃ ᓄᑖᖑᓪᓗᓂ ᐱᓕᕆᐊᖑᕗᖅ ᐊᑐᓕᖅᑎᑕᐅᕙᓪᓕᐊᓂᖓᓗᑦ ᐱᒋᐊᖅᑎᑕᐅᓯᒪᓕᓵᖅᑑᓪᓗᓂ. 
ᐃᑲᔪᕈᑎᐅᓂᐊᖅᑐᖅ ᒪᒃᑯᒃᑐᖏᑕ ᐃᓄᐃᑦ ᑲᑎᑦᑕᕐᕕᒃᓴᖃᓕᖅᑎᑕᐅᖁᓪᓗᒋᑦ ᓇᖕᒥᓂᖅ. ᐃᓄᒋᐊᒃ
ᑐᓂᕐᒥᐅᑕᐅᓪᓗᑎᒃ, ᒪᒃᑯᒃᑐᖏᑦ ᐃᓄᐃᑦ ᐃᓄᑐᖃᕆᔭᐅᔪᓂᑦ ᐃᓕᓐᓂᐊᖅᑎᑕᐅᕙᒍᓐᓇᕐᓂᖏᓂᑦ 
ᐱᑕᖃᑦᓯᐊᖖᒋᒻᒪᑦ ᑕᐃᒪᓕ ᑖᓐᓇ ᐱᓕᕆᐊᖑᔪᒃᑯᑦ ᐱᑕᖃᓕᖅᑎᑦᑎᓯᒪᓂᐊᕐᑐᖅ ᒪᒃᑯᒃᑐᖏᑦ ᐃᓄᐃᑦ 
ᐊᔪᖖᒋᓐᓂᕆᔭᒥᓐᓂᒃ ᐱᐅᓯᑐᖃᓕᕆᓂᕐᒧᑦ ᐊᒻᒪᓗ ᐅᖃᐅᓯᖓᓐᓄᑦ ᐃᓄᐃᑦ, ᓯᕗᓕᖅᑎᐅᔪᓐᓇᕐᓂᕐᒧᑦ, 
ᐃᓅᓯᓕᕆᓂᕐᒥ ᐊᒻᒪᓗ ᐃᑉᐱᓐᓂᐊᒋᕙᒃᑕᒥᓐᓄᑦ ᐱᕙᓪᓕᐊᑎᑕᐅᔾᔪᑎᒃᓴᓂᒃ ᐱᑕᖃᓕᕐᓂᐊᕐᒪᑦ, ᐃᓅᓯᕐᒥ 
ᐊᔪᖖᒋᓐᓂᕆᔭᖏᓐᓄᑦ, ᐃᓱᒪᒃᑯᑦ ᐋᓐᓂᐊᖃᓕᖅᑕᐃᓕᒪᓂᕐᒧᑦ ᐊᒻᒪᓗ ᐃᖅᑲᓇᐃᔮᖅᑖᕈᓐᓇᕐᓂᕐᒧᑦ 
ᐸᕐᓇᒃᓯᒪᓕᖅᑎᑕᐅᖁᓪᓗᒋᑦ ᐱᓕᕆᐊᖑᔪᑎᒍᑦ ᐊᒻᒪᓗ ᐱᔨᑦᓯᕋᐅᑎᐅᕙᒃᑐᑎᒍᑦ ᐃᑲᔪᕈᑎᐅᓕᕋᔭᖅᑐᓂᒃ 
ᐃᓱᒪᒥᒃᑎᒍᑦ, ᑎᒥᒥᒃᑎᒍᑦ, ᐃᑉᐱᓐᓂᐊᕈᑎᒥᒃᑎᒍᑦ ᐊᒻᒪᓗ ᑕᕐᓂᕐᒥᒃᑎᒍᑦ ᐱᓯᒪᓕᕆᐊᖃᖅᑕᖏᓐᓂᒃ. 
ᐱᓕᕆᐊᖑᔪᖅ ᑐᓗᖅᑕᕐᕕᐅᔪᓄᑦ ᐃᓄᑐᖃᕐᓂᒃ ᐱᓕᕆᖃᑎᖃᖅᐸᓐᓂᕐᓄᑦ ᒥᑭᓪᓕᒋᐊᕈᑎᐅᓂᐊᕐᒪᑦ, 
ᐱᑕᖃᓕᖅᑎᑦᑎᔾᔪᑎᐅᓗᓂ ᐃᓄᑐᖃᕆᔭᐅᔪᑉ ᐅᓂᒃᑳᖅᑐᐊᖅᑎᐅᕙᒍᓐᓇᕐᓂᖏᓐᓄᑦ ᐊᒻᒪᓗ 
ᐊᖏᒡᓕᒋᐊᕈᑎᐅᓯᒪᓕᕐᓗᓂ ᐊᑦᑕᑕᖅᓯᒪᖃᑎᖃᓕᕐᓂᖏᓐᓄᑦ ᐊᒻᒪᓗ ᐃᓚᒋᔭᐅᖃᑕᐅᓂᖏᓐᓄᑦ 
ᐃᓄᑐᖃᕆᔭᐅᔪᐃᑦ ᐊᒻᒪᓗ ᒪᒃᑯᒃᑐᕆᔭᐅᔪᐃᑦ.  

ᐃᓚᒌᓄᑦ ᐃᑲᔪᕈᑎᔅᓴᑦ 

ᐃᓚᒌᖑᔪᑦ ᖃᓄᐃᖖᒋᑦᑎᐊᖅᑎᑕᐅᓂᖏᑦ
ᐱᓕᕆᐊᖑᔪᖅ ᑕᐃᔭᐅᓪᓗᓂ ᐃᓚᒌᖑᔪᑦ ᖃᓄᐃᖖᒋᑦᑎᐊᖅᑎᑕᐅᓂᖏᑦ ᐱᑕᖃᖅᑎᑦᑎᓯᒪᕗᑦ 
ᐱᓕᕆᐊᖃᖃᑎᒌᖑᔪᓂᑦ ᐃᓚᒌᖑᔪᑦ ᖃᓄᐃᖖᒋᑦᑎᐊᖅᑎᑕᐅᓂᒃᓴᖏᓐᓄᑦ. ᐊᔾᔨᒌᖖᒋᐅᖅᑐᓂᒃ ᐱᐅᓯᑐᖃᓕᕆᓂᕐᒥ  
ᐱᓕᕆᐊᓂᒃ ᐊᑐᐃᓐᓇᐅᑎᑦᑎᓯᒪᕗᑦ ᐃᑲᔪᕈᑎᐅᓕᕈᓐᓇᖅᑐᓂᒃ ᐃᓚᒌᖑᔪᓄᑦ ᐃᓚᖃᖅᑎᓪᓗᒋᑦ ᖃᓄᐃᖖᒋᑦ
ᑎᐊᕆᐊᖃᕐᓂᕐᒧᑦ ᐱᓕᕆᐊᓂᒃ, ᖃᓄᐃᓐᓇᖖᒋᑦᑐᒦᕝᕕᓐᓂᒃ ᐊᒻᒪᓗ ᐱᓕᕆᐊᓂᒃ ᑐᕌᖓᑎᑕᐅᓯᒪᔪᓂᒃ ᐃᓄᐃᑦ  
ᐃᓚᒌᒃᑐᖁᑎᖏᓐᓄᑦ ᐊᒻᒪᓗ ᓱᕈᓯᖏᓐᓄᑦ. ᓂᕆᐅᓐᓂᖃᖅᑐᒍᑦ ᓇᐅᒃᑐᓕᒫᖅ ᐃᓅᓯᖓᓐᓂ ᐱᓕᕆᓂᖃᓕᕆᐊᒃᓴᒧᑦ  
ᐃᒪᓐᓇ ᐃᓚᒌᖑᔪᑦ ᐊᒻᒪᓗ ᓄᓇᖅᑲᑎᒌᖑᔪᑦ ᐊᑐᐃᓐᓇᐅᓕᕐᕕᐅᓂᒃᓴᖏᑕ ᐊᔾᔨᒌᖖᒋᐅᖅᑐᓂᒃ ᐱᔨᑦᓯᕋᕈᑎᔅᓴᓂᒃ  
ᑐᕌᖓᑎᑕᐅᓯᒪᔪᓄᑦ ᐱᓯᒪᓕᕆᐊᖃᖅᑕᖏᓐᓄᑦ.  

OICC-ᑯᓐᓂᑦ ᐃᑲᔪᖅ- 
ᑕᐅᓯᒪᓂᒃᑯᑦ ᐸᓂᓐᓄᑦ  
ᐊᑦᑕᑕᕐᕕᖃᖃᑎᖃᕈᓐ- 
ᓇᓚᐅᕋᒪ. ᖃᐅᔨᒪᖖ- 
ᒋᑦᑐᖓᓗ ᐃᓅᓯᓐᓂ  
ᓇᓃᓕᕋᔭᕆᐊᓐᓄᑦ  
OICC-ᑯᑦ ᑕᕝᕙᐅᓚᐅᕐ- 
ᓂᖖᒋᑉᐸᑕ. ᖁᔭᓐᓇᒦᒻ- 
ᒪᕆᐊᓗᒃ ᐃᓚᒌᑎᒍᑦ  
ᐃᓗᐃᒃᑲᐅᓕᕈᓐᓇᒃᑲᓐ- 
ᓂᓚᐅᕋᑦᑕ. ᐊᔭᐅᖅ- 
ᑕᐅᓗᖓ ᓲᕐᓗ ᑭᓯᐊᓂ  
ᑲᑕᒃᓯᒪᕐᔪᐊᕐᓂᕆᔭᓐᓂᑦ  
ᐊᓂᔪᖕᓇᖅᓯᓚᐅᕋᒪ.  
ᑐᐸᓕᓚᐅᖅᐳᖓ  
ᓱᓕᑦᑎᐊᒻᒪᕆᒃᑐᒥᒃ  
ᖁᕕᐊᓱᓪᓚᑦᑖᖅᑑᓪᓗᖓ  
ᐃᓚᒌᑎᒍᑦ ᐃᓗᐃᒃᑲᕈᖅ- 
ᓯᒪᓕᒃᑲᓐᓂᓚᐅᕋᑦᑕ.” 
—ᐊᖓᔪᖅᑳᖑᔪᖅ

ᐊᖓᔪᖅᑳᕆᔭᐅᔪᖅ ᐊᑦᑕᑕᖅᓯᒪᓕᕌᖓᑦ ᐃᓚᒌᖑᔪᑦ ᖃᓄᐃᖖᒋᑦᑎᐊᕐᓂᓕᕆᔨᖏᓐᓄᑦ ᐱᓕᕆᐊᖃᖅᑎᒋᔭᐅᔪᓄᑦ 
ᐃᓚᒌᓪᓚᑦᑖᑎᒍᑦ ᐱᖅᑯᓯᖃᓕᖅᐸᒃᑐᑦ. ᐊᒥᖅᑲᕐᕕᒋᑐᕋᐅᑉᐸᒃᑐᑦ ᖁᕕᐊᒋᔭᒥᓐᓂᒃ ᐊᒻᒪᓗ ᖁᕕᐊᓱᖃᑎᒌᒃᐸᓐ-
ᓂᕐᓂᒃ ᑭᓯᐊᓂᓗᑦᑕᐅᖅ ᐱᓕᕆᐊᖃᖃᑎᒌᒃᐸᒻᒥᔪᑦ ᑲᑐᔾᔨᓪᓗᑎᒃ ᐊᒃᓱᕈᕈᑎᒋᔭᐅᓕᖅᓯᒪᔪᓂᒃ — ᐆᒻᒪᑎᒥᓐ-
ᓂᖖᒑᖅᑐᓂᒃ — ᐊᒥᖅᑲᕈᑎᒋᓪᓗᒋᑦ ᑐᕌᕐᕕᒃᓴᖃᖃᑎᒌᓐᓂᕐᒥᓐᓄᑦ ᐃᓚᒌᖑᔪᑦ ᖃᓄᐃᖖᒋᑦᑎᐊᓕᕐᓂᒃᓴᖏᓐᓄᑦ. 
ᑕᒪᕐᒥᓕᒫᖅ ᐃᑎᖅᑐᑦ ᐃᑉᐱᒋᕙᒋᐊᓖᑦ ᐊᑦᑕᑕᕐᕕᒋᑐᕋᐅᓐᓂᖅᑕᖃᕐᓂᕐᒥᒃ  — ᐱᓕᕆᐊᖃᖃᑎᒌᒃᑎᐅᔪᓄᑦ, 
ᐃᒻᒥᓐᓄᑦ ᐊᒻᒪᓗ ᓄᓇᖅᑲᑎᒋᔭᒥᓐᓄᑦ. ᐊᖓᔪᖅᑳᖑᔪᖅ ᐃᓚᒌᖑᔪᑦ ᖃᓄᐃᖖᒋᑦᑎᐊᖅᑎᑕᐅᓂᖏᓐᓄᑦ 
ᐱᓕᕆᐊᒧᑦ ᐅᐸᒍᑎᔭᕌᖓᒥᒃ ᐃᓚᒌᖑᔪᑦ ᖃᓄᐃᖖᒋᑦᑎᐊᖅᑎᑕᐅᓂᖏᓐᓄᑦ ᐱᓕᕆᐊᒧᑦ ᖃᐅᔨᒪᖁᓇᖅᐳᑦ 
ᑐᖖᒐᓱᒃᑎᑕᐅᑦᑎᐊᕐᓗᑎᒃ ᓂᓪᓕᕐᕕᐅᓂᐊᕐᓂᕐᒥᓐᓂᒃ, ᖁᑦᑎᖕᓂᖅᐸᐅᔪᑎᒍᑦ ᐱᓕᕆᐊᖃᕐᓂᐅᔪᓂᑦ 
ᐱᓕᕆᓂᖃᕐᕕᐅᓂᐊᕋᒥᒃ, ᑐᓵᔭᐅᑦᑎᐊᕐᓂᐊᕐᒪᑕ ᐅᖃᐅᓯᒃᓴᕆᔭᖏᑦ ᐊᒻᒪᓗ ᑐᑭᓯᐊᔭᐅᑦᑎᐊᖅᑑᓗᑎᒃ, 
ᓇᖕᒥᓂᖅ ᐅᖃᐅᓯᕆᔭᒥᓐᓂᒃ ᐊᑐᕈᓐᓇᖅᑎᑕᐅᓂᐊᕋᒥᒃ, ᑎᒥᖏᑦ ᐊᒻᒪᓗ ᐃᓱᒪᒃᑯᑦ ᓂᕿᑦᑎᐊᕙᓐᓂᒃ 
ᐆᒪᓇᖅᑐᑎᒃ ᐱᑎᑕᐅᓯᒪᓕᕐᓂᐊᕋᒥᒃ ᐊᒻᒪᓗ ᓱᕈᓯᑎᑦ ᑲᒪᒋᔭᐅᑦᑎᐊᕐᓂᐊᕐᒪᑕ ᑕᒪᑦᑎᐊᖅᑑᓪᓗᑎᒃ ᐊᒻᒪᓗ 
ᐱᑦᑎᐊᖅᑑᓪᓗᑎᒃ ᐃᖅᑲᓇᐃᔭᖅᑎᐅᔪᓂᑦ. ᑕᕝᕙᓂ ᐅᑭᐅᑦᑕ ᐊᑐᕐᓂᖓᓂ ᐃᖏᕐᕋᑦᑎᐊᕐᓂᖃᓚᐅᖅ-
ᑎᓪᓗᒋᑦ, ᐃᓚᒌᖑᔪᑦ ᖃᓄᐃᖖᒋᑦᑎᐊᖅᑎᑕᐅᓂᖏᓐᓄᑦ ᐱᓕᕆᐊᖑᔪᑎᒍᑦ ᐊᒻᒪᓗ ᐱᔨᑦᓯᕋᕈᑎᐅᔪᑎᒍᑦ 
ᐃᓚᒋᔭᐅᖃᑕᐅᔪᓂᒃ ᐃᓂᖃᖅᑎᑦᑎᓚᐅᕋᑦᑕ ᓱᓕᑦᑎᐊᖅᑑᓗᑎᒃ ᐊᒻᒪᓗ ᖃᓄᐃᓐᓇᖖᒋᑦᑐᒦᑦᓱᓐᓇᖅ-	
ᑎᑦᑎᓪᓗᑕ ᐊᒻᒪᓗ ᐊᑦᑕᑕᕐᕕᖃᓕᒃᑲᓐᓂᕈᓐᓇᕐᓗᑎᒃ ᓄᓇᖅᑲᑎᒋᔭᒥᓐᓄᑦ ᖃᐅᔨᒪᓚᐅᖖᒋᑕᕋᓗᐊᖏᓂᖅᑲᐃ 
ᐊᑦᑕᑕᖅᓯᒪᕝᕕᖃᓕᒃᑲᓐᓂᕈᓐᓇᕐᓂᐊᕋᒥ ᐃᓄᒋᐊᒃᑐᓂᕐᒥᐅᑦ ᓄᓇᓕᖓᓃᒃᑲᓗᐊᕈᑎᒃ. ᑕᒪᒃᑯᓂᖓ  
ᑕᐃᒪᓐᓇᐃᓕᖓᓕᖅᑎᑦᑎᔪᓐᓇᓚᐅᖅᐳᒍᑦ ᐱᓕᕆᓂᖃᖅᐸᓐᓂᑦᑎᒍᑦ ᐃᓚᒌᖑᔪᑦ ᓄᓇᓕᐊᖃᑎᒌᒃ-
ᑎᑕᐅᕙᓐᓂᖏᑎᒍᑦ, ᒪᒥᓴᐃᓂᖃᕐᑐᑎᒃ ᐱᓕᕆᐊᖑᔪᑎᒍᑦ, ᖁᕕᐊᓇᖅᑑᓪᓗᑎᒃ ᐃᓚᒌᖑᔪᑦ ᖃᓄᐃᓕᐅᖅ-
ᑎᑕᐅᕙᓐᓂᖏᑦᑎᒍᑦ ᐊᒻᒪᓗ ᐊᔾᔨᒌᖖᒋᐅᖅᑐᑎᒍᑦ ᐃᓛᒃᑰᖓᓪᓗᑎ ᐃᑲᔪᖅᑕᐅᓯᒪᓕᖅ- 
ᐸᓐᓂᖏ ᐃᓄᐃᑦ ᑭᓇᑐᐃᓐᓇᒧᑦ ᓴᖅᑭᑕᐅᓯᒪᓕᔾᔮᖖᒋᑦᑐᓂᒃ.   

“ᖁᔭᓐᓇᒦᖅᐸᑦᓯ ᐃᖅᑲᐃᑎᓚᐅᕋᑦᓯᖓ ᐅᕙᖓᑦᑕᐅᖅ ᓇᖕᒥᓂᖅ ᐃᓅᓯᕋ ᐊᑐᕐᓂᖃᕐᓂᖓᑕ. ᑕᕝᕙᐅᓂᑦᓯᓐᓂᑦ, 
ᓴᖖᒋᓂᖅᓴᐅᖅᓕᕋᒪ ᐊᒻᒪᓗ ᐅᕙᓐᓂᒃ ᐱᒻᒪᕆᐅᑎᓐᓂᖅᓴᐅᓕᖅᑐᖓ.” —ᐊᖓᔪᖅᑳᖑᔪᖅ 

“ᖁᔭᓐᓇᒦᖅᐸᑦᓯ. ᖁᕕᐊᓇᓪᓚᕆᒻᒪᑦ ᐃᑲᔪᖅᑎᖃᖅᑎᑕᐅᒋᐊᒥᒃ ᐃᓄᐃᑦ ᓄᓇᖅᑲᑎᒌᖓᓐᓂ ᑐᑭᓯᐊᑦᑎᐊᖅᑐᓂᒃ 
ᐱᓇᓱᐊᕈᓯᐅᕙᒃᑐᓂᒃ ᐊᒻᒪᓗ ᐅᖃᐅᓯᒃᑯᑦ ᑐᑭᓯᐊᑦᑎᐊᖅᑐᓂ” —ᐊᖓᔪᖅᑳᖑᔪᖅ

ᐃᓄᖖᒍᐃᓂᖅ ᐊᖓᔪᖅᑳᕆᔭᐅᔪᓄᑦ ᐱᓕᕆᐊᖓᑦ 
ᐃᓄᖖᒍᐃᓂᖅ ᐊᖓᔪᖅᑳᕆᔭᐅᔪᓄᑦ ᐱᓕᕆᐊᖓᑦ ᐃᑲᔪᕈᑎᔅᓴᐅᓪᓗᓂ ᐃᓄᓐᓄᑦ ᐊᖓᔪᖅᑳᖑᔪᑦ 
ᓱᕈᓯᕐᒥᓐᓂᒃ ᐱᕈᖅᓴᐃᓂᖏᓐᓂ ᐱᓕᕆᐊᖑᒻᒪᑦ ᐋᑐᕙᒥ ᐊᑐᖅᐸᒃᑐᑎᒃ ᐊᒻᒪᓗ ᐋᖅᑭᒋᐊᖅᑕᐅᓯᒪᓪᓗᑎᒃ 
ᐊᑐᓕᖅᑎᑕᐅᓯᒪᓂᖃᑦᑎᐊᖅᑑᓪᓗᓂ ᐃᓄᖖᒍᐃᓂᖅ ᐊᖓᔪᖅᑳᕆᔭᐅᔪᓄᑦ ᐱᓕᕆᐊᖑᔪᒧᑦ ᐋᖅᑭᒃ
ᓱᐊᖑᓯᒪᓪᓗᓂ ᓄᓇᕗᒻᒥ. ᓇᓗᓇᐃᖅᑕᐅᓯᒪᓪᓗᓂ ᐱᓕᕆᐊᖑᓂᖓᑕ ᐊᑐᕐᓂᖃᕐᓂᖓᓄᑦ ᐱᓕᕆᐊᖑᔪᖅ 
ᐊᑐᓕᖅᑎᑦᑎᓯᒪᕙᒻᒪᑕ ᐃᓄᐃᑦ ᐱᐅᓯᑐᖃᖓᑦᑕ ᓴᖖᒋᓂᖃᕐᓂᖏᑎᒍᑦ ᐱᓕᕆᐊᖃᖃᑕᐅᑎᑦᑎᕙᒃᑐᑎᒃ ᐊᒻᒪᓗ 
ᐱᕈᖅᑎᑦᑎᕙᓪᓕᐊᓪᓗᑎᒃ ᓱᕈᓯᕐᒥᓐᓄᑦ ᐱᕈᖅᓴᐃᔨᐅᔪᓐᓇᕐᓂᖏᓐᓂᒃ ᐃᓄᐃᑦ. ᑖᓐᓇ ᐱᐅᓪᓚᕆᒃᑑᓪᓗᓂ 
20-ᓄᑦ ᐱᓇᓱᐊᕈᓯᕐᓄᑦ ᐱᓕᕆᓂᐅᕙᒃᑐᖅ ᐊᑐᐃᓐᓇᐅᑎᑕᐅᕙᓐᓂᐊᖅᑐᖅ ᐅᑭᐅᑕᒫᑦ ᐅᑭᐅᑦ ᐱᖓᓱᑦ 
ᐊᑐᖅᐸᓪᓕᐊᓂᖏᓐᓂ. ᐊᓯᖏᑎᒍᑦ ᐊᖓᔪᖅᑳᕆᔭᐅᔪᓄᑦ ᐃᑲᔪᕈᑎᒃᓴᐃᑦᑕᐅᖅ ᐊᑐᐃᓐᓇᐅᑎᑕᒻᒥᔪᑦ 
ᑐᑭᓕᐊᖅᑎᖃᖅᑐᑎᒃ ᐱᓕᕆᐊᖑᔪᒥᒃ ᐱᓕᕆᓂᐅᕙᒃᑐᓄᑦ, ᐊᕐᓇᐃᑦ ᒪᒥᓴᖃᑎᒌᒃᐸᓐᓂᖏᓐᓄᑦ, ᐊᑖᑕᒋᔭᐅᔪᑦ 
ᑲᑎᑦᑕᖅᑐᖏᓂᒃ ᐊᒻᒪᓗ ᐊᖏᕐᕋᖏᓂ ᐅᐸᒃᑕᐅᓯᒪᖃᑦᑕᕐᓂᐅᔪᓄᑦ.  

ᓯᕗᓪᓕᕐᒥᒃ ᐋᖅᑭᒃᓱᐊᖑᓚᐅᖅᓯᒪᒐᓗᐊᖅᑎᓪᓗᒍ ᐅᑭᐅᑦ ᑕᓪᓕᒪᑦ ᐊᑐᖅᐸᓪᓕᐊᑎᓪᓗᒋᑦ 
ᐅᖃᖃᑎᖃᖃᑦᑕᕐᓂᕐᓄᑦ ᐃᓄᑐᖃᕆᔭᐅᔪᓂᒃ ᐱᔾᔪᒋᓪᓗᒋᑦ ᖃᓄᖅ ᖃᐅᔨᒪᓂᖅ ᐱᒻᒪᕆᐅᑎᒻᒪᖔᑎᒌᑦ 
ᑐᓂᓯᓯᒪᔭᕆᐊᖃᕐᓂᕐᓄᑦ ᓯᕗᓂᕆᓂᐊᖅᑕᑦᑎᓐᓂ ᐃᓅᓕᕈᒫᖅᑐᓄᑦ, ᑖᓐᓇ ᐱᐅᓪᓚᕆᒃᑑᓪᓗᓂ 
ᐊᑐᕐᓂᖃᖅᑑᓂᖓᑕ ᐱᓕᕆᐊᖑᔪᑉ ᐊᖓᔪᖅᑳᕆᔭᐅᔪᐃᑦ ᐃᓕᓐᓂᐊᖅᑎᑕᐅᔪᓐᓇᖅᐸᒻᒪᑕ ᐱᐅᓯᑐᖃᒥᒃᑎᒍᑦ 
ᐃᓄᐃᑦ ᐊᑐᕐᓂᖃᖅᑎᑕᖏᓂᒃ ᓄᓇᖅᑲᑎᒌᖑᔪᓄᑦ ᐊᓐᓇᐅᒪᔾᔪᑎᒃᓴᖃᓕᕈᑎᐅᕙᒃᑐᑎᒃ ᐊᒻᒪᓗ  
ᖃᓄᖅ ᑭᒃᑯᑐᐃᓐᓇᑦ ᐃᓄᐃᑦ ᐊᔪᕈᖕᓃᖅᓴᕈᑎᖃᕈᓐᓇᕐᓂᖏᑕ ᐊᒻᒪᓗ ᐃᑲᔪᖃᑕᐅᕙᓕᕐᓗᑎᒃ  
ᑲᑎᓐᓂᖃᖅᑐᓄᑦ ᐃᓄᓐᓄᑦ.  

ᐊᖓᔪᖅᑳᕆᔭᐅᔪᐃᑦ 
ᒪᑐᐃᖖᒐᓂᖅᓴᐅᕙᓪ- 
ᓕᐊᓕᓚᐅᕐᒪᑕ ᐊᒻᒪᓗ  
ᐃᓅᓯᕐᒥᓐᓂ ᖃᓄᐃᓕᖓᔾ- 
ᔪᑎᒋᔭᒥᓐᓂᒃ  
ᐅᖃᕈᓐᓇᖅᓯᓯᒪᓕᕙᓪ- 
ᓕᐊᓪᓗᑎᒃ ᑲᑎᓐ- 
ᓂᖃᖅᑎᑕᐅᓪᓗᑎᒃ  
ᐅᖃᓪᓚᐅᓯᖃᖅᑎᑕᐅᕙᓐ- 
ᓂᕐᒥᓐᓂ. ᓱᓕᑦᑎᐊᖅᑑᓪ- 
ᓗᑎᒃ ᐅᖃᓪᓚᐅᓯᖃᖃᑦ- 
ᑕᓚᐅᖅᑐᑦ ᐊᒻᒪᓗ 
ᓇᓗᓇᐃᔭᐃᕙᒃᑐᑎᒃ 
ᐊᑐᖃᑦᑕᓕᕐᓂᕐᒥᓐᓂᒃ  
ᓂᕐᒥᓐᓂᒃ ᖃᓄᖅ  
ᐊᓂᒎᑎᓯᒪᓕᕆᐊᕈᓐ- 
ᓇᕐᓂᕐᒧᑦ  
ᐊᔪᖖᒋᓕᕈᑎᔅᓴᓂᒃ 
ᐃᓕᓯᒪᓕᖅᑕᒥᓐᓂᒃ  
ᐊᑐᖅᐸᒻᒪᖔᕐᒦᒃ  
ᐊᖓᔪᖅᑳᖑᔪᐃᑦ 
ᑲᑎᓐᓂᖃᖅᑎᑕᐅᓂᖏᓂ.” 
—ᐃᖅᑲᓇᐃᔭᖅᑎ

ᐊᑐᖅᐸᒃᑐᒋᑦ ᐅᓂᒃᑳᖅᑐᐊᑦ, ᐅᓂᒃᑳᖅᑐᐊᑐᖃᐃᑦ ᐊᒻᒪᓗ ᐅᖃᖅᑕᐅᓯᒪᔪᑦ ᐃᓄᑐᖃᕆᔭᐅᔪᓂᑦ ᑐᑭᒧᐊᒍᑎᒃ
ᓴᓕᐊᖑᓯᒪᓪᓗᑎᒃ ᓇᖕᒥᓂᖅ ᐃᓅᓯᕐᒥᓐᓂᒃ ᕿᒥᕐᕈᓯᒪᓕᕆᐊᕐᓂᕐᒥᒃᑎᒍᑦ, ᐊᖓᔪᖅᑳᕆᔭᐅᔪᑦ ᓱᕈᓯᕐᓄᑦ  
ᐃᑲᔪᖅᑐᒐᐅᕙᒻᒪᑕ ᐃᓱᒪᒃᓴᖅᓯᐅᕈᑎᖃᖁᓪᓗᒋᑦ ᖃᓄᖅ ᐃᓅᓯᕆᔭᑎᒃ ᐊᔾᔨᐅᓂᖃᖅᑎᒋᒻᒪᖔᑕ ᑕᒪᒃᑯᓄᖓ  
ᐃᓕᓐᓂᐊᖅᑎᑦᑎᔾᔪᑎᐅᕙᒃᑐᓄᑦ ᐊᒻᒪᓗ ᖃᓄᕐᓕ ᓇᖕᒥᓂᖅ ᐊᑐᖃᖅᑕᕈᓐᓇᕐᒪᖔᕐᒥᒌᑦ ᐱᐅᓯᒋᐊᕈᑎᒋᒋᐊᕐ-
ᓂᐊᕐᓗᒋᑦ ᓱᕈᓯᕐᒥᓐᓄᑦ ᐱᕈᖅᓴᐃᓂᕐᒥᓐᓂ. ᑕᐃᒪᓐᓇ ᑐᑭᒧᐊᒍᑎᔅᓴᖃᖅᑎᑦᑎᕙᓐᓂᖅ ᑭᒃᑯᑐᐃᓐᓇᓄᑦ ᐃᓄᓐᓄᑦ  
ᐱᐅᓯᑐᖃᒥᒃᑎᒍᑦ ᖃᓄᐃᖖᒋᑦᑐᒦᓐᓇᕆᔭᐅᕙᒻᒪᑦ ᐊᒻᒪᓗ ᐱᑕᖃᐅᖅᑐᒻᒪᕆᓐᓂᒃ ᐃᑲᔪᕈᑎᐅᓕᕈᓐᓇᖅᑐᓂᒃ ᐊᒻᒪᓗ  
ᑲᑐᔾᔨᓂᖃᖅᑐᑎᒃ ᐅᖃᓪᓚᐅᓯᖃᖃᑎᒌᒃᑎᑦᑎᕙᓐᓂᕐᓄᑦ ᐊᖓᔪᖅᑳᕆᔭᐅᔪᓂᑦ ᐃᓱᒪᒃᓴᖅᓯᐅᕈᑎᖃᕈᑎᐅᕙᒻᒪᑕ  
ᖃᓄᖅ ᐊᓯᔾᔩᓯᒪᓕᕈᒪᓂᐊᕐᓂᕐᒥᓐᓄᑦ. ᐱᓯᒪᓕᕐᕕᐅᔪᒪᕙᓐᓂᖓ ᑖᔅᓱᒪᖖᒐᑦ ᐱᓕᕆᐊᖑᔪᒥᑦ ᐱᔾᔪᑎᒋᓪᓗᒍ 
ᐊᓯᖏᓐᓂᒃ ᐊᒥᓲᓂᖅᓴᐅᔪᓄᑦ ᐸᕐᓇᐅᑎᒋᓯᒪᔭᐅᓕᓚᐅᖅᑐᓂᑦ ᐃᑲᔪᕈᑎᐅᔪᓐᓇᖅᓯᓯᒪᓕᕐᒪᑕ.  

“ᐱᐅᒋᓪᓚᕆᒃᑕᕋ ᐃᓄᖖᒍᐃᓂᖅ ᐱᓕᕆᐊᖑᔪᖅ. ᐃᖅᑲᐃᔾᔪᑎᒋᕙᒃᑲᒃᑭᑦ ᐊᓈᓇᒪ ᐅᖃᐅᓯᕆᕙᓚᐅᖅᓯᒪᔭᖏᑦ 
ᐅᕙᓐᓄᑦ ᓱᕈᓯᐅᑎᓪᓗᖓ.” —ᐃᓚᒋᔭᐅᖃᑕᐅᔪᖅ

“ᐱᓕᕆᐊᖑᔪᒃᑯᑦ ᑐᑭᓯᕚᓪᓕᖅᓯᒪᓕᓚᐅᕋᒪ ᖃᓄᐃᒻᒪᑦ ᐃᓚᖏᑦ ᓱᓇᑐᐃᓐᓇᐃᑦ ᑕᐃᒪᓐᓇᐃᑦᑑᓐᓂᕐᒪᖔᑕ 
ᐃᓚᒋᔭᓐᓂ ᐊᑐᖅᑕᐅᔪᓄᑦ. ᐃᓕᑦᑎᕙᓪᓕᐊᕗᖓ, ᕿᓄᐃᖅᓵᕈᑎᖃᕈᓐᓇᕐᓂᕐᒥᒃ ᐊᒻᒪᓗ ᖁᔭᓕᓪᓗᖓ 
ᐃᓚᒋᔭᐅᖃᑕᐅᔪᓐᓇᖅᑎᑕᐅᓂᓐᓂᒃ ᑕᕝᕗᖓ ᐱᓕᕆᐊᖑᔪᒧᑦ.” —ᐃᓚᒋᔭᐅᖃᑕᐅᔪᖅ

“ᕿᑐᕐᖓᒃᑲ ᐃᓄᐃᑦ ᐊᑐᖅᓯᒪᔭᖏᓐᓂᒃ ᐃᓕᓐᓂᐊᖅᑎᑦᑐᒪᒐᒃᑭᑦ... ᐊᒻᒪᓗ ᐊᒻᒪᓗ ᐊᓯᖏᓂᒃ ᑎᑎᕋᖅᑕᐅᓯᒪᔪᓂᒃ 
ᐃᓕᑦᑎᓯᒪᓕᕈᓐᓇᓚᐅᖅᑕᑦᑎᓐᓂᒃ ᑖᒃᑯᓇᖖᒐᑦ ᐊᖓᔪᖅᑳᑦ ᑲᑎᖃᑎᒌᒃᓯᒪᓂᖏᓐᓂᑦ. ᓱᓇᑐᐃᓐᓇᓂᒃ 
ᑐᑭᓯᐅᒪᓕᖅᐹᓪᓕᕈᑎᒋᒐᒃᑭᑦ.” —ᐊᖓᔪᖅᑳᕆᔭᐅᔪᖅ

ᑲᑐᔾᔨᖃᑎᒌᑦ (ᐃᓱᒪᒃᑯᑦ ᖃᓄᐃᖖᒋᑦᑎᐊᕐᓂᓕᕆᓂᕐᒧᑦ ᐱᓕᕆᐊᖅ) 
ᑲᑐᔾᔨᖃᑎᒌᑦ: ᐃᑲᔪᖃᑦᑕᐅᑎᓂᖅ ᐱᓕᕆᐊᖑᔪᖅ ᐱᔾᔪᑎᖃᕐᐳᖅ ᐃᓚᑰᓂᖃᕐᕕᐅᔪᑦ ᐃᓱᒪᒃᑯᑦ 
ᐋᓐᓂᐊᖃᓕᖁᔨᖖᒋᓐᓂᕐᒧᑦ ᐱᔨᑦᓯᕋᐅᑎᔅᓴᐅᔪᓂ ᐱᓕᕆᐊᖑᓯᒪᓕᖁᓪᓗᒋᑦ ᐊᑐᐃᓐᓇᐅᑎᑕᐅᓪᓗᑎᒃ ᐃᓄᓐᓄᑦ 
ᐃᓚᒌᖑᔪᓄᑦ ᐊᒻᒪᓗ ᒪᒃᑯᒃᑐᖏᓄᑦ ᐃᓄᐃᑦ ᓄᓇᓕᖃᖅᑐᓄᑦ ᐋᑐᕙᒥ. OICC-ᑯᓐᓄᑦ (ᐋᑐᕙᒥ ᐃᓄᐃᑦ 
ᓱᕈᓯᕐᓄᑦ ᐱᓕᕆᕝᕕᖓᑦ) ᐱᒻᒪᕆᐅᓗᐊᖅᑎᑦᑎᓯᒪᒻᒪᑕ ᐱᑕᖃᖅᑎᑦᑎᔪᓐᓇᕆᐊᒥᒃ ᐊᑐᐃᓐᓇᐅᑎᑕᐅᓯᒪᔪᓂᒃ, 
ᐊᒃᓱᕈᕐᓇᖅᑐᒃᑰᖅᓯᒪᔪᓄᑦ ᑐᓴᐅᒪᑦᑎᐊᖅᑑᓪᓗᑎᒃ, ᐱᐅᓯᑐᖃᒃᑯᑦ ᐊᒻᒪᓗ ᐅᖃᐅᓯᒃᑯᑦ ᐊᑐᕐᓂᖃᑦᑎᐊᖅᑐᑎᒍᑦ 
ᐃᓱᒪᒃᑯᑦ ᐋᓐᓂᐊᖃᓕᖁᔨᖖᒋᓐᓂᕐᒧᑦ ᐃᑲᔪᖅᑎᑕᖃᕆᐊᖃᕐᓂᖓᓐᓂᒃ ᒪᒃᑯᒃᑐᓄᑦ ᐊᒻᒪᓗ ᐃᓚᒌᖑᔪᓄᑦ.  

ᐃᓱᒪᒃᑯᑦ ᖃᓄᐃᖖᒋᑦᑎᐊᕐᓂᓕᕆᓂᕐᒧᑦ ᐃᑲᔪᕈᑎᒃᓴᓂᒃ ᐱᑕᖃᖅᑎᑦᑎᓯᒪᕗᑦ ᐊᔾᔨᒌᖖᒋᐅᖅᑐᑎᒍᑦ 
ᐱᓕᕆᐊᖑᔪᑎᒍᑦ ᐊᒻᒪᓗ ᐃᑲᔪᕈᑎᔅᓴᐅᔪᑎᒍᑦ ᐃᓚᖃᖅᑎᑕᐅᓯᒪᓪᓗᑎᒃ ᑭᒃᑯᑐᐃᓐᓇᓄᑦ ᐃᓛᒃᑰᖓᓪᓗᑎᒃ 
ᐃᑲᔪᖅᑎᒥᒃ ᐅᖃᖃᑎᖃᕈᓐᓇᕐᓂᕐᒧᑦ, ᑐᐊᕕᐅᕐᓇᖅᑐᖃᓕᖅᓯᒪᓂᖓᓂ ᑕᑯᔭᐅᓯᒪᕙᒍᓐᓇᕐᓂᕐᓂᒃ, ᐊᒃᓱᕈᕐ
ᓇᖅᑐᒃᑰᕐᓯᒪᔪᓄᑦ ᐊᒻᒪᓗ ᐅᐃᕆᔾᔪᑎᖃᓕᖅᓯᒪᔪᓄᑦ ᐋᖓᔮᕐᓇᖅᑐᓂᒃ ᑎᒥᖁᑎᒋᔭᐅᔪᓄᑦ ᐊᖓᔪᖅᑳᖑᔪᓄᑦ 
ᑐᕌᖓᑎᑕᐅᓪᓗᑎᒃ, ᐊᒻᒪᓗ ᐆᒪᓇᖅᑐᖃᕐᑐᓂ ᓇᐹᕐᑐᖅ ᐱᓕᕆᐊᒥᒃ ᒪᒃᑯᒃᑐᓄᑦ ᑐᕌᖓᑎᑕᐅᓯᒪᔪᒥᒃ. 
ᑖᒃᑯᐊ ᐃᑲᔪᕈᑎᔅᓴᐅᔪᑦ ᐊᑐᐃᓐᓇᐅᑎᑕᐅᓯᒪᕗᑦ ᐃᓄᒃᑎᑐᑦ ᐊᒻᒪᓗ ᐋᖅᑭᒋᐊᖅᑕᐅᓯᒪᓂᖃᖅᑐᑎᒃ 
ᐃᓄᐃᑦ ᐱᓯᒪᓕᕆᐊᖃᖅᑕᖏᓐᓄᑦ. ᐊᓪᓚᕝᕕᖓᑦᑕ ᐃᓗᐊᓂ ᓇᓗᓇᐃᖅᑕᐅᓯᒪᓕᖅᐸᓐᓂᖓ ᐃᑲᔪᖅᑎᒧᑦ 
ᐅᖃᖃᑎᖃᕆᐊᖃᕐᓂᖏᓄᑦ ᐱᑕᖃᖅᑎᑦᓯᓂᐅᔪᖅ ᐱᐅᓯᒋᐊᕈᑎᐅᒻᒪᑦ ᐊᓯᖏᓐᓄᑦ ᐱᓕᕆᐊᖑᔪᓄᑦ 
ᐃᓚᒋᔭᐅᖃᑕᐅᓪᓗᑎᒃ ᐃᓚᒌᖑᔪᑦ ᐱᓕᕆᐊᖑᔪᒧᑦ ᐃᓗᐃᒃᑲᕈᖅᑎᑕᐅᓯᒪᔪᒃᑯᑦ ᒪᒥᓴᕈᑎᖃᖅᐸᓪ- 
ᓕᐊᓂᖏᓐᓂ ᐃᑲᔪᖅᑕᐅᓯᒪᖁᓪᓗᒋᑦ.  

ᑖᓐᓇ ᐱᓕᕆᐊᖑᔪᖅ ᐱᒋᐊᖅᑎᑕᐅᓚᐅᖅᓯᒪᕗᖅ ᓄᕕᐱᕆ 2017-ᒥ ᐊᑐᐃᓐᓇᐅᓕᖅᑎᑦᑎᓯᒪᓂᖅᑎᒍᑦ 
ᐃᓛᒃᑰᖓᓗᑎᒃ ᑭᒃᑯᑐᐃᓐᓇᑦ ᐊᒻᒪᓗ ᑲᑎᓐᓂᖃᖅᑐᑎᒃ ᐃᑲᔪᖅᑎᒥᒃ ᐅᖃᖃᑎᖃᕈᓐᓇᖅᐸᓐᓂᕐᓂᒃ. 
ᓯᕗᓪᓕᕐᒥ ᐊᐅᓚᑦᓯᓂᖃᓕᖅᑎᓪᓗᒋᑦ ᑲᑐᔾᔨᖃᑎᒌᑦ ᐱᓕᕆᐊᒥᓐᓂᒃ ᐊᑐᐃᓐᓇᐅᑎᑦᑎᓯᒪᓕᓚᐅᕐᒥᔪᑦ 
ᓇᓗᓇᐃᖅᓯᒋᐊᕈᑎᑎᒍᑦ ᐃᑲᔪᓕᕆᐊᕈᑎᒃᓴᓂᒃ ᐱᓕᕆᓂᖃᖅᑎᑦᑎᕙᓐᓂᕐᓂᒃ ᐊᖓᔪᖅᑳᖑᔪᓄᑦ,  
ᒪᒃᑯᒃᑐᓄᑦ ᐊᒻᒪᓗ ᓱᕈᓯᕐᓄᑦ. ᒫᓐᓇᒧᑦ ᑎᑭᑦᑐᒋᑦ, 138-ᖑᔪᑦ ᐃᓛᒃᑰᖓᓪᓗᑎᒃ ᑭᒃᑯᑐᐃᓐᓇᑦ ᐅᕝᕙᓘᓐᓃᑦ  
ᑲᑎᓐᓂᖃᖅᑐᓄᑦ ᐃᑲᔪᖅᑎᖃᖃᑦᑕᕐᓯᒪᓕᖅᐳᑦ ᐊᑐᐃᓐᓇᐅᕝᕕᐅᓪᓗᑎᒃ 55-ᖑᔪᓄᑦ ᐃᓄᓐᓄᑦ. 

ᑕᓯᐅᖃᑎᒌᑦ ᐱᓕᕆᐊᖓᑦ 
ᐋᑐᕙᒥ ᐃᓄᐃᑦ ᓱᕈᓯᕐᓄᑦ ᐱᓕᕆᕝᕕᖓᑦ (OICC-ᑯᑦ) ᐋᖅᑭᒃᓱᐃᕙᓪᓕᐊᓂᕐᒥᓐᓂ ᓄᑖᖑᓪᓗᓂ 
ᐱᓕᕆᐊᖑᓕᕐᓂᐊᖅᑐᒥᒃ ᐱᒋᐊᓕᓵᖅᓯᒪᓂᖓᓂᒃ ᐱᓕᕆᐊᖃᓕᖅᓯᒪᕗᑦ ᐃᑲᔪᕈᑎᐅᓕᕐᓂᐊᖅᑐᓂᒃ  
ᓱᕈᓯᖏᓐᓄᑦ, ᒪᒃᑯᒃᑐᖏᓐᓄᑦ ᐃᓄᐃᑦ ᐊᒻᒪᓗ ᐃᓄᐃᑦ ᐃᓚᒌᖑᔪᓄᑦ ᐋᓐᓂᐊᕐᕕᖕᒥᑦ ᐃᑲᔪᖅᑕᐅᓕᖅᓯᒪᔪᓄᑦ 
ᓱᕈᓯᕐᓄᑦ ᐋᓐᓂᐊᕐᕕᖓᓂᑦ ᐋᓐᑎᐊᕆᐅᒥ ᐅᕝᕙᓘᓐᓃᑦ ᐃᓂᖃᖅᑎᑕᐅᓯᒪᔪᓄᑦ ᑲᑎᓐᓂᖃᖅᑑᓪᓗᑎᒃ ᐊᖏᕐ
ᕋᕆᔭᐅᔪᓂ ᐅᕝᕙᓘᓐᓃᑦ ᐊᖏᕐᕋᕆᔭᐅᔪᓂ ᐊᓐᓂᐊᕐᓂᕆᔭᖏᑕ ᓱᕋᒃᑕᐅᓯᒪᓕᖅᓴᕋᐃᑦᑐᓄᑦ ᐃᒡᓗᖁᑎᐅᔪᓂ. 
ᑐᕌᕐᕕᒃᓴᖃᖅᐳᑦ ᐃᑲᔪᓕᕈᔅᓴᓂᒃ ᐱᑕᖃᓕᖅᑎᑦᑎᒋᐊᒧᑦ ᐊᒻᒪᓗ ᑐᖖᒐᓱᒃᑎᑦᑎᔨᐅᕙᓕᕆᐊᒧᑦ ᓱᕈᓯᖏᓐᓂᒃ 
ᐃᓄᐃᑦ ᐊᒻᒪᓗ ᐃᓄᐃᑦ ᐃᓚᒌᖑᔪᓄᑦ ᐋᑐᕙᒥ ᐃᓄᐃᑦ ᓄᓇᖅᑲᑎᒌᖏᓐᓄᑦ. ᑕᓯᐅᖃᑎᒌᑦ ᐱᓕᕆᐊᖓᑦᑎᒍᑦ 
ᑕᒪᒃᑯᐊ ᑲᑐᔾᔨᖃᑎᒌᒋᔭᐅᔪᑦ ᐅᔾᔨᕈᓱᓕᖅᑎᑕᐅᒋᐊᕐᓂᐊᖅᐳᑦ ᑕᒪᒃᑯᓂᖓ ᐱᓕᕆᐊᒥᓐᓂᒃ — ᐊᒻᒪᓗ ᐃᑲᔪᖅ- 
ᑐᒐᐅᓯᒪᕝᕕᐅᓗᑎᒃ ᓇᓗᓇᐃᖅᓯᓯᒪᓕᖃᑦᑕᖁᓗᒋᑦ — ᑕᒪᕐᒥᒃ ᓴᓇᕝᕕᐅᔪᑦ ᐱᑕᖃᖅᑎᑦᑎᔨᐅᕙᒃᑐᑦ ᐃᓄᐃᑦ  
ᐱᐅᓯᑐᖃᓕᕆᓂᕐᒧᑦ ᐱᓕᕆᐊᖑᔪᓂᒃ ᑐᕌᖓᑎᑕᐅᓯᒪᓪᓗᑎᒃ ᓱᕈᓯᕐᓄᑦ. ᑕᓯᐅᖃᑎᒌᑦ ᐃᑲᔪᖅᑎᐅᕙᓐᓂᐊᕐᒥᔪᑦ 
ᐊᖓᔪᖅᑳᖑᔪᓄᑦ ᐊᒻᒪᓗ ᒥᐊᓂᖅᓯᔨᒋᔭᐅᔪᓄᑦ ᐱᑕᖃᖅᑎᑦᑎᓂᕐᒥᒃᑎᒍᑦ ᐱᐅᓯᑐᖃᒃᑯᑦ ᖃᓄᐃᓐᓇᖖᒋᑦᑐᒥᒃ  
ᐃᓂᖃᖅᑎᑦᑎᔪᓐᓇᕐᓗᑎᒃ. ᑖᓐᓇ ᐱᓕᕆᐊᖑᔪᖅ ᓴᖅᑭᑕᐅᓯᒪᕗᖅ ᐱᓕᕆᖃᑎᒋᓪᓗᒋᑦ ᓱᕈᓯᕐᓄᑦ ᐋᓐᓂᐊᕐᕕᖓᓂᒃ  
ᐋᓐᑎᐊᕆᐅᒥ, ᑐᖓᓱᕝᕕᖓᑎᒍᑦ ᐃᓄᐃᑦ, ᓛᕐᒐ ᑐᔪᕐᒥᕕᖓᑦ, ᐋᑐᕙᒥ ᐋᓐᓂᐊᖃᕐᓇᖖᒋᑦᑐᓕᕆᔨᒃᑯᑦ ᐱᓕᕆᔨᖏᑕ  
ᑎᒥᖁᑎᖓᓂᒃ, ᓄᓇᕗᒻᒥ ᒐᕙᒪᖓᓂᒃ, ᐊᑲᐅᓯᕕᒃ ᐃᓄᐃᑦ ᐃᓚᒌᓄᑦ ᐋᓐᓂᐊᖃᕐᓇᖖᒋᑦᑐᓕᕆᔨᖏᓂᒃ ᐊᒻᒪᓗ 
ᓄᓇᕗᑦ ᑐᖖᒐᕕᒃᑯᑦ ᑎᒥᖁᑎᖓᓐᓂᒃ. 

“ᐊᖏᔪᐊᓗᒻᒥᒃ ᐃᓗᓐᓂᑦ ᖁᔭᓐᓇᒦᖅᐸᑦᓯ ᐊᒻᒪᓗ ᖁᔭᓕᓪᓚᕆᒃᑐᖓ ᐃᓕᑦᓯᓐᓄᑦ ᐃᑉᐸᒃᓴᖅ  
ᐅᓐᓄᒃᑯᑦ ᐱᐅᓪᓚᕆᒃᑐᒥᒃ ᐅᖃᓪᓚᐅᓯᖃᕆᐊᖅᓯᒪᓚᐅᕐᓂᑦᓯᓐᓄᑦ ᑲᑎᒪᔨᒋᔭᑦᑎᓐᓄᑦ. 4-ᖑᓕᖅᑐᓄᑦ  
ᑲᑎᒪᔨᐅᖃᑕᐅᓯᒪᓕᖅᑐᖓ, ᑕᑯᓚᐅᖅᓯᒪᖖᒋᓚᖓ ᐅᖃᓪᓚᐅᓯᕆᔭᐅᔪᓄᑦ ᐊᒃᑐᖅᑕᐅᓯᒪᓪᓚᕆᒃᓯᒪᓂᖏᓂᒃ 
ᐊᒃᑐᖅᑕᐅᓯᒪᓪ-ᓚᕆᓕᓚᐅᕐᒪᑕᑎᑐᑦ ᑲᑎᓯᒪᓂᖃᖅᑐᑦ. ᐊᒃᑐᖅᑕᐅᓪᓚᕆᓚᐅᕐᒪᑕ, ᐱᓕᕆᓂᖃᓕᕈᒪᓪᓗᑎᒃᓗ 
ᐊᒻᒪᓗ ᐃᒻᒥᓐᓂᒃ ᒥᑭᓪᓕᒋᐊᖅᑎᓯᒪᓕᖅᑐᑎᒃ. ᐊᒻᒪᓗᑦᑕᐅᖅ ᓴᖖᒋᔪᐊᓗᒻᒥᒃ ᐱᓕᕆᓂᖃᕈᒪᓕᓚᐅᕐᒪᑕ 
...ᐊᑐᓕᖅᑎᑦᑎᔪᒪᓂᕐᒥᒃ ᓈᒻᒪᒃᑐᑎᒍᑦ ᐊᓯᔾᔩᓯᒪᓕᕆᐊᒃᓴᒥᒃ ᐱᔾᔪᑎᒋᓪᓗᒋᑦ ᓱᕈᓯᖏᑦ, ᒪᒃᑯᒃᑐᖏᑦ ᐃᓄᐃᑦ  
ᐊᒻᒪᓗ ᐃᓄᐃᑦ ᐃᓚᒌᖑᔪ ᓱᕈᓯᕐᓄᑦ ᐋᓐᓂᐊᕐᕕᖓᓐᓂᑦ ᐋᓐᑎᐊᕆᐅᒥ (CHEO) ᑲᒪᒋᔭᐅᔪᖁᑎᖃᖅᑐᓄᑦ.”  
—OICC-ᑯᓐᓂ ᐱᓕᕆᐊᖃᖅᑎᐅᖃᑕᐅᔪᖅ 

ᐱᓕᕆᐊᖑᑲᐃᓐᓇᖅᑐᑦ 

ᓴᖖᒋᓂᕗᑦ
ᓴᖖᒋᓂᕗᑦ: ᓴᖖᒋᓂᖃᖅᑐᑎᒃ ᓂᐱᒋᔭᐅᔪᓐᓇᖅᑐᑦ ᓄᓇᖅᑲᑎᒌᖑᔪᑦ ᓴᖖᒋᓂᖃᓕᖅᑎᑕᐅᖁᓪᓗᒋᑦ ᐱᓕᕆᐊᖓᑦ 
ᐊᑐᕐᓂᖃᒻᒪᕆᒃᑑᓪᓗᓂ ᐅᑭᐅᓄᑦ ᐱᖓᓱᓄᑦ ᐱᓕᕆᐊᖑᑲᐃᓐᓇᕐᐳᖅ ᐱᓕᕆᐊᒃᓴᖃᖅᑎᑕᐅᓯᒪᓪᓗᑎᒃ ᐱᐅᓯᒋᐊᖅ- 
ᑎᑦᑎᓯᒪᓕᕆᐊᒥᒃ ᐊᑐᐃᓐᓇᐅᑎᑕᐅᕙᒃᑐᓄᑦ ᐊᒻᒪᓗ ᑎᑭᐅᑎᓯᒪᓂᐅᓕᕈᓐᓇᕐᓂᐊᖅᑐᓄᑦ ᐱᓯᒪᓕᕋᓱᐊᖅᑕᒥᓐᓄᑦ 
ᐱᓇᓱᐊᕈᓯᕆᔭᐅᕙᒃᑐᓂ ᐊᒻᒪᓗ ᐱᔨᑦᓯᕋᕈᑎᔅᓴᐅᕙᒃᑐᓂ ᐊᕐᓇᖏᓐᓄᑦ ᐊᒻᒪᓗ ᓱᕈᓯᖏᓐᓄᑦ ᐃᓄᐃᑦ ᐋᑐᕙᒥ 
ᐊᒃᑐᖅᑕᐅᓯᒪᓂᖃᖅᑐᓄᑦ ᐋᓐᓂᖅᓱᕐᑕᐅᕙᓐᓂᕐᒥᓐᓂᑦ. ᑕᒪᑐᒧᖓ ᑎᑭᓯᒪᓕᕐᓂᐊᕐᒪᑕ ᓴᖅᑮᓯᒪᓕᕐᓂᒃᑯᑦ ᐃᓄᓐᓄᑦ  
ᑐᕌᖓᑎᑕᐅᓯᒪᓪᓗᑎᒃ ᐃᑲᔪᕈᑎᔅᓴᓂᒃ ᑮᓇᐅᔭᑎᒍᑦ, ᐱᑕᖃᓕᖅᑎᑦᑎᓂᕐᒥᒃ ᐋᖅᑭᒃᓱᐃᓯᒪᓕᕐᓗᑎᒃ ᐱᐅᓯᑐᖃᐅᔪᓂᒃ  
ᐃᒃᐱᒍᓱᑦᑎᐊᖅᑎᑦᑎᓕᕆᐊᒧᑦ ᐱᓕᒻᒪᒃᓴᐃᔾᔪᑎᐅᕙᒐᔭᑐᓂᒃ ᐱᓕᕆᐊᓂᒃ ᐃᑲᔪᕈᑎᐅᓕᕐᓗᑎᒃ ᐊᕐᓇᖏᑕ ᐃᓄᐃᑦ  
ᐋᓐᓂᖅᓱᖅᑕᐅᕙᓐᓂᖏᓐᓄᑦ ᐊᒻᒪᓗ ᐱᕈᖅᑎᑦᑎᒋᐊᕐᓂᕐᒥᒃ ᐱᓕᕆᐊᖃᕈᓐᓇᕐᓂᖏᓂᒃ ᓴᓇᕝᕕᐅᔪᑦ ᐋᖅᑭᒃ- 
ᓱᐃᓯᒪᓕᕆᐊᒧᑦ ᑲᑐᔾᔨᓂᖃᕐᓗᑎᒃ ᐃᑲᔪᕈᑎᐅᓕᕐᓂᐊᖅᑐᓄᑦ ᐸᕐᓇᐅᑎᓂᒃ ᐱᐅᓂᖅᓴᐅᔪᑎᒍᑦ ᐱᔨᑦᓯᕋᕐ
ᕕᐅᓕᖁᓪᓗᒋᑦ ᐊᕐᓇᖏᑕ ᐃᓄᐃᑦ ᐊᒻᒪᓗ ᓱᕈᓯᖏᑕ. 

ᑖᓱᒪᓂ ᐱᓕᕆᐊᖑᑲᐃᓐᓇᖅᑐᒥ ᐊᖏᔪᒥᒃ ᖃᐅᔨᓴᐃᓂᖃᖃᑦᑕᖅᓯᒪᓕᖅᐳᑦ, ᖃᐅᔨᒋᐊᕐᕕᖃᖃᑦᑕᖅᓯᒪᓪᓗᑎᒃ 
ᐃᓄᓐᓂᑦ ᓄᓇᖅᑲᑎᒌᖑᔪᓂᑦ ᐊᒻᒪᓗ ᑐᑭᒧᐊᒍᑎᔅᓴᖃᖅᑎᑕᐅᓯᒪᓪᓗᑎᒃ ᐅᖃᐅᔾᔪᐃᒋᐊᖅᑎᐅᓪᓗᑎᒃ 
ᑲᑎᒪᔨᕋᓛᕆᔭᐅᔪᓂᑦ ᐱᔾᔪᑎᖃᖅᑎᐅᔪᓂᑦ ᐋᑐᕙᒥ ᐸᓖᓯᓕᕆᔨᒃᑯᓐᓄᑦ, ᐋᑐᕙᒥ ᐱᓕᕆᐊᖑᓕᖅᓯᒪᔪᓄᑦ 
ᐃᓱᓕᑎᑕᐅᓯᒪᓕᖁᓪᓗᒋᑦ ᐊᕐᓇᐃᑦ ᐋᓐᓂᖅᓱᖅᑕᐅᕙᓐᓂᖏᓐᓄᑦ, ᐋᑐᕙᒥ ᐊᖏᖅᓯᒪᖖᒋᑦᑐᓄᑦ ᑯᔭᖕᓂᒃᑯᑦ 

ᖁᔭᓐᓇᒦᒃ! ᖁᕕᐊᓱᓪ
ᓚᕆᒃᐳᖓ ᐃᓕᓐ
ᓂᐊᕈᑎᔅᓴᒃᑲᓐᓂᓐᓂᒃ 
ᐱᓯᒪᓕᕈᓐᓇᓚᐅᕋᒪ 
ᑐᕌᖓᑎᑕᐅᓯᒪᔪᓂᒃ 
ᐃᓄᐃᑦ 
ᐱᐅᓯᑐᖃᕆᔭᖓᓐᓄᑦ 
ᐊᒻᒪᓗ ᑕᒪᐃᓐᓂᒃ 
ᐱᒻᒪᕆᐅᑎᐅᓪᓗᑎᒃ 
ᑐᓴᒐᔅᓴᖁᑎᓂᒃ 
ᐱᓯᒪᓕᕈᓐᓇᓚᐅᕐ- 
ᓂᓐᓄᑦ. ᖁᔭᓐᓇᒦᒃ.” 
—ᕿᒫᕝᕕᖕᒥ ᐱᓕᕆᔨ

ᐋᓐᓂᖅᓱᖅᑕᐅᓯᒪᔪᓄᑦ ᑐᐊᕕᐅᕐᓇᖅᑐᓕᕆᔨᖏᓐᓂᑦ, ᐋᓐᓂᖅᓱᖅᑕᐅᓯᒪᔪᓄᑦ ᐱᔨᑦᓯᕋᖅᑎᒃᑯᓐᓄᑦ ᐋᑐᕙᒥ, 
ᒥᓐᕚᓯᓐ ᓛᑦᔾ ᑎᒥᖁᑎᖓᓐᓂᑦ, ᑐᖓᓱᕝᕕᖓᒃᑯᑦ ᐃᓄᐃᑦ, ᓱᕈᓯᕐᓄᑦ ᐋᓐᓂᐊᕐᕕᖓᓐᓂᑦ ᐋᓐᑎᐊᕆᐅᒥ,  
ᐃᓐᑐᕐᕗ ᕼᐊᐅᔅ ᐃᒡᓗᖁᑎᖓᓐᓂᑦ, ᐃᓕᓴᐱ ᕗᕋ ᑲᑐᔾᔨᖃᑎᒌᖏᓂᑦ, ᑎᕕᒐᓐ ᐃᒡᓗᖁᑎᖓᑦ 
ᓄᓇᖃᖅᑳᕐᓯᒪᔪᐃᑦ ᒪᒃᑯᒃᑐᖁᑎᖏᓐᓄᑦ ᐊᒻᒪᓗ ᓱᕈᓯᓕᕆᔨᒃᑯᓐᓄᑦ ᐋᑐᕙᒥ.  

ᖃᐅᔨᓴᐃᓂᐅᖃᑦᑕᓚᐅᖅᑐᑦ ᐊᒻᒪᓗ ᖃᐅᔨᒋᐊᕐᕕᖃᖃᑦᑕᓚᐅᕐᓃᑦ ᐱᔾᔪᑎᒋᓪᓗᒋᑦ ᐋᖅᑭᒃᓱᐃᓯᒪᓕᓚᐅᕐᒪᑕ 
ᓯᑕᒪᐅᔪᓂᒃ ᐱᓕᒻᒪᒃᓴᐃᔾᔪᑎᐅᖃᑦᑕᕐᓂᐊᖅᑐᓂᒃ ᐊᒻᒪᓗ ᑮᓇᐅᔭᑎᒍᑦ ᐃᑲᔪᕈᑎᒃᓴᓂᒃ ᐱᓕᕆᐊᖃᕈᑎᐅᓂᐊᖅᑐᓂᒃ  
ᐃᖅᑲᓇᐃᔭᕐᕕᐅᔪᓂ ᑐᓗᖅᑕᕐᕕᐅᕙᒃᑐᓄᑦ ᐊᒻᒪᓗ ᐱᑕᖃᓕᖅᑎᑦᑎᔾᔪᑎᐅᓗᑎᒃ ᑐᑭᒧᐊᒍᑎᒃᓴᓂᒃ ᖃᓄᖅ 
ᐃᓱᓕᑎᑕᐅᓯᒪᓕᕈᓐᓇᕐᒪᖔᑕ ᐊᕐᓇᖏᑕ ᐃᓄᐃᑦ ᐊᒻᒪᓗ ᓱᕈᓯᖏᑕ ᐋᓐᓂᖅᓱᖅᑕᐅᕙᓐᓂᖏᓐᓄᑦ. ᑕᒪᒃᑯᐊ 
ᐱᓕᕆᓂᐅᓕᕐᓂᐊᕐᑐᑦ ᐃᓚᖃᖅᐳᑦ ᑐᓴᒐᔅᓴᓕᐅᖅᓯᒪᓕᕋᔭᕐᓂᕐᒧᑦ ᐃᓄᐃᑦ ᐊᑐᖅᓯᒪᔭᖏᓂᒃ ᐊᒻᒪᓗ 
ᐱᐅᓯᑐᖃᕆᔭᖓᓐᓂᒃ, ᐃᓄᐃᑦ ᑐᓴᐅᒪᖃᑦᑕᐅᑎᓕᕆᔾᔪᑎᖏᓂᒃ, ᐊᔾᔨᖃᕋᑎᒃ ᖃᓄᖅ ᐋᓐᓂᖅᓱᐃᕙᓐᓂᐅᔪᑦ 
ᐊᒃᑐᐃᓯᒪᓕᖅᐸᒻᒪᖔᑕ ᐊᕐᓇᖏᓂᒃ ᓱᕈᓯᖏᓂᒃᓗ ᐃᓄᐃᑦ ᐊᒻᒪᓗ ᑐᓴᒐᔅᓴᖁᑎᓂᒃ ᐱᔾᔪᑎᖃᖅᑐᓂᒃ 
ᐱᑕᖃᓕᖅᑎᑦᑎᔭᕆᐊᖃᕐᓂᐅᑉ ᐱᐅᓯᑐᖃᒃᑯᑦ ᓈᒻᒪᒃᑐᒥᒃ ᖃᓄᐃᓐᓇᖖᒋᑦᑐᖃᕐᕕᐅᑉ ᐱᒻᒪᕆᐅᑎᑕᐅᓗᐊᕐᓂᖓᑕ. 

ᐅᑭᐅᕆᓚᐅᖅᑕᑦᑎᓐᓂ, 17-ᖏᖅᑕᖅᑐᑎᒃ ᐱᓕᒻᒪᒃᓴᐃᓂᖃᓚᐅᖅᐳᑦ ᐱᓕᕆᐊᖃᖅᑎᒻᒪᕆᐅᕙᒃᑐᓄᑦ. ᐊᑐᓂ 
ᐱᓕᒻᒪᒃᓴᐃᓂᖃᖃᑦᑕᖅᑎᓪᓗᒋᑦ ᐊᒥᓱᑦ ᐃᓚᒋᔭᐅᖃᑕᐅᔪᑦ ᖁᔭᓕᓂᕐᒥᓐᓂᒃ ᐱᓯᒪᓕᕈᓐᓇᖅᑎᑕᐅᓚᐅᕐᓂᕐᒧᑦ 
ᖃᐅᔨᒪᓂᐅᔪᓂᒃ ᐊᒻᒪᓗ ᑐᓴᒐᔅᓴᖁᑎᓂᒃ ᓂᓪᓕᐅᓯᖃᖃᑦᑕᓚᐅᖅᐳᑦ ᐊᒻᒪᓗ ᖃᓄᖅ ᐊᑐᕐᓂᖃᕐᓂᖅᓴᐅᔪᑎᒍᑦ 
ᐃᓄᓐᓂᒃ ᐃᑲᔪᓕᖅᓯᒪᔭᒥᓐᓂᒃ ᐃᑲᔪᕈᓐᓇᕆᐊᒥᓐᓂᒃ ᐃᓕᑦᓯᑎᑕᐅᓯᒪᓕᕈᓐᓇᓚᐅᕋᒥᒃ. 

“ᑖᓐᓇ ᐱᓕᒻᒪᒃᓴᐃᓂᖅ ᐊᑐᕐᓂᖃᒻᒪᕆᒃᑑᓚᐅᕐᐳᖅ, ᐱᓕᒻᒪᒃᓴᔭᐅᔭᕆᐊᖃᓕᖅᑎᑦᑎᓗᑎᒃ ᐱᓕᕆᐊᖃᖅᑎᒻ
ᒪᕆᐅᕙᒃᑐᓂᒃ ᐋᖅᑭᒃᑕᐅᓯᒪᓕᕆᐊᖃᖅᑑᒐᓗᐊᖅ ᐱᓕᕆᐊᖃᖅᑎᐅᔪᓄᑦ ᐃᓅᖃᑎᒌᒃᑐᓂ! ᐊᖏᔪᐊᓗᒻᒥᒃ 
ᖁᔭᓐᓇᒦᖅᐸᔅᓯ ᐱᓕᒻᒪᒃᓴᐃᔪᓐᓇᓚᐅᕋᑦᓯ ᐊᒻᒪᓗ ᑐᓴᖅᑎᑦᑎᓯᒪᓕᕈᓐᓇᓚᐅᕋᑦᓯ!” —ᕿᒫᕝᕕᖕᒥ ᐱᓕᕆᔨ

ᐃᓚᑰᓂᖃᕐᕕᐅᔪᓄᑦ ᐃᓗᐃᒃᑲᕈᖅᑎᑦᑎᒋᐊᕐᓂᕐᒧᑦ ᐱᓕᕆᐊᖓᑦ 
ᐃᓚᑰᓂᖃᕐᕕᐅᔪᓄᑦ ᐃᓗᐃᒃᑲᕈᖅᑎᑦᑎᒋᐊᕐᓂᕐᒧᑦ ᐱᓕᕆᐊᖑᔪᒃᑯᑦ ᐃᑲᔪᕈᑎᔅᓴᖃᖅᑎᑦᑎᕗᑦ ᐃᓄᐃᑦ  
ᐃᓕᓐᓂᐊᖅᑎᓄᑦ ᐊᒻᒪᓗ ᐊᖓᔪᖅᑳᕆᔭᖏᓐᓄᑦ ᐊᒻᒪᓗ ᐃᓕᓴᐃᔨᒋᔭᐅᔪᓄᑦ ᒥᑭᓂᖅᓴᓄᑦ ᐃᓕᓐᓂᐊᕈᑎᖃᖅ
ᑐᓄᑦ ᐊᒻᒪᓗ ᖁᑦᑎᖕᓂᖅᓴᓄᑦ ᐃᓕᓐᓂᐊᕈᑎᖃᖅᑐᓄᑦ ᑕᒪᐃᓐᓂ ᓯᑕᒪᐅᓪᓗᑎᒃ ᐋᑐᕙᐅᑉ ᓄᓇᓕᐸᐅᔭᖓᑕ 
ᐊᕙᑖᓂ ᐃᓕᓐᓂᐊᕐᕕᖕᓄᑦ ᑲᑎᒪᔨᒋᐅᔪᓂ. ᐋᑐᕙᒥ ᐃᓄᐃᑦ ᓱᕈᓯᕐᓄᑦ ᐱᓕᕆᕝᕕᖓᑦ (OICC) ᑐᒃᓯᕋᕐ
ᕕᐅᓯᒪᓕᕐᒥᔪᑦ ᐃᑲᔪᖅᑕᐅᔪᒪᔪᓂᑦ ᐊᓯᖏᓐᓂᑦ ᐋᓐᑎᐊᕆᐅᒥ ᐃᓕᓐᓂᐊᕐᕕᖕᓂ ᑲᑎᒪᔨᒋᔭᐅᒻᒥᔪᓂᑦ.  

ᑖᒃᑯᐊ ᐱᓕᕆᐊᖑᔪᑦ ᐃᓚᐅᖅᑑᓂᖏᑦ ᐃᓚᖃᖅᑎᑕᐅᓯᒪᕗᑦ ᐃᓕᓐᓂᐊᕐᕕᐅᔪᒥ ᐃᓕᓐᓂᐊᖅᑐᓄᑦ ᐅᖃᓪ- 
ᓚᒋᐊᖅᑐᖃᑦᑕᕐᓂᕐᓂᒃ, ᐃᑲᔪᕈᑎᔅᓴᖃᖅᑎᑦᑎᓂᕐᒥᒃ ᐃᓄᓐᓄᑦ ᐃᓕᓐᓂᐊᖅᑐᓄᑦ ᐊᒃᓱᕈᕈᑎᖃᓕᖅᓯᒪᔪᓄᑦ  
ᐃᓕᓐᓂᐊᕐᓂᓕᕆᓂᕐᒥ ᐱᓇᓱᐊᕈᓯᐅᕙᒃᑐᓄᑦ ᐊᒻᒪᓗ ᐃᖅᑲᓇᐃᔭᖅᑎᒻᒪᕆᐅᔪᑦ ᐱᕙᓪᓕᐊᓂᖃᖅᑎᑕᐅᔪᓐ
ᓇᕐᓂᖏᓐᓄᑦ ᐃᓕᓐᓂᐊᕐᕕᓐᓂ ᐃᖅᑲᓇᐃᔭᖅᑎᒋᔭᐅᔪᓄᑦ. ᐊᒻᒪᓗᑦᑕᐅᖅ OICC-ᑯᑦ ᐱᓕᕆᓂᖃᕐᕕᒋᔭᒥᓐᓂᒃ 
ᐊᖏᒡᓕᒋᐊᖅᑎᑦᑎᓯᒪᓕᕆᕗᑦ ᐊᒻᒪᓗ ᐃᓚᐅᖃᑕᐅᓕᕈᒪᓪᓗᑎᒃ ᐊᑐᕐᓂᖃᖅᑑᓪᓗᑎᒃ ᖁᑦᑎᖕᓂᐅᔪᓂ 
ᑎᒥᖁᑎᒋᔭᐅᔪᓄᑦ ᐊᒻᒪᓗ ᑲᑎᒪᔨᕋᓛᕆᔭᐅᔪᓄᑦ.

ᐃᓕᓐᓂᐊᖅᑐᓄᑦ ᐅᖃᓪᓚᒋᐊᖅᓯᒪᕙᓐᓂᖏᑦ ᐋᖅᑭᒃᓱᖅᑕᐅᓯᒪᕙᒃᐳᑦ ᐅᑭᐅᖏᓄᑦ ᐊᒻᒪᓗ ᐃᓕᓐᓂᐊᕈᑎᖏᑕ 
ᖁᑦᑎᖕᓂᕆᔭᖏᓄᑦ ᓈᒻᒪᒃᑐᑎᒃ ᐃᓕᓐᓂᐊᖅᑎᑦᑎᔾᔪᑎᒃᓴᐅᓂᐊᖅᑐᑦ ᐱᔾᔪᑎᒋᓪᓗᒋᑦ ᐃᓄᐃᑦ ᐱᐅᓯᑐᖃᖓᓐᓄᑦ,  
ᓴᓇᐅᒐᓕᐊᖑᕙᒃᑐᓄᑦ, ᐱᖖᒍᐊᕈᓯᖏᓐᓄᑦ, ᐃᓕᖅᑯᓯᑐᖃᖓᓐᓄᑦ, ᐊᑐᖅᓯᒪᔭᖏᓐᓄᑦ ᐊᒻᒪᓗ ᐅᓪᓗᒥᐅᓕᖅᑐᒥ  
ᐃᓄᐃᑦ ᐃᓅᓯᕆᓕᖅᑕᖓᓐᓄᑦ. ᑕᒪᒃᑯᐊ ᐅᖃᓪᓚᒋᐊᖅᓯᒪᓂᐅᕙᒃᑐᑦ ᐱᑕᖃᖅᑎᑦᑎᕙᒃᑐᑦ ᐅᖃᖃᑎᒋᔭᐅᔪᓐ
ᓇᕐᓂᖏᓐᓂᒃ ᐊᒻᒪᓗ ᐱᓕᕆᐊᖃᖃᑕᐅᑎᑦᑎᓪᓗᑎᒃ ᐃᓕᓐᓂᐊᖅᑎᑦᑎᓂᐅᕙᒃᑐᓂᒃ ᖁᕕᐊᒋᔭᐅᓪᓚᕆᒃᐸᒃᑐᑎᒃ 
ᐃᓕᓴᐃᔨᐅᔪᓂᑦ ᐊᒻᒪᓗ ᐃᓕᓐᓂᐊᖅᑐᓂᑦ. ᐃᖅᑲᓇᐃᔭᖅᑎᒻᒪᕆᐅᔪᑦ ᐱᕙᓪᓕᐊᑎᑕᐅᓂᖏᓐᓂ ᐅᖃᓪᓚᒋᐊᖅ
ᓯᒪᓂᐅᕙᒃᑐᑦ ᐊᒻᒪᓗ ᑲᑎᒪᓯᓐᓈᑦ ᐱᓕᒻᒪᒃᓴᐃᑎᑦᑎᓂᐅᕙᒃᑐᑦ ᐃᓕᓴᐃᔨᓂᒃ, ᐊᐅᓚᑦᓯᔨᐅᔪᓂᒃ, ᐊᒻᒪᓗ  
ᐃᑲᔪᖅᑎᐅᓪᓗᑎᒃ ᐃᖅᑲᓇᐃᔭᖅᑎᐅᔪᓂᒃ ᖁᕝᕙᖅᑎᑦᑎᒋᐊᕈᑎᐅᕙᒃᐳᑦ ᐱᐅᓯᑐᖃᕆᔭᐅᔪᓂᒃ ᐅᔾᔨᕈᓱᓕᖅᑎᑦ
ᑎᒋᐊᕐᓂᕐᒥᒃ ᐊᔾᔨᖃᕋᑎᒃ ᐊᑐᖅᑕᐅᓯᒪᔪᓂᒃ, ᐱᐅᓯᑐᖃᕆᔭᐅᔪᓂᒃ ᐊᒻᒪᓗ ᐃᓱᒪᔾᔪᓯᕆᔭᐅᔪᓂᒃ ᐃᓄᓐᓄᑦ 

14



ᖁᕕᐊᓱᓪᓚᕆᒃᐳᖓ  
ᑖᓐᓇ ᑕᑯᓚᐅᕋᒃᑯ.  
ᐃᓄᒻᒥᒃ ᐱᖃᑎᐊᓗᖃᕋᒪ  
ᓄᓇᕗᒻᒥ ᓄᓇᓕᖃᖅᑐᒥᒃ  
ᐊᒻᒪᓗ ᐃᓕᑦᑎᑎᑕᐅᒃ- 
ᑲᓐᓂᕈᒪᓪᓗᖓ ᐱᐅᓪ-
ᓚᕆᒃᑑᓪᓗᓂ ᐃᓕᖅ- 
ᑯᓯᑐᖃᕆᔭᖓᓐᓂᒃ  
ᐃᓄᐃᑦ, ᐊᒻᒪᓗ ᐱᐅᓪ- 
ᓚᕆᒃᑐᒥᒃ ᐱᓕᕆᓂᖃᕈᓐ- 
ᓇᓚᐅᕋᑦᓰᓛ ᑕᒪᑐᒧᖓ!!  
ᐱᐅᒋᓪᓚᕆᒃᐸᕋ  
ᐱᓕᕆᑦᑎᐊᕈᓐᓇᕐᓂᓯ.”
—ᐃᓕᓐᓂᐊᖃᑕᐅᔪᖅ

ᐊᒻᒪᓗ ᐊᔾᔨᖃᕋᑎᒃ ᐃᓕᓐᓂᐊᖅᑎᑦᓯᔾᔪᑎᒋᔭᐅᕙᒃᑐᓄᑦ. ᐱᓕᕆᐊᖑᓕᖅᓯᒪᕗᑦᖅ ᐃᓕᓐᓂᐊᕐᕕᐅᔪᑦ 
ᐊᒻᒪᓕ ᐃᓕᓐᓂᐊᕐᕕᒻᒥ ᐃᒡᓗᕈᓯᐅᔪᑦ ᑐᖖᒐᓇᖅᓯᑎᑕᐅᖁᓪᓗᒋᑦ ᐃᓄᓐᓄᑦ ᐃᓚᒌᖑᔪᓄᑦ. ᑕᒪᒃᑯᐊ 
ᐅᖃᓪᓚᒋᐊᖅᓯᒪᓂᐅᕙᒃᑐᑦ ᐃᖏᕐᕋᑦᑎᐊᒻᒪᕆᖃᑦᑕᖅᓯᒪᕗᑦ. ᐊᒻᒪᓗᒃᑲᓐᓂᖅ, ᐃᓚᑰᓂᖃᕐᕕᐅᔪᓄᑦ ᐃᓗᐃᒃ
ᑲᕈᖅᑎᑦᑎᒋᐊᕐᓂᕐᒧᑦ ᐱᓕᕆᐊᖑᔪᒥ ᐊᑐᐃᓐᓇᐅᑎᑦᑎᓯᒪᒻᒥᔪᑦ ᐃᓕᓐᓂᐊᖅᑐᑦ ᐃᓄᑑᖃᑎᖃᕐᓗᑎᒃ 
ᐃᑲᔪᖅᑕᐅᔪᓐᓇᕐᓂᖏᓂᒃ, ᐊᖓᔪᖅᑳᕆᔭᐅᔪᑦ ᐃᑲᔪᖅᑕᐅᓂᖃᕈᓐᓇᕐᓂᖏᓂᒃ, ᓴᐳᔾᔨᒋᐊᖅᑎᐅᕙᓐᓂᕐᒧᑦ  
ᐊᒻᒪᓗ ᐱᓕᕆᐊᖃᖅᑎᒋᔭᐅᔪᓄᑦ ᐊᑯᓐᓂᕐᒥ ᑲᒪᔨᒋᔭᐅᕙᒍᓐᓇᕐᓂᕐᒥᒃ ᐃᓕᓐᓂᐊᕐᕕᓐᓂ. 

ᑖᒃᑯᐊ ᐱᓕᕆᐊᖑᔪᑦ, ᐱᖃᓯᐅᑎᓪᓗᒋᑦ ᐃᓚᒋᔭᐅᖃᑕᐅᔪᑦ ᐱᓕᕆᐊᒧᑦ, ᐱᑕᖃᓕᕈᑎᐅᒻᒪᑕ ᓴᕆᒪᒋᔭᖃᕈᓐ
ᓇᕐᓂᕐᒥᒃ ᐃᓄᓐᓂᒃ ᐃᓕᓐᓂᐊᖅᑐᓂᒃ, ᐊᖓᔪᖅᑳᖑᔪᑦ ᐱᓕᕆᓂᐅᔪᓄᑦ ᐃᓚᒋᔭᐅᖃᑕᐅᓕᕈᓐᓇᕐᓂᖏᓐᓂᒃ 
ᐊᒻᒪᓗ ᐃᓕᓴᐃᔨᒋᔭᐅᔪᑦ ᐃᓕᓐᓂᐊᖅᑎᑕᐅᓯᒪᓕᕈᓐᓇᕐᓂᖏᓐᓂᒃ ᐊᒻᒪᓗ ᐃᓕᓐᓂᐊᖅᑐᐃᑦ ᐃᓕᓐᓂᐊᖅ
ᑎᑕᐅᓯᒪᓕᕈᓐᓇᕐᓂᖏᓐᓂᒃ ᑕᒪᐃᓂᒃ ᐱᓕᕆᐊᖑᓯᒪᓕᖅᑐᓂᒃ ᐱᒻᒪᕆᐅᓗᐊᕐᓂᖏᑕ ᓄᓇᖃᖅᑳᕐᓯᒪᔪᐃᑦ 
ᓄᓇᓕᖏᑦᑕ ᑲᓇᑕᒥ. 

ᑕᐃᒪᖖᒐᓂᑦ ᐅᑭᐊᒃᓵᖓᓂᑦ 2017-ᒥ, ᐱᓕᕆᐊᖃᖅᑎᒋᔭᕗᑦ ᐊᒃᓱᕈᖅᑐᑎᒃ ᐅᖃᓪᓚᒋᐊᖅᑎᐅᖃᑦᑕᖅᑐᑦ 
933-ᖏᖅᑕᖅᑐᑎᒃ ᓴᖅᑮᔭᖅᑐᖃᑦᑕᖅᓯᒪᓕᖅᐳᑦ ᑐᓴᐅᒪᓕᖅᑎᑦᑎᒋᐊᖅᓯᒪᓪᓗᑎᒃ 23,630-ᓂᒃ ᐃᓕᓐᓂᐊᖅᑐᓂᒃ 
ᐊᒻᒪᓗ ᐃᓕᓴᐃᔨᒋᔭᐅᔪᓂᒃ ᐋᑐᕙᐅᑉ ᐊᕙᑎᒋᔭᖓᓂ. ᐃᓚᐅᑎᓪᓗᒋᑦ ᐅᖃᓪᓚᒋᐊᖅᐸᓐᓂᖏᓐᓄᑦ ᐋᑐᕙᒥᐅᓄᑦ, 
ᐃᓚᑰᓂᖃᕐᕕᐅᔪᓄᑦ ᐃᓗᐃᒃᑲᕈᖅᑎᑦᑎᒋᐊᕐᓂᕐᒥ ᐱᓕᕆᐊᖑᔪᒃᑯᑦ ᐱᓕᕆᓂᖃᓚᐅᕆᕗᑦ 3,200-ᓄᑦ  
ᐃᓕᓐᓂᐊᖅᑐᓄᑦ ᐊᒻᒪᓗ ᐃᓕᓴᐃᔨᒋᔭᐅᔪᓄᑦ ᐊᐳᕐ ᑲᓇᑕ ᐊᕕᒃᑐᖅᓯᒪᓂᖓᓂ ᐃᓕᓐᓂᐊᕐᕕᓐᓄᑦ 
ᑲᑎᒪᔨᒋᔭᐅᔪᓄᑦ 93-ᖏᖅᑕᕐᑐᑎᒃ ᐅᖃᓪᓚᒋᐊᖅᓯᒪᓪᓗᑎᒃ ᐊᒻᒪᓗ ᐊᕙᑎᖓᓂᕐᒥᐅᓄᑦ ᑲᑎᒪᔨᒋᔭᐅᒻᒥᔪᓄᑦ 
ᐅᖃᓪᓚᒋᐊᖅᓯᒪᖃᑦᑕᓚᐅᖅᑐᑎᒃ. ᑲᑎᑦᑐᒋᑦ, 1,026-ᖏᖅᑕᕐᑐᑎᒃ ᐅᖃᓪᓚᒋᐊᖅᑐᕐᓯᒪᖃᑦᑕᓚᐅᖅᐳᑦ 
27,000-ᓗᐊᖑᔪᓄᑦ ᐃᓄᒋᐊᖕᓂᖃᖅᑐᓄᑦ.

“ᐃᓕᓐᓂᐊᖅᑎᑕᒃᑲ ᐱᐅᓯᑐᖃᕆᔭᒥᓐᓂᒃ ᐊᒻᒪᓗ ᖃᐅᔨᒪᑦᑎᐊᖅᑑᓂᕐᒥᓐᓂᒃ ᓴᕆᒪᒋᔭᖃᖅᑑᒻᒪᑕ. ᓯᕗᓕᖅ
ᑎᐅᔪᓐᓇᖃᑦᑕᕐᒪᑕ ᐱᓕᕆᐊᒃᓴᕆᔭᐅᔪᓄᑦ ᐃᓕᓐᓂᐊᖅᑎᑦᑎᓂᕐᓂ ᐊᓯᒥᓐᓂᒃ ᐃᓕᓐᓂᐊᖅᑐᑦ ᑎᒥᖁᑎᒋᔭᖏᓐᓄᑦ 
ᐊᒻᒪᓗ ᐃᓕᓴᐃᔨᒋᔭᐅᔪᓄᑦ ᐃᓄᐃᑦ ᐱᐅᓯᑐᖃᖓᓐᓂᒃ. ᑕᒪᒃᑯᐊᓗ ᐱᔾᔪᑎᒋᓪᓗᒋᑦ ᐃᓕᓐᓂᐊᖅᑐᖁᑎᒋᔭᖅᐳᑦ 
ᑐᓴᖅᑎᑕᐅᒋᐊᒃᑲᓐᓂᕈᒪᓕᕐᒪᑕ ᓄᓇᖃᖅᑳᕐᓯᒪᔪᐃᑦ ᐱᐅᓯᑐᖃᕆᔭᖓᓐᓂᒃ ᐊᒻᒪᓗ ᐊᐱᖅᓱᕈᑎᖃᒃᑲᓐᓂᖅᐸᓕᖅᑐᑎᒃ 
ᐃᓕᓴᐃᔨᐅᔪᓄᑦ ᐊᒻᒪᓗ ᑕᐃᒃᑯᓄᖓ ᐃᓕᓐᓂᐊᖃᑎᒋᔭᓐᓄᑦ ᓂᕈᐊᖅᓯᒪᓕᓚᐅᖅᑐᓄᑦ ᓇᖕᒥᓂᖅ 
ᓯᕗᓕᖅᑎᐅᓂᕐᒥᓐᓂᒃ.” —BTG-ᑯᑦ ᐃᓕᓐᓂᐊᖅᑐᓄᑦ ᐃᑲᔪᖅᑎᐅᔪᓄᑦ ᐋᖅᑭᒃᓱᐃᔨ

ᐋᓐᑎᐊᕆᐅᒥ ᓄᓇᖃᖅᑳᕐᓯᒪᔪᑦ ᓱᕈᓯᖏᓐᓄᑦ ᐸᕐᓇᐅᑎᓕᐊᖑᓯᒪᔪᑦ
ᐋᑐᕙᒥ ᐃᓄᐃᑦ ᓱᕈᓯᕐᓄᑦ ᐱᓕᕆᕝᕕᖓᑦ (OICC) ᐱᓕᕆᓂᖃᕐᓂᕐᒥᓐᓂᒃ ᐳᕌᕕᓐᓯᐅᔪᑉ ᖁᑦᑎᖕᓂᖓᒍᑦ ᓱᕈᓯᕐᓄᑦ  
ᐊᒻᒪᓗ ᒪᒃᑯᒃᑐᓄᑦ ᐱᔨᑦᓯᕋᕈᑎᔅᓴᓕᕆᔨᖏᓂᒃ ᑲᔪᓯᑎᑦᑎᓯᒪᕗᑦ ᐊᑐᓕᖅᑎᑕᐅᖁᓪᓗᒋᑦ ᐱᓕᕆᐊᖑᑲᐃᓐᓇᓕᖅ
ᓯᒪᔪᑦ ᐳᕌᕕᓐᓯᐅᔪᓕᒫᑉ ᐃᓗᐊᓂ ᐃᓚᐅᑎᓪᓗᒋᑦ ᓄᓇᖃᖅᑳᕐᓯᒪᔪᑦ ᓱᕈᓯᖏᓐᓄᑦ ᐸᕐᓇᐅᑎᓕᐊᖑᓯᒪᔪᓄᑦ. 
ᑕᒪᕐᒥᐅᓪᓗᑎᒃ ᐱᓕᕆᐊᑲᐃᓐᓇᖅᑐᓂᒃ ᐱᔭᕇᖅᑕᐅᓯᒪᓕᓚᐅᕐᓂᖏᑦ ᐱᓕᕆᐊᖃᖃᑎᒋᓪᓗᒋᑦ ᓴᓇᕝᕕᐅᔪᐃᑦ  
ᓇᓗᓇᐃᖅᑕᐅᓯᒪᖃᑦᑕᐃᓐᓇᓚᐅᖅᐳᑦ ᐃᑲᔪᕐᓂᖃᕈᓐᓇᕐᓂᐅᔪᓄᑦ ᐃᓅᓯᕆᔭᖏᓐᓄᑦ ᐃᓄᐃᑦ ᓱᕈᓯᖏᓐᓂ,  
ᒪᒃᑯᒃᑐᕆᔭᖏᓐᓂ ᐊᒻᒪᓗ ᐃᓚᒌᖑᔪᓂ ᐱᖃᓯᐅᑎᓪᓗᒋᑦ ᓄᓇᖅᑲᑎᒌᒃᑐᐃᑦ ᐃᓅᓯᕆᔭᖏᑦ. ᐱᓕᕆᐊᖑᑲᐃᓐ
ᓇᖅᑐᑦ ᐊᒻᒪᓗ ᐱᓕᕆᐊᖑᓕᖅᓯᒪᔪᑦ ᓴᖖᒋᑦᑎᒋᐊᕈᑎᐅᕗᑦ ᐱᓕᕆᐊᒃᓴᕆᔭᖏᓐᓄᑦ OICC-ᑯᓐᓂᑦ ᐊᒻᒪᓗ 
ᐋᓐᑎᐊᕆᐅᒥᑦ ᐱᔨᑦᓯᕋᖅᑎᐅᓂᐊᕐᓂᖏᓐᓄᑦ ᐊᒻᒪᓗ ᐃᑲᔪᖅᑎᐅᓂᐊᕐᓂᖏᓐᓄᑦ ᐃᓄᓐᓄᑦ ᐳᕌᕕᓐᓯᓕᒫᒥ.

ᓇᓗᓇᐃᖅᑕᐅᓯᒪᓂᖏᑦ ᓴᐳᔾᔨᒋᐊᖅᑎᐅᓪᓗᑎᒃ ᐱᓕᕆᐊᖑᑲᐃᓐᓇᖅᑐᑦ ᒪᑯᓂᖓ ᐃᓚᖃᖅᐳᑦ: 

•	ᓴᓇᕐᕈᑎᓕᕆᕝᕕᒋᔭᐅᔪᑦ: ᐋᑐᕙᒥ ᐃᓄᐃᑦ ᓱᕈᓯᕐᓄᑦ ᐱᓕᕆᕝᕕᖓᑦ (OICC) ᐃᓚᐅᖃᑕᐅᕙᓐᓂᕐᒥᓐᓂᒃ 
ᓴᓇᕐᕈᑎᓕᕆᕝᕕᖃᕐᓂᕐᒧᑦ ᑲᔪᓯᑎᑦᑎᓯᒪᕗᑦ ᐳᕌᕕᓐᓯᐅᔪᑉ ᖁᑦᑎᖕᓂᖓᒍᑦ ᓂᐱᒋᔭᐅᓪᓗᑎᒃ ᐃᓄᒋᐊᒃᑐᓂᕐᒥᐅᓄᑦ 
ᐃᓄᓐᓄᑦ ᓴᐳᔾᔨᒋᐊᖅᑎᐅᕙᓐᓂᕐᒥᓐᓂ ᐃᓄᐃᑦ ᓯᕗᓪᓕᖅᐸᐅᑎᑕᐅᖁᖏᓐᓄᑦ ᐊᒻᒪᓗ ᐊᑐᐃᓐᓇᐅᕙᓐᓂᕐᒥᓐᓄᑦ 
ᑐᑭᒧᐊᒃᑎᐅᔪᓐᓇᕐᓂᕐᒥᒃ, ᐅᖃᐅᔾᔪᐃᒋᐊᖅᑎᐅᔪᓐᓇᕐᓂᕐᒥᒃ ᐊᒻᒪᓗ ᐃᓱᒪᓕᐅᕈᑎᓕᐅᕈᓐᓇᕐᓂᕐᒥᒃ ᐃᑲᔪᖅᓯᖅᓯᒪᔪᓂᒃ 
ᐱᓕᕆᐊᖑᓕᖅᓯᒪᔪᓄᑦ ᓴᖅᑭᑉᐸᓪᓕᐊᓯᒪᓪᓗᑎᒃ ᐋᓐᑎᐊᕆᐅᒥ ᓄᓇᖃᖅᑳᕐᓯᒪᔪᓄᑦ ᐊᒻᒪᓗ ᒪᒃᑯᒃᑐᓄᑦ 
ᐸᕐᓇᐅᑎᓕᐊᖑᓯᒪᔪᓂᑦ. 

ᐊᖏᓂᖅᓴᐅᔪᒥᒃ  
ᑐᑭᓯᐅᒪᓂᖃᓕᕋᒪ  
ᐱᐅᓯᑐᖃᖓᓐᓂᒃ  
ᐊᒻᒪᓗ ᐊᑐᖅᓯᒪᔭᖏᓐ- 
ᓂᒃ ᐃᓄᐃᑦ ᐊᒻᒪᓗ 
ᐱᔪᓐᓇᕐᓂᓕᒫᒃᑯᑦ  
ᑐᓴᖅᓯᒪᓕᖅᑕᒃᑲ  
ᐊᑐᕐᓗᒋᑦ ᐱᕈᖅᑎᑦ- 
ᑎᓇᓱᐊᕐᓂᐊᓕᖅᐳᖓ  
ᐃᓄᓐᓂᒃ  
ᐱᓕᕆᐊᖃᖃᑎᒌᓐ- 
ᓂᐅᔪᓂᒃ.” 
—�ᑲᑎᒪᕕᒡᔪᐊᖅᑐᓄᑦ  
ᐃᓚᒋᔭᐅᖃᑕᐅᔪᖅ

•	ᓱᕈᓯᕐᓄᑦ ᒪᒃᑯᒃᑐᓄᑦ ᐊᒻᒪᓗ ᐃᓚᒌᓄᑦ ᐱᔨᑦᓯᕋᐅᑎᓄᑦ ᒪᓕᒐᖁᑎᐅᔪᑦ: OICC-ᑯᑦ ᐃᓚᒋᔭᐅᖃᑕᐅᓚᐅᖅᐳᑦ 
ᐃᖅᑲᓇᐃᔭᕐᕕᓕᕆᔨᒃᑯᑦ ᖃᐅᔨᒋᐊᕐᓂᖃᖅᑎᓪᓗᒋᑦ ᐋᖅᑭᒋᐊᖅᑕᐅᓯᒪᓕᖁᓪᓗᒋᑦ ᓱᕈᓯᕐᓄᑦ ᒪᒃᑯᒃᑐᓄᑦ ᐊᒻᒪᓗ 
ᐃᓚᒌᓄᑦ ᐱᔨᑦᓯᕋᐅᑎᐅᔪᑦ ᓴᐳᔾᔨᒋᐊᖅᑎᐅᓪᓗᑎᒃ ᓴᖖᒋᓂᖅᓴᑎᒍᑦ ᐱᐅᓯᑐᖃᖓᓐᓂ ᐃᓄᐃᑦ ᓈᒻᒪᒃᑐᑎᒍᑦ 
ᐃᑲᔪᕈᑎᒃᓴᖃᓕᖅᑎᑕᐅᖁᓪᓗᒋᑦ ᐊᒻᒪᓗ ᐱᔨᑦᓯᕋᕐᕕᒃᓴᖁᑎᓂᒃ ᐱᑕᖃᓕᕐᕕᐅᖁᓪᓗᒋᑦ, ᒥᐊᓂᕆᔭᐅᓯᒪᓕᕐᓗᑎᒃ 
ᓱᕈᓰᑦ ᐱᔪᓐᓇᐅᑎᖏᑦ, ᑭᓇᑐᐃᓐᓇᒧᑦ ᓴᖅᑭᑕᐅᔭᕆᐊᖃᖖᒋᑦᑐᓄᑦ ᐱᔪᓐᓇᐅᑎᒋᔭᐅᔪᓂᑦ, ᐊᒻᒪᓗ ᐊᖏᕐᕋᕆᔭᓂ 
ᓚᐃᓴᖃᖅᐸᒋᐊᖃᕐᓂᕐᒧᑦ ᒪᓕᒃᑕᐅᒋᐊᓕᖁᑎᒋᔭᐅᔪᓄᑦ. ᐱᓕᕆᓂᖃᕐᒪᑕ ᐱᐅᓯᒋᐊᖅᑎᑕᐅᓯᒪᓕᖁᓪᓗᒋᑦ ᓱᕈᓰᑦ 
ᒥᐊᓂᕆᔭᐅᔾᔪᑎᖏᑦ ᐊᒻᒪᓗ ᐃᓚᒌᓄᑦ ᐃᑲᔪᕈᑎᔅᓴᐅᓪᓗᑎᒃ ᐱᔨᑦᓯᕋᕈᑎᐅᔪᑦ ᑕᒪᐃᓐᓄᑦ ᐃᖅᑭᓕᖕᓄᑦ, ᐊᓪᓚᖓᔪᓄᑦ 
ᐊᒻᒪᓗ ᐃᓄᓐᓄᑦ ᓱᕈᓯᕆᔭᐅᔪᓕᒫᓄᑦ ᐊᒻᒪᓗ ᒪᒃᑯᒃᑐᖁᑎᓕᒫᖏᓐᓄᑦ. ᐊᓪᓚᕝᕕᖕᒥ ᐃᓱᒪᑕᕆᔭᕗᑦ ᐃᒃᓯᕚᖃᑕᐅᕗᖅ 
ᒥᓂᔅᑕᐅᑉ ᐃᓚᒌᑦ ᖃᓄᐃᖖᒋᑎᑕᐅᔭᕆᐊᖃᕐᓂᖏᓐᓄᑦ ᑲᑎᖖᒐᓂᖃᖅᑎᓪᓗᒋᑦ ᑕᐃᒪ ᑎᒍᒥᐊᖅᑎᐅᔪᐃᑦ ᐳᕌᕕᓐ
ᓯᓕᒫᒥᖖᒑᖅᑐᑦ ᑲᑐᔾᔨᓂᖃᖅᑐᑎᒃ ᐱᓕᕆᓂᖃᓕᖅᓯᒪᓂᖏᓐᓂ ᒪᓕᒐᕐᔪᐊᖁᑎᐅᔪᑦ ᐊᓯᔾᔨᖅᑕᐅᓯᒪᓕᖁᓪᓗᒋᑦ.  

•	ᐳᕌᕕᓐᓯᒥ ᐃᖅᑲᓇᐃᔭᖅᑎᐅᔪᑦ ᐱᓕᕆᐊᖃᖃᑕᐅᓕᕐᓂᖏᑦ: OICC-ᑯᑦ ᐋᖅᑭᓱᐃᓯᒪᓕᕐᒪᑕ ᑐᓴᐅᒪᖃᑦ- 
ᑕᐅᑎᓕᕆᓂᕐᒧᑦ ᐊᒻᒪᓗ ᐸᕐᓇᐅᑎᓕᐊᖑᓂᐊᖅᑐᓄᑦ ᐱᓕᕆᐊᖑᓕᕋᔭᖅᑐᓂᒃ ᐱᓕᕆᐊᖏᑦ ᓯᕗᒻᒧᒋᐊᖅ
ᑎᑕᐅᓯᒪᓕᕐᓂᐊᖁᓪᓗᒋᑦ ᐳᕌᕕᓐᓯᓕᒫᒥ ᐅᑭᐅᑦ ᐱᖓᓱᑦ (3) ᐊᑐᖅᐸᓪᓕᐊᓂᖏᓐᓂ ᐊᒻᒪᓗ ᐅᖓᑖᓄᑦ. 
ᐱᓕᕆᓂᐅᓕᖅᓯᒪᕗᖅ ᑕᒪᕐᒥᒃ ᐃᓄᒋᐊᒃᑐᓂᕐᒥᐅᑕᐅᓪᓗᑎᒃ ᐃᓄᐃᑦ ᓱᕈᓯᖏᑦ, ᒪᒃᑯᒃᑐᖏᑦ ᐊᒻᒪᓗ ᐃᓚᒌᖑᔪᑦ 
ᐳᕌᕕᓐᓯᐅᔪᒥ ᐱᐅᓯᑐᖃᒃᑯᑦ ᖃᓄᐃᖖᒋᑦᑎᐊᕐᓇᖅᑐᓂᒃ ᐱᓕᕆᓂᖅᑖᕐᓯᒪᔪᓐᓇᕐᓂᖏᑦ ᐱᑕᖃᓕᖅᑎᑕᐅᖁᓪᓗᒋᑦ 
ᐊᒻᒪᓗ ᐃᓱᒪᓕᐅᕈᑎᐅᓯᒪᓕᖅᑐᑦ ᑕᒪᒃᑯᓄᖓ ᑕᑯᔅᓴᐅᑎᑦᑎᓯᒪᕙᖁᓪᓗᒋᑦ ᐃᓅᓪᓗᑎᒃ ᐱᓯᒪᓕᕆᐊᖃᖅᑕᖏᓐᓂᒃ. 

•	ᐃᓄᐃᑦ ᓱᕈᓯᖏᑕ ᒥᐊᓂᕆᔭᐅᓯᒪᓂᖏᓐᓄᑦ ᐅᖃᐅᓯᒃᓴᐅᔪᑦ: OICC-ᑯᑦ ᐱᓕᕆᓂᖃᓕᖅᓯᒪᕗᑦ 
ᐅᓂᒃᑳᓕᐊᖑᓯᒪᓕᕐᓂᐊᖅᑐᓂᒃ ᓇᓗᓇᐃᔭᐃᓯᒪᓗᑎᒃ ᒫᓐᓇᐅᔪᒥ ᐱᐅᓂᖅᐸᐅᓪᓗᑎᒃ ᐱᓇᓱᐊᕈᓯᐅᕙᒃᑐᓂᒃ 
ᐃᓄᐃᑦ ᓱᕈᓯᖏᓐᓄᑦ ᐊᒻᒪᓗ ᒪᒃᑯᒃᑐᖁᑎᖏᓐᓄᑦ ᐱᔭᐅᓯᒪᔪᓄᑦ. ᐊᒥᓱᑦ ᑎᒍᒥᐊᖅᑎᒋᔭᐅᔪᐃᑦ 
ᐊᒻᒪᓗ ᐱᓕᕆᐊᖃᖅᑎᐅᔪᐃᑦ ᖃᐅᔨᒋᐊᕐᕕᐅᓯᒪᓕᖅᐳᑦ ᑕᕝᕙᓂ ᐱᓕᕆᐊᖑᕙᓪᓕᐊᔪᒥ ᐃᓚᖃᖅᑐᒋᑦ 
ᐃᓄᑐᖃᕆᔭᐅᔪᓂᒃ, ᒪᒃᑯᒃᑐᓂᒃ, ᐱᓕᕆᐊᖃᖅᑎᒻᒪᕆᐅᓪᓗᑎᒃ ᐃᖅᑲᓇᐃᔭᖅᑎᓂᒃ ᐊᒻᒪᓗ ᒥᐊᓂᖅᓯᔨᐅᓪ
ᓗᑎᒃ ᓴᓇᔨᐅᔪᓂᒃ. ᑖᒃᑯᐊ ᐅᖃᐅᓯᒃᓴᓕᐊᖑᓯᒪᓕᖅᑐᑦ ᐊᒥᖅᑲᒐᐅᓯᒪᓕᕐᓂᐊᖅᐳᑦ ᒥᓂᔅᑕᐅᑉ ᐃᖅᑲᓇᐃᔭᕐ
ᕕᖓᓐᓄᑦ, ᐳᕌᕕᓐᓯᐅᔪᒥ ᐱᓕᕆᐊᖃᖃᑕᐅᔪᓄᑦ ᐊᒻᒪᓗ ᓄᓇᖅᑲᑎᒌᒃᑐᓄᑦ ᐅᑭᐊᒃᓵᖓᓂ 2018. 
ᐱᓕᕆᐊᖑᓕᖅᓯᒪᕗᑦ ᖁᕝᕙᖅᑎᑕᐅᓯᒪᓕᖁᓪᓗᒋᑦ ᐊᖏᓂᖅᓴᐅᔪᒥᒃ ᐅᔾᔨᕈᓱᓕᖅᑎᑦᑎᔾᔪᑎᒃᓴᑦ ᐊᒻᒪᓗ 
ᐃᓱᒪᓕᐅᕈᑎᓂᒃ ᓴᖅᑮᓯᒪᓕᕈᑎᐅᓗᑎᒃ ᖃᓄᖅ ᐱᐅᓯᒋᐊᖅᑎᑕᐅᔪᓐᓇᕐᒪᖔᑕ ᐱᓇᓱᐊᕈᑎᐅᕙᒃᑐᑦ ᐊᒻᒪᓗ 
ᐱᓕᕆᐊᖑᕙᓪᓕᐊᕙᓐᓂᖏᑕ ᐃᓚᒋᔭᐅᖃᑕᐅᓗᑎᒃ ᐃᓄᐃᑦ ᓱᕈᓯᖏᑦ ᐊᒻᒪᓗ ᒪᒃᑯᒃᑐᖁᑎᖏᑦ ᐊᒻᒪᓗ 
ᓴᖖᒋᒃᑎᒋᐊᖅᑎᑕᐅᓯᒪᓕᖁᓪᓗᒋᑦ ᐱᓕᕆᐊᖃᖃᑎᒌᓐᓂᐅᕙᒃᑐᑦ ᐃᓄᓐᓂᑦ ᐊᒻᒪᓗ ᐳᕌᕕᓐᓯᒥ  
ᓱᕈᓯᓕᕆᔨᐅᓪᓗᑎᒃ ᐃᖅᑲᓇᐃᔭᕐᕕᐅᔪᑦ. 

•	ᐱᕈᖅᑎᑦᑎᒋᐊᕐᓂᖅ ᐱᓕᕆᐊᖃᕈᓐᓇᕐᓂᖏᓂᒃ ᐃᓄᐃᑦ ᒥᑭᔪᓄᑦ ᐃᓕᓴᐃᔨᖏᑕ: 
ᐱᓕᕆᖃᑕᐅᓕᖅᑎᑦᑎᓯᒪᓕᕋᒥᒃ ᑎᒍᒥᐊᖅᑎᒋᔭᐅᔪᓂᒃ ᐊᒻᒪᓗ ᓄᓇᖅᑲᑎᒌᖑᔪᓂᒃ, ᐋᑐᕙᒥ ᐃᓄᐃᑦ ᓱᕈᓯᕐᓄᑦ 
ᐱᓕᕆᕝᕕᖓᑦ (OICC) ᐃᓱᒪᓕᐅᕈᑎᓂᒃ ᐋᖅᑭᒃᓱᐃᓯᒪᓕᓚᐅᖅᐳᑦ ᐊᒻᒪᓗ ᑐᓂᓯᓯᒪᓕᕈᓐᓇᓚᐅᖅᑐᑎᒃ ᑲᓇᑕᒥ 
ᐊᕐᓇᐃᑦ ᑎᒥᖁᑎᒋᔭᖓᓐᓄᑦ. ᑖᔅᓱᒪᖖᒐᑦ ᐱᓕᕆᐊᖑᑲᐃᓐᓇᕐᑐᒥᑦ OICC-ᑯᑦ ᐱᓕᕆᐊᖃᖃᑎᖃᕈᓐᓇᖅᓯᓂᐊᕐᒪᑕ 
ᐃᐊᓪᒑᓐᑯᐃᓐ ᓯᓚᑦᑐᖅᓴᕐᕕᖓᓐᓂᒃ ᐋᖅᑭᒃᓱᐃᓂᖃᖃᑎᒋᓗᒋᑦ ᐅᑭᐅᓐᓄᑦ ᒪᕐᕉᓐᓄᑦ ᐃᓄᓐᓄᑦ ᑐᕌᖓᑎᑕᐅᓯᒪᓪ
ᓗᑎᒃ ᐱᓕᕆᐊᒥᒃ ᐸᕐᓇᐅᑎᐅᕙᓐᓂᐊᖅᑐᓂᒃ ᐃᓄᓐᓄᑦ ᐃᓚᒋᔭᐅᖃᑕᐅᓕᕈᒪᔪᓄᑦ ᐃᓕᑕᕆᔭᐅᓯᒪᔾᔪᑎᑖᕐᓗᑎᒃ 
ᒥᑭᔪᓄᑦ ᓱᕈᓯᕐᓄᑦ ᐃᓕᓴᐃᔨᐅᓂᕐᒧᑦ ᑕᐃᒪᓗ ᐃᓕᓐᓂᐊᕌᓂᒃᓯᒪᓕᕈᑎᒃ ᑲᑐᔾᔨᖃᑎᒌᒋᔭᐅᔪᓂ ᐱᓕᕆᐊᖅᑖᕐ
ᓯᒪᔪᓐᓇᓕᕋᔭᖅᑐᓂᒃ ᐱᔨᑦᓯᕋᖅᑎᐅᕙᒃᑐᓂ ᐃᓄᐃᑦ ᓱᕈᓯᖏᓐᓄᑦ, ᒪᒃᑯᒃᑐᖏᓐᓄᑦ ᐊᒻᒪᓗ ᐃᓚᒌᖑᔪᓄᑦ. ᐅᑭᐅᓄᑦ 
ᐱᖓᓱᓄᑦ (3) ᐱᓕᕆᐊᖑᑲᐃᓐᓇᖅᑐᖅ ᑖᓐᓇ ᐋᖅᑮᓯᒪᓕᕈᑎᐅᓂᐊᕐᒪᑦ ᓄᑖᑎᒍᑦ ᓯᓚᑦᑐᖅᓴᕐᕕᐅᑉ ᖁᑦᑎᖕᓂᖓᒍᑦ 
ᐱᓕᕆᐊᖑᓕᕋᔭᖅᑐᒥᒃ ᐊᖏᒡᓕᒋᐊᕈᑎᐅᓯᒪᓕᕐᓗᓂ ᐊᕐᓇᐃᑦ ᑮᓇᐅᔭᓕᕆᓂᕐᒧᑦ ᐸᕐᓇᐅᑎᖃᕈᓐᓇᖅᓯᓯᒪᓂᖓᓐᓄᑦ 
ᐃᓚᒋᔭᐅᖃᑕᐅᓕᕈᑎᒃᓴᒥᓐᓂᒃ ᐃᖅᑲᓇᐃᔮᕆᓕᕐᓂᐊᕐᓗᒍ ᐱᓕᒻᒪᒃᓴᐃᓂᐅᔪᓄᑦ ᑐᕌᖓᑎᑕᐅᓪᓗᑎᒃ ᒥᑭᔪᓄᑦ  
ᓱᕈᓯᕐᓄᑦ ᐃᓕᓐᓂᐊᖅᑎᑦᑎᕙᓐᓂᕐᒥ. ᑖᓐᓇ ᐱᓕᕆᐊᖑᔪᖅ ᑐᖖᒐᕝᕕᖃᖅᑎᑕᐅᓂᐊᕐᑐᖅ ᐃᓄᐃᑦ ᐱᐅᓯᑐᖃᖏᓐᓄᑦ, 
ᐃᓚᖃᖅᑎᑕᐅᓯᒪᔪᓂᒃ ᐃᓕᖅᑯᓯᑐᖃᒥ ᖃᓄᐃᓕᐅᕈᓯᐅᕙᒃᑐᓂᒃ ᐊᒻᒪᓗ ᖃᐅᔨᒪᓂᕆᔭᐅᔪᓂᒃ, ᐊᒻᒪᓗ ᐊᑐᓕᖅᑎᑦ
ᑎᓯᒪᓂᐊᕐᓗᑎᒃ ᐱᓇᓱᐊᕈᓯᐅᕙᓕᕋᔭᖅᑐᓂᒃ ᐊᒻᒪᓗ ᓄᑖᑎᒍᑦ ᐱᓕᕆᔾᔪᓯᐅᕙᓕᕋᔭᖅᑐᓂᒃ ᐱᔭᐅᓯᒪᓪᓗᑎᒃ ᒥᑭᔪᓄᑦ 
ᐃᓕᓐᓂᐊᕐᓂᓕᕆᔾᔪᑎᓂᑦ ᐊᒻᒪᓗ ᐸᐃᕆᕝᕕᓕᕆᔨᐅᔪᓂᑦ ᐱᓕᕆᐊᓂᑦ. 

•	ᐋᑐᕙᒥ ᐃᓄᐃᑦ ᓱᕈᓯᕐᓄᑦ ᐱᓕᕆᕝᕕᖓᑦᑕ (OICC) ᐱᔨᑦᓯᕋᐅᑎᔅᓴᒥᓐᓂᒃ ᐱᓕᕆᐊᖃᖅᐸᓐᓂᖏᑕ 
ᖃᐅᔨᒋᐊᖅᑕᐅᓂᖏᑦ: ᐸᕐᓇᐅᑎᓕᐅᖅᐸᓪᓕᐊᓕᖅᑐᑦ ᐱᔭᕇᖅᑕᐅᓯᒪᓕᖁᓪᓗᒋᑦ ᖃᐅᔨᒋᐊᖅᑕᐅᓂᖏᑕ  
OICC-ᑯᑦ ᐱᔨᑦᓯᕋᐅᑎᔅᓴᒥᓐᓂᒃ ᐱᓕᕆᐊᖃᖅᐸᓐᓂᖏᓐᓂᒃ. ᑎᑎᕋᖅᓯᒪᔪᑦ ᐃᓗᓕᖃᕐᓂᐊᖅᑐᑦ ᑲᑐᔾᔨᖃᑎᒌᖑᔪᑦ 

ᖁᔭᓐᓇᒦᒻᒪᕆᐊᓘᔪᓯ!!!  
ᐅᓪᓗᒥ ᐃᖅᑲᓇᐃᔭᖅ- 
ᑎᐅᔪᓂᑦ ᐱᐅᓪᓚᕆᒃᑐᓂᒃ 
ᐅᖃᐅᓯᒃᓴᖏᓐᓂᒃ 
ᑐᓴᖅᑎᑕᐅᓚᐅᕋᒪ  
ᐊᒻᒪᓗ ᐃᓄᐃᑦ  
ᖁᕕᐊᓱᓪᓚᕆᓚᐅᕐᒪᑕ 
ᑕᒪᒃᑯᐊ ᒪᒃᑯᒃᑐᓂᑦ 
ᐱᓕᕆᐊᖑᓚᐅᕐᓂᖏᓐ- 
ᓂᑦ–ᓈᒻᒪᓪᓚᕆᓚᐅᖅᑐᑦ!”
—�ᐱᓕᕆᐊᖃᖅᑎᐅᖃᑕᐅᔪᑦ 
ᐃᖅᑲᓇᐃᔭᕐᕕᖓᓐᓂᑦ

ᐃᓗᐃᒃᑲᐅᓪᓗᒋᑦ ᐱᓕᕆᐊᖏᓐᓄᑦ ᐊᒻᒪᓗ ᐱᔨᑦᓯᕋᕈᑎᔅᓴᖏᓐᓄᑦ ᐊᒻᒪᓗ ᓇᓗᓇᐃᔭᐃᓯᒪᓂᐊᖅᑐᑎᒃ 
ᐃᑲᔪᕈᑎᐅᓯᒪᓂᔪᓂᒃ ᐊᑐᐃᓐᓇᐅᑎᑦᑎᓂᖏᓐᓂ ᑲᔪᓰᓐᓇᖅᑐᒥᒃ ᐱᔨᑦᓯᕋᕈᑎᐅᕙᒃᑐᓄᑦ ᐃᓄᐃᑦ ᓱᕈᓯᖏᓐᓄᑦ,  
ᒪᒃᑯᒃᑐᖏᓐᓄᑦ ᐊᒻᒪᓗ ᐃᓚᒋᔭᖏᓐᓄᑦ ᐱᑕᖃᖅᑎᑦᑎᕙᓐᓂᕐᒥᒃᑎᒍᑦ ᐊᒥᓱᐃᓕᖓᓪᓗᑎᒃ “ᐱᔨᑦᓯᕋᕈᑎᐅᔪᑦ 
ᐊᑕᕝᕕᒋᑐᕋᐅᑦᑑᑎᓪᓗᒋᑦ” ᐱᐅᓯᑐᖃᖏᓐᓄᑦ ᐃᓄᐃᑦ ᐊᒻᒪᓗ ᐃᓚᒌᖑᔪᓄᑦ ᐱᔾᔪᑎᖃᕐᓂᖏᑦ ᑐᖖᒐᕝᕕᖃᖅ- 
ᑎᑕᐅᓯᒪᓂᐅᔪᓄᑦ. ᖃᓄᐃᓕᖓᓕᕐᓂᖏᑦ ᖃᐅᔨᒋᐊᖅᑕᐅᓂᐊᕐᒪᑕ ᐃᓱᒪᒋᓗᒋᑦ OICC-ᑯᑦ ᐊᓯᔾᔩᑎᑦ
ᑎᓯᒪᓕᕆᐊᖃᓂᕐᒧᑦ ᐃᓱᒪᔾᔪᓯᕆᓯᒪᔭᖏᑦ ᐊᒻᒪᓗ ᖃᓄᐃᓕᖓᓕᕐᓂᖏᑦ ᓇᓗᓇᐃᔭᖅᑕᐅᓯᒪᓕᕐᓗᑎᒃ ᒥᓂᔅ-
ᑕᐅᔪᒥᑦ ᓯᕗᓕᖅᑎᖃᕐᓗᑎᒃ ᓴᓇᕐᕈᑎᔅᓴᓕᕆᓂᕐᒧᑦ ᑲᑎᒪᔾᔪᑎᖃᖅᐸᓪᓕᐊᓂᖏᓐᓂ. ᐊᒻᒪᓗᑦᑕᐅᖅ, 8 ᒥᓂᑦᓯᓂᑦ 
10-ᒥᓂᑦᓯᓄᑦ ᐅᖃᐅᓯᒃᓴᓕᐊᖑᓯᒪᔪᑎᑐᑦ ᐋᖅᑭᒃᓱᐊᖑᓯᒪᓪᓗᑎᒃ ᑕᑯᓐᓇᒐᒃᓴᓕᐊᖑᓯᒪᔪᓂᒃ ᐋᖅᑮᓯᒪᓕᕐᓂᐊᕐᒥᔪᑦ 
ᑕᑯᔅᓴᐅᑎᑦᑎᒋᐊᕈᑎᓂᒃ OICC-ᑯᑦ ᐱᔨᑦᓯᕋᕈᑎᔅᓴᒥᓐᓄᑦ ᐱᓕᕆᐊᕆᔭᖏᓐᓂᒃ ᐊᒻᒪᓗ ᐱᔨᑦᓯᕋᕈᑎᖏᑦᑕ 
ᑲᔪᓯᑎᑕᐅᓯᒪᓂᖏᓐᓄᑦ ᐱᔾᔪᑎᖃᖅᑐᓂᒃ. 

•	ᐊᓯᔾᔨᖅᑎᑦᑎᓯᒪᓂᖅ ᓇᓗᓇᐃᒃᑯᑕᖁᑎᖓᓐᓂᒃ: OICC-ᑯᑦ ᐅᖓᑖᓄᑦ ᐱᓕᕆᐊᖃᖅᑎᐅᓂᖏᑦ ᐱᕈᖅᓯᒪᓕᕐᒪᑕ 
“ᐃᓂᒋᔭᐅᔪᓂᒃ ᑎᒍᒥᐊᖅᑎᐅᓂᕐᒥᓐᓂᑦ” ᓱᕈᓯᕐᓄᑦ ᐱᓕᕆᕝᕕᐅᓂᕐᒥᓐᓂᑦ ᐊᒻᒪᓗ ᐊᓯᔾᔨᖅᑕᐅᓯᒪᓕᕆᐊᖃᓕᓚᐅᕐᒪᑦ 
ᓇᓗᓇᐃᒃᑯᑕᕆᔭᖓᑦ ᐱᐅᓂᖅᓴᐅᔪᑎᒍᑦ ᑕᑯᔅᓴᐅᓂᖃᓕᖅᑎᑕᐅᖁᓪᓗᒍ ᐊᒥᓱᐃᓄᑦ ᐱᔨᑦᓯᕋᖅᑎᐅᕙᓐᓂᖏᑦ  
ᐊᒻᒪᓗ ᐳᕌᕕᓐᓯᐅᔪᒥ ᐱᓕᕆᐊᖑᕙᒃᑐᓄᑦ. ᑕᕝᕗᖓ ᑎᑭᑎᓪᓗᒍ, 7-ᖏᖅᑕᖅᑐᑎᒃ ᑐᑭᒧᐊᒃᑎᖃᖅᑐᑎᒃ “ᐃᓱᒪᒃᑯᑦ  
ᓇᓗᓇᐃᔭᐃᓯᒪᓕᕆᐊᕈᑎᓂᒃ” ᑲᑎᒪᓂᖃᖅᑎᑦᑎᓯᒪᓕᓚᐅᖅᐳᑦ ᓄᕕᐱᕆ 2017 ᐊᒻᒪᓗ ᒫᔾᔨ 2018 ᐊᑯᓐᓂᖏᓐᓂ. 
ᐃᓄᑐᖃᕆᔭᐅᔪᐃᑦ, ᒪᒃᑯᒃᑐᐃᑦ, OICC-ᑯᓐᓄᑦ ᐃᖅᑲᓇᐃᔭᖅᑎᐅᔪᑦ, ᐊᒻᒪᓗ ᐊᖓᔪᖅᑳᕆᔭᐅᔪᑦ ᐃᓚᐅᖃᑕᐅᓚᐅᖅᐳᑦ 
ᕿᒥᕐᕈᔭᐅᓂᖃᖅᑎᓪᓗᒍ OICC-ᑯᑦ ᑕᐃᔭᐅᔾᔪᓯᖓᑦ, ᓇᓗᓇᐃᒃᑯᑕᖓᑦ, ᑕᑯᔅᓴᐅᑎᑕᐅᔾᔪᑎᖓᑦ ᐊᒻᒪᓗ ᑕᒪᐃᓂᒎᖓᓪ- 
ᓗᒍ ᐱᓕᕆᐊᖓᑦᑕ ᑕᐅᑦᑐᖓ ᐊᒻᒪᓗ ᖃᓄᐃᑦᑑᓂᖓ ᕿᒥᕐᕈᔭᐅᓯᒪᓕᖅᑐᓂ. ᑕᐃᒪᓗ ᓄᑖᒥᒃ 
ᑕᐃᔭᐅᔾᔪᓯᖅᑖᖅᑎᑕᐅᓕᓚᐅᕐᐳᖅ — ᐃᓅᖃᑎᒌᑦ: ᑲᑎᖃᑎᒌᒃᕕᒃ ᐃᓄᐃᑦ ᓱᕈᓯᖏᓐᓄᑦ, ᒪᒃᑯᒃᑐᖏᓐᓄᑦ ᐊᒻᒪᓗ 
ᐃᓚᒌᖑᔪᓄᑦ. ᑖᔅᓱᒪ ᐅᖃᐅᓯᐅᑉ ᑐᑭᖓ ᑐᑭᖃᖅᑎᑕᐅᒻᒪᑦ, “ᐃᓄᐃᑦ ᑲᑎᓐᓂᖃᖅᓯᒪᓪᓗᑎᒃ - ᑲᑎᓐᓂᖃᖅᓯᒪᔪᑦ, 
ᑲᑎᖃᑎᒌᖕᓂᖅ” ᐊᒻᒪᓗ ᓈᒻᒪᑦᑎᐊᖅᑐᑎᒍᑦ ᑕᐃᔭᐅᔾᔪᓯᐅᓕᖅᑐᓂ ᐱᓕᕆᐊᖑᕙᒃᑐᓄᑦ OICC-ᑯᓐᓂ.

•	ᐃᓕᓐᓂᐊᕐᓂᓕᕆᓂᕐᒥ ᐱᓕᕆᓂᖃᓕᕐᕕᐅᔪᓐᓇᖅᑐᑦ - ᑐᑭᓯᓯᒪᓕᕐᓂᖅ: ᑐᑭᓯᓯᒪᓕᕐᓂᖅ ᐱᓕᕆᐊᖓᑦ 
ᐱᑕᖃᖅᑎᑦᑎᓯᒪᕗᖅ ᐱᐅᓯᑐᖃᖏᓂᒃ ᐃᓄᐃᑦ ᐃᓕᓐᓂᐊᖅᑎᑦᑎᔾᔪᑎᒃᓴᓂᒃ ᐱᓕᕆᐊᖃᖅᑎᒻᒪᕆᒋᔭᐅᓪᓗᑎᒃ 
ᐱᔨᑦᓯᕋᖅᑎᐅᔪᓄᑦ ᐋᑐᕙᒥ ᐊᒻᒪᓗ ᐳᕌᕕᓐᓯᓕᒫᒥ. ᑖᒃᑯᐊ ᐱᓕᕆᐊᖑᔪᑦ ᐋᖅᑭᒃᓱᐃᔨᐅᕙᒃᐳᑦ ᐅᑭᐅᖅ 
ᒪᕐᕈᐃᖅᑐᒍ ᑲᑎᒪᕕᒡᔪᐊᖅᑎᑦᑎᕙᓐᓂᕐᓂᒃ, ᐃᖅᑲᓇᐃᔭᕐᕕᒻᒥ ᓴᓇᕝᕕᐅᔪᑦ ᐱᓕᒻᒪᒃᓴᔭᐅᕙᓐᓂᖏᓐᓂᒃ, ᐊᒻᒪᓗ 
ᐱᐅᓯᑐᖃᓕᕆᓂᕐᒥ ᖃᓄᐃᓕᐅᖅᑎᑦᑎᕙᓐᓂᐅᔪᓂᒃ. ᐱᓕᕆᐊᖃᕐᒪᑕ ᐃᑲᔪᖅᑐᒐᐅᓯᒪᓕᖁᓪᓗᒋᑦ ᐱᐅᓯᑐᖃᒃᑯᑦ 
ᖃᓄᐃᖖᒋᑦᑎᐊᕐᓇᖅᑐᖃᕆᐊᖃᕐᓂᕐᒥᒃ ᐃᖅᑲᓇᐃᔭᕐᕕᐅᕙᒃᑐᓂ ᐊᒻᒪᓗ ᖁᕝᕙᖅᑎᑕᐅᒋᐊᖅᓯᒪᓕᖁᓪᓗᒋᑦ ᐃᓄᐃᑦ 
ᖃᐅᔨᒪᔭᖏᑦ ᑕᒪᐃᓐᓂᓕᒫᖑᔪᓄᑦ ᑐᕌᖓᑎᑕᐅᓪᓗᑎᒃ ᓄᓇᖃᖅᑳᕐᓯᒪᔪᑦ ᐃᖅᑲᓇᐃᔭᕐᕕᒋᔭᖏᓐᓂ. ᓯᕗᓪᓕᕐᒥ 
ᐅᑭᐅᖓᓂ ᐱᓕᕆᓂᖃᓕᖅᑐᑎᒃ OICC-ᑯᑦ ᐱᓕᕆᐊᖃᖅᓯᒪᓕᕐᒪᑕ ᐋᖅᑮᓯᒪᓕᕆᐊᒃᓴᒧᑦ, ᐊᐅᓚᑦᓯᓂᖃᓕᕆᐊᒃᓴᒧᑦ 
ᐊᒻᒪᓗ ᐊᖏᒡᓕᒋᐊᖅᑎᑦᑎᓯᒪᓕᕆᐊᒃᓴᒧᑦ ᐱᓕᕆᐊᖃᖃᑎᖃᖅᐸᓐᓂᕐᒥᓐᓂᒃ ᐊᒥᓱᐃᖑᓪᓗᑎᒃ ᐱᔨᑦᓯᕋᖅᑎᐅᓪᓗᑎᒃ 
ᐃᖅᑲᓇᐃᔭᕐᕕᐅᔪᓂᒃ. ᒫᓐᓇᒧᑦ ᑎᑭᑦᑐᒍ, ᐱᓕᕆᐊᖑᓕᖅᓯᒪᔪᒃᑯᑦ ᓴᖅᑮᖃᑦᑕᖅᓯᒪᓕᕐᒪᑕ ᐱᐅᓯᑐᖃᒃᑯᑦ ᓈᒻᒪᒃᑐᓂᒃ 
ᐱᓕᕆᐊᖑᔪᓂᒃ ᐅᖓᑖᓄᑦ 6,300 ᐃᓄᓐᓄᑦ ᐳᕌᕕᓐᓯᓕᒫᒥ. ᐃᖅᑲᓇᐃᔭᕐᕕᒋᔭᐅᔪᑦ ᐊᒻᒪᓗ ᐱᓕᕆᐊᖃᖃᑎᒌᒃᑎᑦ 
ᐃᓚᖃᖅᐳᑦ ᐅᑯᓂᖓ: ᐋᑐᕙᒥ ᓱᕈᓯᓕᕆᔨᒃᑯᑦ, ᐋᑐᕙᒥ ᐃᓕᓐᓂᐊᕐᕕᓐᓄᑦ ᑲᑎᒪᔨᖏᑦ, ᓱᓇᑐᐃᓐᓇᓂᒃ 
ᓄᓇᒥᖖᒑᖅᑐᓂᒃ ᑕᑯᔭᖅᑐᐃᕝᕕᒃᑯᑦ, ᐋᓐᑎᐊᕆᐅᒥ ᓱᕈᓰᑦ ᐋᓐᓂᐊᕐᕕᖓᑦ, ᐳᑭᖅᑕᓕᒃᑯᑦ, ᑐᕌᓐᑐ ᐊᕕᒃᑐᖅᓯᒪᓂᕐᒥ 
ᐃᓕᓐᓂᐊᕐᕕᓐᓄᑦ ᑲᑎᒪᔨᖏᑦ ᐊᒻᒪᓗ ᐊᒥᓱᕐᓚᐅᓪᓗᑎᒃ ᒐᕙᒪᒃᑯᓐᓂ ᐃᖅᑲᓇᐃᔭᕐᕕᒋᔭᐅᔪᑦ. ᑕᐃᒪᓗ 
ᐊᖏᓂᖅᓴᐅᔪᒥᒃ ᖃᐅᔨᒪᓂᖃᓕᖅᑎᑕᐅᓚᐅᕐᒪᑕ ᐊᒻᒪᓗ ᐅᔾᔨᕈᓱᓐᓂᖅᓴᐅᓕᖅᑐᑎᒃ ᐃᓄᐃᑦ ᐱᐅᓯᑐᖃᖓᓐᓂᒃ, 
ᐃᓅᓯᖓᓐᓂᒃ, ᐃᓕᖅᑯᓯᑐᖃᖏᓐᓂᒃ ᐊᒻᒪᓗ ᐊᔪᖖᒋᓐᓂᕆᔭᖏᓐᓂᒃ, ᐊᒻᒪᓗ ᐱᓕᕆᐊᖃᖃᑎᒌᓐᓂᐅᔪᑦ 
ᓴᖖᒋᓂᖅᓴᐅᓕᖅᑎᑕᐅᓪᓗᑎᒃ ᐊᒻᒪᓗ ᓄᑖᓂᒃ ᐱᓕᕆᐊᖃᖃᑎᑖᖅᓯᒪᓕᖅᑐᑎᒃ. 

“ᐊᒥᓱᕐᓚᐅᔪᓄᑦ ᖃᓄᐃᓕᐅᖅᑎᑦᑎᓂᐅᔪᓄᑦ ᑐᕌᖓᑎᑕᐅᓯᒪᓪᓗᑎᒃ ᑭᓪᓕᓯᓂᐊᖅᑎᒃᑯᑦ ᐱᓕᕆᐊᖓᓐᓄᑦ 
ᐅᐸᒍᑎᖃᑦᑕᖅᓯᒪᓕᕋᒪ, ᐊᒻᒪᓗ ᐅᐸᒍᑎᑐᐊᕌᖓᒪ ᓄᑖᓂᒃ ᐃᓕᑦᓯᕝᕕᖃᖅᐸᒃᑐᖓ. ᐊᒥᓱᑲᓪᓚᐅᔪᑦ 
ᐅᐸᒍᑎᓯᒪᖃᑕᐅᓚᐅᖅᑐᑦ ᑐᑭᓯᒋᐊᒃᑲᓐᓂᓪᓚᕆᓚᐅᕐᒪᑕ.” —CUPE-ᑯᓐᓂᑦ ᐃᓚᒋᔭᐅᖃᑕᐅᔪᖅ

“ᐅᕙᓐᓂᒃ ᓇᖕᒥᓂᖅ ᓴᕆᒪᒋᕗᖓ” ᐱᓕᕆᐊᖑᓕᖅᓯᒪᔪᖅ 
OICC-ᑯᑦ ᐱᒋᐊᖅᑎᑦᑎᓯᒪᓕᓚᐅᖅᐳᑦ “ᐅᕙᓐᓂᒃ ᓇᖕᒥᓂᖅ ᓴᕆᒪᒋᕗᖓ” ᐱᓕᕆᐊᖑᓕᖅᓯᒪᔪᒥᒃ ᑐᕌᕐᕕᒃ
ᓴᖃᖅᑎᑕᐅᓯᒪᓪᓗᓂ ᐱᑕᖃᖅᑎᑦᑎᓯᒪᓕᕆᐊᒧᑦ ᐃᓕᓐᓂᐊᖅᑎᑦᑎᔾᔪᑎᒃᓴᓂᒃ ᐊᒻᒪᓗ ᖁᕝᕙᖅᑎᑦᑎᒋᐊᕈᑎᒃᓴᓂᒃ 
ᐊᒻᒪᓗ ᑎᑎᕋᖅᓯᒪᔪᖁᑎᓂᒃ ᐃᓕᓐᓂᐊᕐᕕᓐᓄᑦ ᐊᒻᒪᓗ ᐊᓯᖏᓐᓄᑦ ᓴᓇᕝᕕᐅᔪᓄᑦ ᓈᒻᒪᒃᑐᑎᒍᑦ 

“ᐃᓛᓐᓂᓚᐅᓱᖓᖅ  
ᐃᓅᓰᑦ ᐊᑐᖅᐸᓪᓕᐊᑎᓪᓗᒍ 
ᑲᑎᓯᕙᒃᑲᑦᑕ ᐃᓄᒻᒥᒃ 
ᐅᕝᕙᓘᓐᓃᑦ ᐃᓅᖃᑎᒌᒃᑐᓂᒃ...
ᑕᑯᓐᓇᒐᐅᔪᓐᓇᕋᔭᖅᑐᓂᒃ 
ᑐᓂᕐᕈᓯᐊᒃᓴᐅᓂᖏᑕ ᑭᓯᐊᓂ... 
ᐋᑐᕙᒥ ᐃᓄᐃᑦ ᓱᕈᓯᕐᓄᑦ 
ᐱᓕᕆᕝᕕᖓᓐᓄᐊᕋᒃᑕ 
ᑲᑎᖃᑎᒋᔭᖅᑐᖅᑐᑎᑦ  
ᐊᒻᒪᓗ ᐃᖅᑲᓇᐃᔭᖅ-
ᑎᐅᔪᓂᒃ ᓇᓗᓇᓚᐅᖖᒋᒻᒪᑦ 
ᑐᓂᕐᕈᓯᐊᒃᓴᖃᖅᑑᓂᓄᑦᓯᓐᓂᒃ.  
ᑕᐃᒪᓕ ᖁᔭᓐᓇᒦᕈᒪᕙᑦᓯ 
ᑲᑎᖃᑎᒋᔪᓐᓇᖅᑐᓯ 
ᐱᕕᒃᓴᖃᖅᑎᑦᑎᓚᐅᕐᓂᑦ- 
ᓯᓐᓄᑦ, ᐱᓕᕆᐊᒃᓴᕆᔭᑦᓯᓐᓂᒃ 
ᖁᕕᐊᒋᔭᖃᕐᓂᑦᓯᓐᓄᑦ, 
ᑐᖖᒐᓇᖅᑑᓂᑦᓯᓐᓄᑦ, 
ᓱᓕᑦᑎᐊᖅᑑᓂᑦᓯᓐᓄᑦ 
ᐊᒻᒪᓗ ᐅᖃᐅᓯᒃᓴᕆᔭᑦᓯᓐᓂᒃ 
ᑐᓴᕈᓐᓇᖅᑎᓚᐅᕋᑦᑎᒍᑦ. 
ᐊᖏᔪᐊᓗᒻᒥᒃ ᐃᑲᔪᕐᓂᖃᓚᐅᕐᒪᑕ 
ᐱᓕᕆᐊᕆᔭᑦᑎᓐᓄᑦ, ᐊᒻᒪᓗ 
ᐅᖓᑎᒻᒪᕆᐊᓗᐊᓄᑦ 
ᐃᑲᔪᕈᑎᐅᓯᒪᓪᓗᑎᒃ... ᑕᒪᐃᓐᓄᑦ 
ᐱᓕᕆᐊᖃᖃᑎᒌᒃᑐᓄᑦ 
ᖁᔭᓐᓇᒦᖅᐳᒍᑦ ᐱᕕᖃᖅ
ᑎᑦᑎᔪᓐᓇᓚᐅᕋᑦᓯ 
ᐅᕙᑦᑎᓐᓂᒃ ᐊᒻᒪᓗ ᐱᓗᐊᖅ
ᑐᒥᒃ ᖁᕕᐊᓱᑦᑎᐊᖅᑐᓯ 
ᐃᑲᔪᕈᓐᓇᓚᐅᕋᑦᓯ ᓄᓇᖅ- 
ᑲᑎᒌᒃᑐᓂᒃ ᐱᕈᖅᑎᑦᑎᕙᓪ
ᓕᐊᔨᐅᓂᕐᒧᑦ ᐃᓄᐃᑦ 
ᐃᓕᓐᓂᐊᖅᑐᓄᑦ ᐊᒻᒪᓗ 
ᐃᓚᒌᖑᔪᓄᑦ.” 
—�ᐳᕌᕕᓐᓯᐅᔪᒥ 
ᐃᓕᓐᓂᐊᕐᓂᓕᕆᔨ

ᐊᓯᔾᔩᓯᒪᓕᖁᔨᓪᓗᑎᒃ ᐱᔾᔪᑎᒋᓯᒪᓗᒋᑦ ᐃᓄᐃᑦ ᓱᕈᓯᖏᑦ ᐊᒻᒪᓗ ᐃᓚᒌᖑᔪᑦ. ᑕᕝᕗᖓ ᑎᑭᑦᑐᒍ, 9 
ᒥᓂᑦᓯᓪᓗᐊᒥᒃ ᑕᑭᓂᖃᖅᑐᓂ ᑕᑯᓐᓇᒐᒃᓴᓕᐊᖑᓯᒪᔪᑦ ᐊᐅᓪᓚᖅᑎᑕᐅᓯᒪᓕᕐᓂᐊᖅᑐᑦ ᐅᑭᐊᒃᓵᖓᓂ 2018, 
ᐃᓚᖃᖅᑎᓪᓗᒋᑦ ᑐᑭᒧᐊᒃᑎᑦᑎᔨᐅᔪᑉ ᑐᑭᒧᐊᒍᑎᒃᓴᖏᓂᒃ, ᐃᓕᑕᖅᓯᓯᒪᔪᓂᒃ ᓴᕆᒪᒋᔭᖃᕐᓂᐅᔪᓄᑦ ᐊᒻᒪᓗ 
ᓴᖖᒋᓂᖃᕐᓂᖏᓐᓄᑦ ᐃᓄᐃᑦ ᐱᐅᓯᑐᖃᕆᔭᒥᓐᓂᒃ. ᑕᑯᓐᓇᒐᒃᓴᐃᑦ ᓈᒻᒪᒃᑐᑎᒍᑦ ᐱᓕᕆᔾᔪᑎᒃᓴᐅᒻᒪᑕ 
ᓇᓗᓇᐃᔭᐃᓯᒪᓂᕐᒥᒃᑎᒍᑦ ᐃᓄᓐᓂᒃ ᓴᖖᒋᓂᖃᑦᑎᐊᖅᑑᔪᓂᒃ, ᓴᕆᒪᒋᔭᖃᑦᑎᐊᖅᑐᓂᒃ ᐃᒻᒥᓐᓂᒃ, 
ᐊᑦᑕᑕᕐᕕᖃᑦᑎᐊᖅᓯᒪᔪᓂᒃ ᐊᒻᒪᓗ ᐃᓅᓯᕐᒥᓐᓂ ᒪᑭᑕᑦᑎᐊᕐᓂᖃᖅᑐᓂᒃ.

ᓄᓇᖃᖅᑳᕐᓯᒪᔪᑦ ᖁᑦᑎᖕᓂᖅᐸᐅᔪᒥᒃ ᐃᓕᑕᕆᔭᐅᓯᒪᕝᕕᖓᑦ ᒥᑭᔪᓄᑦ ᐊᒻᒪᓗ 
ᐸᐃᕆᕝᕕᖕᓂ ᐃᖅᑲᓇᐃᔮᖃᖅᓯᒪᓂᖏᓐᓄᑦ 
ᓄᓇᖃᖅᑳᕐᓯᒪᔪᑦ ᖁᑦᑎᖕᓂᖅᐸᐅᔪᒥᒃ ᐃᓕᑕᕆᔭᐅᓯᒪᕝᕕᖓᑦ ᒥᑭᔪᓄᑦ ᐊᒻᒪᓗ ᐸᐃᕆᕝᕕᖕᓂ 
ᐃᖅᑲᓇᐃᔮᖃᖅᓯᒪᓂᖏᓐᓄᑦ ᐱᓕᕆᐊᖑᔪᑦ ᑮᓇᐅᔭᖁᑎᖃᖅᑎᑕᐅᓯᒪᕗᑦ ᐃᓚᐅᑎᓪᓗᒋᑦ ᐋᓐᑎᐊᕆᐅᒥ 
ᐱᓕᕆᐊᖑᓕᕈᒪᓪᓗᑎᒃ ᐸᕐᓇᐅᑎᓕᐊᖑᓯᒪᔪᓄᑦ ᑲᓇᑕᒥᐅᑦ-ᐋᓐᑎᐊᕆᐅᒥ ᒥᑭᔪᓄᑦ ᐊᒻᒪᓗ ᐸᐃᕆᕝᕕᖕᓄᑦ 
ᐊᖏᕈᑎᖏᑦᑎᒍᑦ. ᑖᒃᑯᐊ ᐃᖅᑲᓇᐃᔭᕐᕕᐅᔪᑦ ᐊᑦᑕᑕᖅᑎᑦᑎᔨᐅᕙᒃᑐᑦ ᐱᓕᕆᔨᓪᓚᕆᐅᔪᓂᒃ, ᐃᓕᓐ
ᓂᐊᕐᓂᓕᕆᓂᕐᒥ ᐃᖅᑲᓇᐃᔭᕐᕕᐅᔪᓂᒃ ᐊᒻᒪᓗ ᐃᖅᑲᓇᐃᔭᖅᑎᒋᔭᐅᔪᓂᒃ ᓄᑖᑎᒍᑦ ᐃᖅᑲᓇᐃᔭᖅᑎᒻᒪᕆᐅᔪᑦ 
ᐃᓕᓐᓂᐊᕐᓂᓕᕆᓂᕐᒥ ᐱᓕᕆᐊᖑᔪᓄᑦ ᐳᕌᕕᓐᓯᓕᒫᖑᔪᒥᑦ. ᓄᓇᖃᖅᑳᕐᑐᑦ ᖁᑦᑎᖕᓂᖅᐸᐳᔪᒥᒃ 
ᐃᓕᑕᕆᔭᐅᓯᒪᕝᕕᖓᑦ ᐱᓕᕆᐊᒃᓴᖃᖅᑎᑕᐅᓯᒪᕗᑦ ᐱᑕᖃᖅᑎᑦᑎᔨᐅᓪᓗᑎᒃ ᐃᖅᑲᓇᐃᔭᖅᑎᒻᒪᕆᐅᔪᑦ 
ᐃᓕᓐᓂᐊᕐᓂᓕᕆᓂᕐᒧᑦ ᐃᑲᔪᕈᑎᒃᓴᖏᓂᒃ ᓴᖅᑮᔨᐅᕙᓐᓂᕐᒥᒃᑎᒍᑦ ᐱᐅᓯᑐᖃᒃᑯᑦ ᓈᒻᒪᒃᑐᓂᒃ ᐃᓕᓐ
ᓂᐊᖅᑎᑦᑎᔾᔪᑎᒃᓴᓂᒃ ᐊᒻᒪᓗ ᖁᑦᑎᖕᓂᖅᐸᐅᔪᒥᒃ ᐱᐅᑦᑎᐊᖅᑐᑎᒍᑦ ᓄᓇᖃᖅᑳᕐᓯᒪᔪᑦ ᓱᕈᓯᖏᑦ 
ᐸᐃᕆᕝᕕᖃᓕᖅᑎᑕᐅᖁᓪᓗᒋᑦ ᐊᒻᒪᓗ ᒥᑭᔪᓄᑦ ᐱᓕᕆᐊᖑᔪᓂᒃ ᐃᖅᑭᓕᓐᓂ ᓄᓇᓕᖃᖅᑐᓂ 
ᓄᓇᓕᖃᕐᕕᐅᑎᑕᐅᔪᓂ ᓯᓚᑖᓂᓗ, ᐊᓪᓚᐃᖓᔪᓄᑦ, ᐊᒻᒪᓗ ᐃᓄᐃᑦ ᓄᓇᓕᒋᔭᖏᓐᓄᑦ ᐊᒻᒪᓗ 
ᑲᑐᔾᔨᖃᑎᒌᒋᔭᖏᓐᓄᑦ ᐳᕌᕕᓐᓯᖓᓂ ᐋᓐᑎᐊᕆᐅᑉ.  

ᐋᑐᕙᒥ ᐃᓄᐃᑦ ᓱᕈᓯᕐᓄᑦ ᐱᓕᕆᕝᕕᖓᑦ (OICC-ᑯᑦ) ᐱᓕᕆᐊᖃᖅᑎᒋᔭᐅᖃᑕᐅᕗᑦ ᑕᒪᒃᑭᖕᓂ 
ᓄᓇᖃᖅᑳᕐᓯᒪᔪᑦ ᖁᑦᑎᖕᓂᖅᐸᐅᔪᒥᒃ ᐃᓕᑕᕆᔭᐅᓯᒪᕝᕕᖓᓂᑦ ᐊᒻᒪᓗ ᐃᖅᑲᓇᐃᔭᕐᕕᒋᔭᐅᔪᒥᑦ. 
ᐱᓕᕆᐊᒃᓴᖃᖅᑎᑕᐅᓯᒪᓂᐊᖅᑐᒍᑦ ᑕᒪᕐᒥᒃ ᐳᕋᕕᓐᓯᐅᔪᒥ ᐱᑕᖃᑲᖅᑎᑦᑎᔨᐅᔪᑦ ᓄᓇᖃᖅᑳᕐᓯᒪᔪᐃᑦ 
ᐃᓕᓐᓂᐊᓕᓵᖅᑐᓄᑦ ᒥᑭᔪᓄᑦ ᐱᓕᕆᐊᖓᑦᑎᒍᑦ ᐊᑐᕐᓂᖃᒻᒪᕆᒃᑐᓂᒃ ᓴᓇᕐᕈᑎᒃᓴᖃᓕᖅᑎᑦᑎᕙᓐᓂᕐᒥᒃ 
ᐊᒻᒪᓗ ᖃᐅᔨᒪᓂᕆᔭᕆᐊᖃᖅᑕᖏᓂᒃ ᐱᔨᑦᓯᕋᖅᑎᐅᓂᐊᕐᓗᑎᒃ ᐃᓄᐃᑦ ᓱᕈᓯᖏᓐᓄᑦ ᐱᐅᓯᑐᖃᒃᑯᑦ 
ᓈᒻᒪᑦᑎᐊᖅᑐᑎᒍᑦ. ᖁᕕᐊᓱᓪᓚᕆᒃᐳᒍᑦ ᐊᒥᖅᑲᖃᑎᖃᕆᐊᒥᒃ ᖃᐅᔨᒪᓂᕆᔭᑦᑎᓐᓂᒃ ᐊᓯᖏᓐᓄᑦ 
ᐃᓕᓴᐃᔨᐅᕙᒃᑐᓄᑦ. ᑕᒪᑐᒧᖓ ᑎᑭᑎᓪᓗᒍ, OICC-ᑯᑦ ᐱᓕᕆᓂᖃᖅᑎᑦᑎᔨᐅᓂᐊᖅᐳᑦ 6-ᖑᓪᓗᑎᒃ 
ᐋᓐᑎᐊᕆᐅᒥ ᓄᓇᖃᖅᑳᕐᓯᒪᔪᐃᑦ ᓄᓇᓕᖏᓐᓂ ᐃᓕᓴᐃᔨᐅᔪᓂᒃ ᐱᓕᕆᓂᖃᓕᕐᓂᐊᖅᑐᓂᒃ 
ᐊᕕᒃᑐᖅᓯᒪᓂᕆᔭᐅᔪᓂ. ᑖᒃᑯᐊ ᓄᓇᓕᐅᔪᓂ ᐃᓕᓴᐃᔨᐅᔪᑦ ᐱᕈᖅᑎᑦᑎᒋᐊᖅᑎᐅᓂᐊᕐᒪᑕ 
ᑕᐃᒪᐅᓕᐊᓂᒃᑐᑎᒃ ᐱᓕᕆᖃᑎᒌᓐᓂᐅᔪᓄᑦ ᓄᓇᖃᖅᑳᕐᓯᒪᔪᑦ ᐃᓕᓐᓂᐊᓕᓵᖅᑐᓄᑦ ᐱᓕᕆᕝᕕᐅᔪᓂᑦ 
ᐊᒻᒪᓗ ᓄᓇᓕᐅᔪᒥ ᐅᕝᕙᓘᓐᓃᑦ ᐊᕕᒃᑐᖅᓯᒪᓂᐅᔪᒥ ᐃᓕᓐᓂᐊᓕᓵᖅᑐᓄᑦ ᒥᑭᔪᓄᑦ ᐱᔨᑦᓯᕋᖅᑎᐅᕙᒃᑐᓄᑦ 
ᐱᑕᖃᓕᖅᑎᑦᑎᔾᔪᑎᒋᓂᐊᕐᓗᒋᑦ ᓴᑭᒋᓂᖃᑦᑎᐊᖅᑐᒥᒃ ᐱᓕᕆᐊᖃᖃᑎᒌᓐᓂᐅᓕᕋᔭᑐᓂᒃ ᐱᓕᕆᐊᖃᖅ
ᑎᒻᒪᕆᒋᔭᐅᔪᓂᑦ ᓄᓇᖃᖅᑳᕐᓯᒪᔪᓂᑦ ᐊᒻᒪᓗ ᓄᓇᖃᖅᑳᕐᓯᒪᔫᓇᑎᒃ ᐱᑕᖃᖅᑎᑦᑎᔨᐅᕙᒃᑐᓂᑦ. ᑖᓐᓇ 
ᐃᓕᖓᓐᓂᕆᔭᐅᓕᖅᓯᒪᔪᑦ ᐃᓱᒪᓕᐅᕈᑎᐅᓯᒪᓕᕐᓂᐊᖅᐳᑦ ᐊᒻᒪᓗ ᓴᖅᑮᔾᔪᑎᐅᓗᓂ ᐊᕕᒃᑐᖅᓯᒪᓂᕐᒥ 
ᐱᓕᒻᒪᒃᓴᐃᓂᐅᓕᕐᓂᐊᕐᑐᓂᒃ ᓄᓇᖃᖅᑳᕐᓯᒪᔪᓄᑦ ᐊᒻᒪᓗ ᓄᓇᖃᖅᑳᕐᓯᒪᔫᓇᑎᒃ ᐱᔨᑦᓯᕋᕈᑎᓂᒃ 
ᐱᑕᖃᖅᑎᑦᑎᔨᐅᔪᓄᑦ ᑐᖖᒐᕝᕕᖃᖅᑎᑕᐅᓯᒪᔪᓄᑦ ᓄᓇᖅᑳᕐᓯᒪᔪᓂ ᐃᓕᓐᓂᐊᖅᑎᑦᑎᔾᔪᓯᐅᕙᒃ- 
ᑐᓕᕆᓂᕐᓄᑦ ᒥᑭᔪᓄᑦ ᑐᕌᖓᑎᑕᐅᓯᒪᔪᓂᒃ. 

ᐅᕙᓐᓂᒃ

ᓴᕆᒪᒋᕗᖓ

ᐱᐅᓪᓚᕆᒃᑑᓪᓗᓂ 
ᐱᓕᕆᓂᖃᓕᕐᕕᐅᔪᓐ- 
ᓇᕐᑐᖅ ᐃᓕᑦᑎᔾ- 
ᔪᑎᒋᓂᐊᕐᓗᒍ ᐸᓂᑦᑕ  
ᐅᖃᐅᓯᖓᓂᒃ  
ᐃᓚᖃᖅᑎᓪᓗᒍ  
ᐱᐅᓯᑐᖃᕆᔭᖓᓂᒃ;  
ᐱᐅᓪᓚᕆᒃᑐᖅ ᑖᓐᓇ  
ᐱᓕᕆᐊᖑᔪᖅ.”
—ᐊᖓᔪᖅᑳᕆᔭᐅᔪᖅ

ᑖᓐᓇ ᐱᓕᕆᐊᖑᔪᖅ  
ᐱᐅᓪᓚᕆᒃᑐᖅ,  
ᑕᐃᒃᑯᐊᓗ  
ᐱᓕᕆᐊᖃᖅᑎᒋᔭᐅᔪᑦ  
ᐅᕙᑦᑎᓐᓂᒃ ᐃᓕᓐ- 
ᓂᐊᖅᑎᑦᑎᕙᒃᑐᑦ.  
ᖁᔭᓕᓪᓚᕆᒃᐳᖓ  
ᐃᓄᒃᑎᑐᑦ ᐃᓕᓐ- 
ᓂᐊᕈᑎᒋᕙᓪᓕᐊᔭᓐ- 
ᓂᒃ.ᖁᔭᓐᓇᒦᒃ!” 
—ᐃᓚᒋᔭᐅᖃᑕᐅᔪᖅ

ᓄᓇᖅᑲᑎᒌᓄᑦ ᐃᑲᔪᕈᑎᒃᓴᐅᔪᑦ

ᓄᓇᖅᑲᑎᒌᓂ ᖃᓄᐃᓕᐅᖅᑎᑦᑎᓂᐅᕙᒃᑐᑦ 
ᐅᑭᐅᑕᒫᑦ ᐋᑐᕙᒥ ᓱᕈᓯᕐᓄᑦ ᐱᓕᕆᕝᕕᖓᓐᓂ (OICC) ᐃᖅᑲᓇᐃᔭᖅᑎᐅᔪᑦ ᓄᓇᖅᑲᑎᒌᓕᒃ ᖃᓄᐃᓕᐅᖅᑎᑦ- 
ᑎᕙᒻᒪᑕ ᐊᖏᔪᒥᒃᓗ ᖁᕕᐊᒋᔭᐅᕙᒃᑐᑎᒃ ᓄᓇᖅᑲᑎᒌᖑᔪᓂᑦ — ᐱᓗᐊᖅᑐᒥᒃ ᐃᓚᒌᖑᔪᖁᑎᑦᑎᓐᓂᑦ. 
ᐊᕐᕌᒍᑕᒫᑦ ᑲᑎᒪᕕᒡᔪᐊᕐᓂᖃᖅᑎᓪᓗᑕ, 75-ᖑᔪᑦ ᓄᓇᖅᑲᑎᒌᓂᑦ ᐅᐸᒍᑎᓯᒪᓚᐅᕐᒪᑕ ᓂᕈᐊᖅᖠᔭᖅᑐᒃᑲᓐᓂᖅᑐᑎᒃ  
ᐊᒻᒪᓗ ᓂᕈᐊᕆᐊᖅᓯᒪᓪᓗᑎᒃ ᓄᑖᓂᒃ ᑲᑎᒪᔨᐅᓕᕐᓂᐊᖅᑐᓂᒃ. ᓄᓇᖅᑲᑎᒌᖑᔪᑦ ᐃᓚᒋᔭᐅᖃᑕᐅᓚᐅᖅᐳᑦ 
ᑲᑎᒪᔨᒋᔭᕗᑦ ᐊᒻᒪᓗ ᐃᖅᑲᓇᐃᔭᖅᑎᐅᔪᐃᑦ ᖁᕕᐊᓱᒋᐊᖅᓯᒪᓪᓗᑎᒃ ᐱᐅᓯᑐᖃᓕᕆᓂᕐᒥ ᐱᓕᕆᐊᖃᖅ
ᑎᑕᐅᓂᖏᓐᓂᒃ, ᐃᓄᐃᑦ ᓂᕿᒋᕙᒃᑕᖏᓂᒃ ᓂᕆᖃᑕᐅᔭᖅᑐᖅᑐᑎᒃ ᐊᒻᒪᓗ ᐃᑎᖅᐸᓪᓕᐊᔪᑦ 
ᓵᓚᒃᓴᐅᑎᑖᕈᑎᒃᓴᖏᓂᒃ ᐱᓯᒪᓕᖃᑕᐅᔭᖅᑐᕐᑐᑎᒃ. ᖁᕕᐊᓱᓐᓇᐅᑎᓪᓗᒍ, 450-ᐅᔪᑦ ᓄᓇᖅᑲᑎᒌᒃᑐᑦ 
ᐅᐸᒍᑎᖃᑕᐅᓚᐅᕐᐳᑦ ᖁᕕᐊᓇᓪᓚᕆᒃᑑᓪᓗᓂ ᐃᓚᒌᖑᔪᑦ ᖁᕕᐸᓱᖃᑎᒌᒋᐊᖅᓯᒪᓂᖏᓐᓄᑦ ᓱᕈᓰᓪᓗ 
ᑕᑯᔭᖅᑐᒐᐅᓯᒪᑎᓪᓗᒋᑦ ᐅᑭᐅᖅᑕᖅᑐᑉ ᑳᔾᔨᖖᒍᐊᖓᓂᖖᒑᖅᓯᒪᔪᒥᑦ. ᐊᑐᓂ ᐅᑭᐅᑕᒫᑦ, ᐃᓕᑕᖅᓯᓯᒪᕙᒃᑐᒍᑦ 
ᐊᒻᒪᓗ ᑐᓂᕐᕈᓯᐊᖅᑖᕐᑎᑦᑎᕙᒃᑐᑕ ᐃᓕᑕᖅᓯᓯᒪᔾᔪᑎᓂᒃ ᐊᑕᐅᓯᕐᓄᑦ ᐃᓚᒌᖑᔪᓄᑦ ᑕᐃᔭᐅᓂᖃᖅᑐᒥᒃ 
ᓴᖖᒋᓂᖃᖅᑐᑦ ᐊᖓᔪᖅᑳᑦ, ᓴᖖᒋᓂᖃᖅᑐᑦ ᐃᓚᒌᖑᔪᑦ ᐃᓕᑕᕆᔭᐅᔾᔪᑎᖓᓂᒃ. ᐃᓚᒌᖑᔪᑦ ᓂᕈᐊᒐᔅ
ᓴᖖᒍᖅᑎᑕᐅᕙᒃᑐᑦ ᓄᓇᖅᑲᑎᒌᖑᔪᓂᑦ. ᕕᑉᕈᐊᕆᐅᑎᓪᓗᒍ ᑕᖅᑭᖓ ᐅᖓᑖᓄᑦ 400 ᓄᓇᖅᑲᑎᒌᒃᑐᑦ 
ᐅᕙᑦᑎᓐᓄ ᐃᓚᒋᔭᐅᖃᑕᐅᓚᐅᖅᐳᑦ ᐃᓄᐃᑦ ᐅᓪᓗᖃᖅᑎᑕᐅᕕᖓᓂ ᑕᒪᕐᒥᒃᓗ ᐃᓄᐃᑦ ᓂᕿᖏᓐᓂᒃ  
ᓂᕆᖃᑕᐅᓪᓗᑎᒃ ᑐᐱᕐᒥ, ᐱᖖᒍᐊᖃᑎᒌᒃᑐᑎᒃ ᐊᒻᒪᓗ ᐃᓚᒋᔭᐅᖃᑕᐅᓪᓗᑎᒃ ᐱᓕᕆᓂᖃᕐᕕᐅᔪᓄᑦ ᓲᕐᓗ 
ᑮᓇᖏᑦ ᐊᒥᐊᖅᑕᐅᓂᖏᓐᓄᑦ, ᐸᓚᐅᒑᓕᐅᖃᑎᒌᓐᓂᕐᒧᑦ ᐊᒻᒪᓗ ᕿᓂᖅᑎᑕᐅᓂᕐᓄᑦ ᐃᔨᖅᑕᐅᓯᒪᔪᓂᒃ. 
ᖁᕕᐊᓱᒍᑎᖃᓚᐅᕐᒥᔪᒍᑦ ᐃᓕᓐᓂᐊᕐᓇᐅᑉ ᐃᓱᓕᓯᒪᓕᕐᕕᖓᓂᒃ ᐃᓕᓐᓂᐊᕐᓇᐅᑉ ᐃᓱᓕᕝᕕᖓᓂ 
ᖁᕕᐊᓱᖃᑎᒌᓐᓂᒃᑯᑦ ᐃᓕᑕᕆᔭᐅᓯᒪᓕᖁᓪᓗᒋᑦ ᓱᕈᓰᑦ ᐃᓚᒋᔭᐅᖃᑕᐅᓕᕐᓂᐊᖅᑐᑦ ᒥᑭᔪᓄᑦ ᓱᕈᓯᕐᓄᑦ 
ᐱᓕᕆᐊᖑᔪᓄᑦ. ᐅᖓᑖᓄ 100 ᓄᓇᖅᑲᑎᒌᖑᔪᑦ ᐅᐸᒍᑎᓯᒪᓚᐅᖅᐳᑦ ᑕᕝᕗᖓ.  

ᐅᖃᐅᓯᕗᑦ ᐱᐅᓯᑐᖃᓕᕆᓂᕐᒧᑦ ᐊᒻᒪᓗ ᐅᖃᐅᓯᓕᕆᓂᕐᒧᑦ ᐱᓕᕆᐊᖓᑦ
ᐅᖃᐅᓯᕗᑦ ᐱᓕᕆᐊᖓᑦ ᑐᕌᖓᑎᑕᐅᓯᒪᕗᖅ ᐸᐸᑕᐅᓯᒪᓕᕆᐊᖃᕐᓂᖓᑕ ᐃᓄᒃᑎᑐᑦ ᐅᖃᐅᓯᐅᑉ 
ᐃᓄᒋᐊᒃᑐᓂᕐᒥᐅᓃᑦᑐᓂ. ᐱᓕᕆᐊᒥᓐᓂ ᐱᔾᔪᑎᖃᓗᐊᖅᐳᑦ ᐃᓄᒃᑎᑐᑦ ᐃᓕᓐᓂᐊᖅᑎᑦᑎᕙᓐᓂᕐᒥᒃ 
ᐅᐸᒍᑎᓯᒪᕙᒃᑐᑎᒃ ᓱᕈᓯᐅᔪᑦ, ᒪᒃᑯᒃᑐᐃᑦ, ᐃᓐᓇᐅᔪᑦ, ᐊᒻᒪᓗ ᐱᓕᕆᐊᖃᖃᑎᒋᔭᐅᖃᑕᐅᓪᓗᑎᒃ 
ᓴᓇᕝᕕᖏᓐᓂᖖᒑᕐᓯᒪᔪᓂᑦ ᐃᓕᑦᑎᕙᓪᓕᐊᓕᓵᖅᑐᓂᑦ ᐊᒻᒪᓗ ᕿᑎᕐᐸᓯᐊᓂ ᐃᓕᑦᑎᕙᓪᓕᐊᓂᖃᖅᑐᓂᑦ. 
ᑖᓐᓇ ᐱᓕᕆᐊᖑᔪᖅ ᐃᑲᔪᖅᑕᐅᔾᔪᑎᒃᓴᖃᖅᑎᑕᐅᕗᖅ ᐅᖃᓕᒫᕐᕕᒻᒥᑦ ᐊᑐᖅᑐᐊᖅᑎᑦᑎᕙᓐᓂᕐᓂᒃ 
ᐱᐅᓯᑐᖃᓕᕆᓂᕐᒧᑦ ᓈᒻᒪᒃᑐᓂᒃ ᐅᖃᓕᒫᒐᖁᑎᓂᒃ, ᐃᑦᓴᕐᓂᑕᑐᖃᖁᑎᓂᒃ, ᐱᖖᒍᐊᕈᑎᓂᒃ, ᑎᑕᒍᓯᕐᓂᒃ  
ᐊᒻᒪᓗ ᐱᓕᕆᐊᖑᔪᒃᓴᓂᒃ ᐊᑐᖅᑕᐅᔪᓐᓇᖅᑐᓂᒃ ᑭᓇᑐᐃᓐᓇᒥᑦ. ᑕᕝᕙᓂ ᐅᑭᐅᕆᔭᑦᑎᓐᓂ, ᐃᓄᒃᑎᑐᑦ  
ᐃᓕᓐᓂᐊᖅᑎᑦᑎᕙᓐᓂᐅᔪᒥ ᐃᓕᓐᓂᐊᖅᑎᑦᑎᓯᒪᓕᓚᐅᖅᐳᑦ 93-ᖑᔪᓄᑦ ᐃᓚᒋᔭᐅᖃᑕᐅᔪᓄᑦ 
ᐱᓕᕆᐊᖑᑲᐃᓐᓇᖅᑐᒥᒃ ᐱᓕᕆᓂᖃᖅᑎᓪᓗᒋᑦ ᑲᑎᑦᑐᒋᑦ 100-ᓄᑦ ᐃᑲᕐᕋᓄᑦ ᐊᑐᖅᐸᓐᓂᕐᒥᓐᓂ 
ᐱᒋᐊᓕᓵᖅᑐᓄᑦ ᖁᑦᑎᖕᓂᖏᑦ 1-ᒥᒃ ᐊᒻᒪᓗ 2-ᒥᒃ ᓂᐱᓕᐊᖑᓯᒪᔪᓂᒃ ᐊᒻᒪᓗ ᐃᓕᓐᓂᐊᖅ
ᑎᑦᑎᔾᔪᑎᒃᓴᓕᐊᖑᓯᒪᔪᓂᒃ ᑎᑎᕋᖅᑕᐅᓯᒪᔪᓂᒃ. ᐅᖃᐅᓯᕗᑦ ᐱᓕᕆᐊᖃᖅᑎᖏᑦ ᐋᖅᑭᒃᓱᐃᓯᒪᓕᓚᐅᖅᐳᑦ 
ᑕᐅᑦᑐᕆᓂᐊᖅᑕᖓᓂᒃ ᐊᒻᒪᓗ ᐋᖅᑮᓯᒪᓕᓚᐅᖅᑐᑎᒃ ᐱᒋᐊᓕᓵᖅᑐᑦ ᖁᑦᑎᖕᓂᖓ 2-ᖓᓄᑦ ᓂᐱᓕᐅᖅ
ᑕᐅᓯᒪᔪᓂᒃ ᐃᓚᖃᖅᑎᑕᐅᓯᒪᓪᓗᑎᒃ ᐱᓕᕆᐊᖑᔪᒃᓴᓂᒃ ᑎᑎᕋᖅᑕᐅᓯᒪᔪᓂᒃ. ᖁᑦᑎᖕᓂᖏᑦ 1 ᐊᒻᒪᓗ 2 
ᓂᐱᓕᐅᖅᑕᐅᓯᒪᔪᑦ, ᐅᖃᓕᒫᒐᕋᓛᑦ ᐊᒻᒪᓗ ᐱᓕᕆᓂᐅᔪᒃᓴᑦ ᑎᑎᕋᖅᑕᐅᓯᒪᔪᑦ ᓇᓂᔭᐅᓯᒪᓕᕈᓐᓇᖅᐳᑦ  
ᐃᓄᐃᑦ ᐱᐅᓯᑐᖃᓕᕆᓂᕐᒧᑦ ᖃᕆᑕᐅᔭᑎᒍᑦ ᐃᑲᔪᖅᑕᐅᕝᕕᒃᓴᓄᑦ ᐱᑐᒃᓯᒪᕝᕕᖓᓐᓂᑦ ᐅᕙᓂ  
https://www.icor.ottawainuitchildrens.com.

“ᑖᒃᑯᐊ ᐃᓕᓐᓂᐊᖅᑎᑦᑎᓂᐅᕙᒃᑐᑦ ᐃᓚᒌᓂᑦ ᖁᕕᐊᒋᔭᐅᓪᓚᕆᒃᑐᑦ. ᓇᑯᕐᒦᒃ! ᖁᔭᓐᓇᒦᒃ! 
ᐃᓕᑦᑎᐊᓚᐃᑦᑑᒐᓗᐊᖅᑎᓪᓗᖓ ᖁᕕᐊᒋᓪᓚᕆᒃᑕᒃᑲ ᐱᓕᕆᐊᒃᓴᕆᕙᒃᑕᒃᑲ ᐊᒻᒪᓗ ᐊᔪᕈᓐᓃᖅᓴᔾᔪᑎᒋᕙᒃᑕᒃᑲ 
ᐅᖃᕆᐅᖅᓴᓪᓗᖓ!” —ᐃᓚᒋᔭᐅᖃᑕᐅᔪᖅ

ᓇᐃᒡᓕᒋᐊᖅᓯᒪᓪᓗᑎᒃ ᑎᑎᕋᖅᑕᐅᓯᒪᓂᖏᑦ ᐅᑎᖅᑐᒃᓴᖁᑎᓄᑦ ᐊᒻᒪᓗ ᐊᑐᖅᑕᐅᕙᓪᓕᐊᔪᓄᑦ

ᑮᓇᐅᔭᐃᑦ ᓇᑭᖖᒑᕐᓂᖏᑦ	 2018 	 2017
1.	 ᒐᕙᒪᑐᖃᒃᑯᑦ	 877,525 	 600,299
2.	ᓄᓇᓕᐅᔪᒥ ᒐᕙᒪᖓᑦ 	 711,067 	 708,397
3.	ᐳᕌᕕᓐᓯᐅᔪᒥ ᒐᕙᒪᖓᑦ 	 1,082,536 	 762,393
4.	ᒐᕙᒪᐅᔫᓇᑎᒃ ᑲᑐᔾᔨᖃᑎᒌᖑᔪᑦ 	 663,341 	 778,268
5.	ᐊᓯᖏᑦ ᑐᓂᕐᕈᓯᐊᑦ ᐊᒻᒪᓗ ᑮᓇᐅᔭᖁᑎᔅᓴᖅᑖᖑᔪᑦ 	 294,849 	 215,179
6.	ᐱᔨᑦᓯᕋᕈᑎᒋᓯᒪᔭᑦᑎᓐᓂᑦ 	 294,849 	 27,793
7.	� ᒥᑭᓪᓕᕙᓪᓕᐊᓂᖏᑦ ᓴᓂᕐᕙᖅᑕᐅᓯᒪᓪᓗᑎᒃ  

ᐊᐅᓚᑦᓯᔾᔪᑎᒃᓴᓄᑦ ᖃᐃᑕᐅᓯᒪᔪᑦ 	 62,054 	 62,395

ᑲᑎᓗᒃᑖᕐᓗᒋᑦ ᐅᑎᖅᑐᒃᓴᐃᑦ 	 3,722,580 	 3,154,724

ᓇᒧᑦ ᑮᓇᐅᔭᐃᑦ ᐊᑐᖅᑕᐅᓂᖏᑦ	 2018 	 2017
1.	 ᑮᓇᐅᔭᓕᐊᕆᔭᐅᔪᑦ ᐃᖅᑲᓇᐃᔭᖅᑎᓄᑦ ᐃᑲᔫᓯᐊᖏᓪᓗ 	 2,211,371	 1,777,896
2.	ᐱᓕᕆᐊᓄᑦ ᐱᖁᑎᔅᓴᐃᑦ, ᐱᔨᑦᑎᕈᑎᓄᑦ, ᐃᖏᕐᕋᔾᔪᑎᓄᑦ 	 918,120 	 800,264
3.	ᑎᑎᕋᕐᕕᒻᒧᑦ ᐊᒻᒪᓗ ᐃᒡᓗᖁᑎᒋᔭᒧᑦ ᐊᑭᓖᔾᔪᑏᑦ 	 217,130 	 161,895
4.	ᐊᑭᑭᒃᓕᕙᓪᓕᐊᔪᑦ 	 77,781 	 77,050
5.	ᐊᐅᓚᑦᓯᓂᕐᒥ ᐊᑐᖅᑕᐅᕙᓪᓕᐊᔪᑦ 	 21,717 	 22,106
6.	ᐃᖅᑲᓇᐃᔭᖅᑎᐅᕙᓚᐅᖅᑐᓂᒃ ᐱᔨᑦᓯᕋᖅᑎᖃᕐᓂᕐᒧᑦ 	 21,652 	 14,414
7.	ᐱᓕᒻᒪᒃᓴᐃᓂᕐᓂ ᐊᒻᒪᓗ ᐃᖏᕐᕋᔾᔪᑎᓄᑦ ᐊᑭᖏᑦ 	 21,652 	 152,572
8.	ᓄᓇᖅᑲᑎᒌᓂᒃ ᖃᓄᐃᓕᐅᖅᑎᑦᑎᕙᓐᓂᕐᓄᑦ 	 29,283 	 27,140

ᑲᑎᓗᒃᑖᕐᓗᒋᑦ ᑮᓇᐅᔭᐃᑦ ᐊᑐᖅᑕᐅᓂᖏᑦ  	 3,619,144	 3,033,337

ᖄᖏᐅᑎᓯᒪᓂᖏᑦ ᐅᑎᖅᑐᒃᓴᐃᑦ ᐊᑐᖅᑕᐅᕙᓪᓕᐊᔪᓂᑦ 	 103,436	 63,489

ᖃᐅᔨᓴᖅᑕᐅᓯᒪᔪᑦ ᑮᓇᐅᔭᓕᕆᔾᔪᑎᑦ 
ᑎᑎᕋᖅᑕᐅᓯᒪᓂᖏᓐᓄᑦ
ᒫᔾᔨ 31, 2018

ᐅᑎᖅᑐᒃᓴᐃᑦ
ᑮᓇᐅᔭᐃᑦ 

ᓇᑭᖖᒑᕐᓂᖏᑦ

ᒐᕙᒪᑐᖃᒃᑯᑦ
$877,525

1
ᓄᓇᓕᐅᔪᒥ ᒐᕙᒪᖓᑦ
$711,067
2

ᐳᕌᕕᓐᓯᐅᔪᒥ ᒐᕙᒪᖓᑦ
$1,082,536

3ᒐᕙᒪᐅᔫᓇᑎᒃ ᑲᑐᔾᔨᖃᑎᒌᖑᔪᑦ
$663,341

4

5

6
7

ᓇᒧᑦ ᑮᓇᐅᔭᐃᑦ 
ᐊᑐᖅᑕᐅᓂᖏᑦ

ᑮᓇᐅᔭᓕᐊᕆᔭᐅᔪᑦ 
ᐃᖅᑲᓇᐃᔭᖅᑎᓄᑦ ᐃᑲᔫᓯᐊᖏᓪᓗ
$2,211,371
1

ᐱᓕᕆᐊᓄᑦ ᐱᖁᑎᔅᓴᐃᑦ, 
ᐱᔨᑦᑎᕈᑎᓄᑦ, ᐃᖏᕐᕋᔾᔪᑎᓄᑦ
$918,120

ᐊᑭᑭᒃᓕᕙᓪᓕᐊᔪᑦ $77,781

2

3

4
5

6

7

8

ᐱᔨᑦᓯᕋᕈᑎᒋᓯᒪᔭᑦᑎᓐᓂᑦ
$294,849

ᐊᓯᖏᑦ ᑐᓂᕐᕈᓯᐊᑦ ᐊᒻᒪᓗ
ᑮᓇᐅᔭᖁᑎᔅᓴᖅᑖᖑᔪᑦ

$294,849

ᒥᑭᓪᓕᕙᓪᓕᐊᓂᖏᑦ ᓴᓂᕐᕙᖅᑕᐅᓯᒪᓪᓗᑎᒃ
ᐊᐅᓚᑦᓯᔾᔪᑎᒃᓴᓄᑦ ᖃᐃᑕᐅᓯᒪᔪᑦ

$62,054

ᑎᑎᕋᕐᕕᒻᒧᑦ ᐊᒻᒪᓗ
ᐃᒡᓗᖁᑎᒋᔭᒧᑦ ᐊᑭᓖᔾᔪᑏᑦ

$217,130

ᓄᓇᖅᑲᑎᒌᓂᒃ
ᖃᓄᐃᓕᐅᖅᑎᑦᑎᕙᓐᓂᕐᓄᑦ

$29,283
ᐱᓕᒻᒪᒃᓴᐃᓂᕐᓂ ᐊᒻᒪᓗ 
ᐃᖏᕐᕋᔾᔪᑎᓄᑦ ᐊᑭᖏᑦ

$21,652
ᐃᖅᑲᓇᐃᔭᖅᑎᐅᕙᓚᐅᖅᑐᓂᒃ

ᐱᔨᑦᓯᕋᖅᑎᖃᕐᓂᕐᒧᑦ
$21,652

ᐊᐅᓚᑦᓯᓂᕐᒥᐊᑐᖅᑕᐅᕙᓪᓕᐊᔪᑦ
$21,717

ᐊᑐᖅᑕᐅᕙᓪᓕᐊᔪᑦ

ᐅᑎᖅᑐᒃᓴᐃᑦ
ᑮᓇᐅᔭᐃᑦ 

ᓇᑭᖖᒑᕐᓂᖏᑦ

ᒐᕙᒪᑐᖃᒃᑯᑦ
$877,525

1
ᓄᓇᓕᐅᔪᒥ ᒐᕙᒪᖓᑦ
$711,067
2

ᐳᕌᕕᓐᓯᐅᔪᒥ ᒐᕙᒪᖓᑦ
$1,082,536

3ᒐᕙᒪᐅᔫᓇᑎᒃ ᑲᑐᔾᔨᖃᑎᒌᖑᔪᑦ
$663,341

4

5

6
7

ᓇᒧᑦ ᑮᓇᐅᔭᐃᑦ 
ᐊᑐᖅᑕᐅᓂᖏᑦ

ᑮᓇᐅᔭᓕᐊᕆᔭᐅᔪᑦ 
ᐃᖅᑲᓇᐃᔭᖅᑎᓄᑦ ᐃᑲᔫᓯᐊᖏᓪᓗ
$2,211,371
1

ᐱᓕᕆᐊᓄᑦ ᐱᖁᑎᔅᓴᐃᑦ, 
ᐱᔨᑦᑎᕈᑎᓄᑦ, ᐃᖏᕐᕋᔾᔪᑎᓄᑦ
$918,120

ᐊᑭᑭᒃᓕᕙᓪᓕᐊᔪᑦ $77,781

2

3

4
5

6

7

8

ᐱᔨᑦᓯᕋᕈᑎᒋᓯᒪᔭᑦᑎᓐᓂᑦ
$294,849

ᐊᓯᖏᑦ ᑐᓂᕐᕈᓯᐊᑦ ᐊᒻᒪᓗ
ᑮᓇᐅᔭᖁᑎᔅᓴᖅᑖᖑᔪᑦ

$294,849

ᒥᑭᓪᓕᕙᓪᓕᐊᓂᖏᑦ ᓴᓂᕐᕙᖅᑕᐅᓯᒪᓪᓗᑎᒃ
ᐊᐅᓚᑦᓯᔾᔪᑎᒃᓴᓄᑦ ᖃᐃᑕᐅᓯᒪᔪᑦ

$62,054

ᑎᑎᕋᕐᕕᒻᒧᑦ ᐊᒻᒪᓗ
ᐃᒡᓗᖁᑎᒋᔭᒧᑦ ᐊᑭᓖᔾᔪᑏᑦ

$217,130

ᓄᓇᖅᑲᑎᒌᓂᒃ
ᖃᓄᐃᓕᐅᖅᑎᑦᑎᕙᓐᓂᕐᓄᑦ

$29,283
ᐱᓕᒻᒪᒃᓴᐃᓂᕐᓂ ᐊᒻᒪᓗ 
ᐃᖏᕐᕋᔾᔪᑎᓄᑦ ᐊᑭᖏᑦ

$21,652
ᐃᖅᑲᓇᐃᔭᖅᑎᐅᕙᓚᐅᖅᑐᓂᒃ

ᐱᔨᑦᓯᕋᖅᑎᖃᕐᓂᕐᒧᑦ
$21,652

ᐊᐅᓚᑦᓯᓂᕐᒥᐊᑐᖅᑕᐅᕙᓪᓕᐊᔪᑦ
$21,717

ᐊᑐᖅᑕᐅᕙᓪᓕᐊᔪᑦ

ᐅᑎᖅᑐᒃᓴᐃᑦ
ᑮᓇᐅᔭᐃᑦ 

ᓇᑭᖖᒑᕐᓂᖏᑦ

ᒐᕙᒪᑐᖃᒃᑯᑦ
$877,525

1
ᓄᓇᓕᐅᔪᒥ ᒐᕙᒪᖓᑦ
$711,067
2

ᐳᕌᕕᓐᓯᐅᔪᒥ ᒐᕙᒪᖓᑦ
$1,082,536

3ᒐᕙᒪᐅᔫᓇᑎᒃ ᑲᑐᔾᔨᖃᑎᒌᖑᔪᑦ
$663,341

4

5

6
7

ᓇᒧᑦ ᑮᓇᐅᔭᐃᑦ 
ᐊᑐᖅᑕᐅᓂᖏᑦ

ᑮᓇᐅᔭᓕᐊᕆᔭᐅᔪᑦ 
ᐃᖅᑲᓇᐃᔭᖅᑎᓄᑦ ᐃᑲᔫᓯᐊᖏᓪᓗ
$2,211,371
1

ᐱᓕᕆᐊᓄᑦ ᐱᖁᑎᔅᓴᐃᑦ, 
ᐱᔨᑦᑎᕈᑎᓄᑦ, ᐃᖏᕐᕋᔾᔪᑎᓄᑦ
$918,120

ᐊᑭᑭᒃᓕᕙᓪᓕᐊᔪᑦ $77,781

2

3

4
5

6

7

8

ᐱᔨᑦᓯᕋᕈᑎᒋᓯᒪᔭᑦᑎᓐᓂᑦ
$294,849

ᐊᓯᖏᑦ ᑐᓂᕐᕈᓯᐊᑦ ᐊᒻᒪᓗ
ᑮᓇᐅᔭᖁᑎᔅᓴᖅᑖᖑᔪᑦ

$294,849

ᒥᑭᓪᓕᕙᓪᓕᐊᓂᖏᑦ ᓴᓂᕐᕙᖅᑕᐅᓯᒪᓪᓗᑎᒃ
ᐊᐅᓚᑦᓯᔾᔪᑎᒃᓴᓄᑦ ᖃᐃᑕᐅᓯᒪᔪᑦ

$62,054

ᑎᑎᕋᕐᕕᒻᒧᑦ ᐊᒻᒪᓗ
ᐃᒡᓗᖁᑎᒋᔭᒧᑦ ᐊᑭᓖᔾᔪᑏᑦ

$217,130

ᓄᓇᖅᑲᑎᒌᓂᒃ
ᖃᓄᐃᓕᐅᖅᑎᑦᑎᕙᓐᓂᕐᓄᑦ

$29,283
ᐱᓕᒻᒪᒃᓴᐃᓂᕐᓂ ᐊᒻᒪᓗ 
ᐃᖏᕐᕋᔾᔪᑎᓄᑦ ᐊᑭᖏᑦ

$21,652
ᐃᖅᑲᓇᐃᔭᖅᑎᐅᕙᓚᐅᖅᑐᓂᒃ

ᐱᔨᑦᓯᕋᖅᑎᖃᕐᓂᕐᒧᑦ
$21,652

ᐊᐅᓚᑦᓯᓂᕐᒥᐊᑐᖅᑕᐅᕙᓪᓕᐊᔪᑦ
$21,717

ᐊᑐᖅᑕᐅᕙᓪᓕᐊᔪᑦ

ᐃᓅᖃᑎᒌᑦ  |  ᐊᑐᕚᒥ ᐃᓄᓐᓄᑦ ᓱᕈᓯᕐᓄᑦ ᐱᓕᕆᕕᒃ 2017-2018

ᓇᓗᓇᐃᕐᑕᐅᓂᖏᑦ

ᐱᖁᑎᒋᔭᐅᔪᑦ	 2018 	 2017
ᒫᓐᓇ ᐱᖁᑎᒋᔭᐅᔪᑦ

ᑮᓇᐅᔭᐃᑦ 	 1,492,472 	 662,613
	 ᑮᓇᐅᔭᐃᑦ ᐃᓯᕐᐸᓪᓕᐊᔪᑦ	 241,547 	 336,801
	 ᐊᑭᓕᒃᓴᐃᑦ ᐊᑭᓕᕐᑕᐅᓯᒪᕙᒌᕐᑐᑦ	 69,853 	 10,711
		  1,803,872 	 1,010,125
ᐱᖁᑎᒋᔭᐅᔪᑦ 	 1,524,430 	 1,579,123
		  3,328,302 	 2,589,248

ᐊᑭᓕᒐᒃᓴᐃᑦ ᐊᒻᒪ ᐱᖁᑎᒋᔭᐅᔪᑦ
ᒫᓐᓇ ᐊᑭᓕᒐᒃᓴᐃᑦ
	 ᐱᖁᑎᓄᑦ ᐊᑭᓕᒐᒃᓴᐃᑦ ᐊᒻᒪ ᐊᑮᑦᑐᐃᑦ 	 393,043 	 284,328
	 ᑭᖑᕙᕐᑐᑦ ᑮᓇᐅᔭᐃᑦ ᐃᓯᕐᑐᒃᓴᐃᑦ 	 1,011,806 	 445,177
		  1,404,849 	 729,505

ᑭᖑᕙᕐᑐᑦ ᑮᓇᐅᔭᐃᑦ ᐃᓯᕐᑐᒃᓴᐃᑦ ᐱᖁᑎᒋᔭᐅᔪᓄᑦ 	 1,091,789 	 1,131,515
		  2,496,638 	 1,861,020

ᓇᖕᒥᓂᕆᔭᐅᔪᑦ ᐱᖁᑏᑦ
ᓴᓂᒡᕙᕐᓯᒪᔪᑦ ᐱᖁᑎᓄᑦ 	 432,641 	 447,608
ᐃᓗᐊᓂ ᐸᐸᑕᐅᔪᖅ —  
	 ᐊᑐᕐᑕᐅᔭᕆᐊᖃᓕᕐᐸᑦ ᑭᓯᐊᓂ ᓴᓂᕝᕙᕐᓯᒪᔪᑦ 	 60,000 	 30,000
ᑮᓇᐅᔭᐃᑦ ᐊᑐᕐᑕᐅᔪᓐᓇᕐᑐᑦ 	 339,023 	 250,620
		  831,664 	 728,228
		  3,328,302 	 2,589,248   

ᖃᐅᔨᓴᖅᑕᐅᓯᒪᔪᑦ ᑮᓇᐅᔭᓕᕆᔾᔪᑎᑦ 
ᑎᑎᕋᖅᑕᐅᓯᒪᓂᖏᓐᓄᑦ
ᒫᔾᔨ 31, 2018

ᐃᓅᖃᑎᒌᑦ  |  ᐊᑐᕚᒥ ᐃᓄᓐᓄᑦ ᓱᕈᓯᕐᓄᑦ ᐱᓕᕆᕕᒃ 2017-2018
23



ᑮᓇᐅᔭᑎᒍᑦ ᐃᑲᔪᕐᑐᐃᔪᑦ

ᐋᑐᕚ ᓄᓇᓕᐸᐅᔭᖓ

ᑲᓇᑕᒥᑦ ᐃᑦᑕᕐᓂᑕᓕᕆᔨᒃᑯ

ᐃᖅᑲᓇᐃᔭᕐᑐᓕᕆᔨᒃᑯ ᐊᒻᒪ ᐃᓄᓕᕆᔨᒃᑯ ᑲᓇᑕᒥ

ᑲᓇᑕᒥ ᐋᓐᓂᐊᖃᕐᓇᖖᒋᑦᑐᓕᕆᔨᕐᔪᐊᒃᑯᑦ

ᑲᓇᑕᒥ ᓄᓇᖃᖅᑳᕐᓯᒪᔪᓕᕆᔨᑦ ᐊᒻᒪᓗ ᐅᑭᐅᖅᑕᖅᑐᒥ ᐱᕙᓪᓕᐊᔪᓕᕆᔨᒃᑯᑦ

ᑲᒋᑕ ᒥᑲᒻ

ᒐᕙᒪᒃᑯᑦ ᓱᕈᓯᕐᓄ, ᓄᓇᓕᖕᓂ ᐊᒻᒪᓗ ᐃᓅᓯᓕᕆᔨᖏᑦ

ᒐᕙᒪᒃᑯᑦ ᐃᓕᓐᓂᐊᕐᑐᓕᕆᔨᖏᑦ

ᐋᓐᓂᐊᖃᕐᓇᖖᒋᑦᑐᓕᕆᔨᒃᑯᑦ ᖁᕝᕙᖅᑎᑦᑎᒋᐊᕐᓂᓕᕆᔨᖏᑦ

ᒐᕙᒪᒃᑯᑦ ᓄᓇᖃᖅᑳᕐᓯᒪᔪᓕᕆᔨᖏᑦ ᐊᒻᒪᓗ ᓴᐃᒻᒪᖃᑎᒌᓐᓂᓕᕆᔨᒃᑯᖏᑦ

ᐋᓐᑎᐅᕆᐅ ᑐᙵᕕᖁᑎᖏ ᐃᓚᒌᑦᑎᐊᕐᓂᕐᒧᑦ ᑲᑐᔾᔨᖃᑎᒌᒃᑯ (OFIFC)

ᐋᓐᑎᐅᕆᐅ ᑐᕆᓕᐊᒻ ᑐᙵᕕᖓᑦ

ᐋᑐᕚ ᑳᕈᓪᑕᓐ ᐃᓕᓐᓂᐊᕐᑐᓕᕆᔨᒃᑯᑦ ᑲᑎᒪᔨᖏᑦ (OCDSB)

ᑭᒃᑯᑐᐃᓐᓇᓄᑦ ᐋᓐᓂᐊᖃᕐᓇᖖᒋᑦᑐᓕᕆᔨᒃᑯ ᑲᓇᑕᒥ

ᐱᙳᐊᕈᓐᓇᕐᓂᓕᕆᔨᒃᑯ

ᐸᐃᓐᑯᕋᔅᑦ ᑯᐃᓐᔅᕙᐃ ᓄᓇᓕᖕᒥᐅᑦ ᐋᓐᓂᐊᓯᐅᕐᑎᓕᕆᔨᖏᑦ

ᐊᕐᓇᓄᑦ ᑲᑐᑦᔨᖃᑎᒌᑦ ᑲᓇᑕᒥ

ᔪᓇᐃᑕᑦ ᕙᐃ/ᓯᓐᑐᕋᐃᑦ ᑎ’ᐋᑐᕙ

ᐱᓕᕆᐊᕆᔭᑦᑕ ᐊᖏᒡᓕᕙᓪᓕᐊᓂᖏᓐᓂ 
ᐃᓄᒋᐊᒃᑐᓂᕐᒥᐅᑦ ᐊᕙᑎᒋᔭᖏᑦᑕ ᐃᓗᐊᓂ, 
ᓈᒻᒪᒃᓯᓯᒪᓕᕐᒪᑦ ᖁᕕᐊᓱᒍᑎᖃᓕᕆᐊᖃᕐᓂᕗᑦ  
ᐊᒻᒪᓗ ᓴᕆᒪᒋᔭᖃᓕᕐᓗᑕ ᐱᐅᓯᑐᖃᕆᔭᑦ- 
ᑎᓐᓂᒃ ᐊᒻᒪᓗ ᐅᖃᐅᓯᕆᔭᑦᑎᓐᓂᒃ 
ᐃᓄᒃᑎᒍᑦ. ᐊᑏ ᑲᔪᓯᑎᒋᐊᖅᓯᒪᓕᓚᐅᕐᓚᕗᑦ 
ᐱᓕᕆᐊᖃᖃᑎᒌᓐᓂᕆᕙᒃᑕᕗᑦ ᐊᒻᒪᓗ 
ᐱᓕᕆᐊᕆᓯᒪᓕᖅᑕᕗᑦ ᐊᒻᒪᓗ ᖃᐅᔨᒪᓂᕆᔭᕗᑦ 
ᐊᒥᖅᑲᕈᑎᒋᓯᒪᓕᕐᓗᒋᑦ ᐱᓕᕆᐊᖃᖃᑎᒋᔭᑦ- 
ᑎᓐᓄᑦ ᐊᒻᒪᓗ ᓄᓇᖅᑲᑎᒌᒃᑐᓄᑦ ᐊᒻᒪᓗ  
ᐱᐅᓯᒋᐊᖅᑎᓯᒪᓕᖅᑎᓪᓗᒋᑦ ᖃᓄᐃᖖᒋᑦ
ᑎᐊᖅᑎᑕᐅᒋᐊᕐᓂᖏᑦ ᐃᓄᐃᑦ ᓱᕈᓯᖏᑦᑕ, 
ᐃᓚᒌᖑᔪᑦ ᐊᒻᒪᓗ ᓄᓇᖅᑲᑎᒌᖑᔪᑦ.”

—  ᐊᓕᓴ ᕙᓚᐅᕆᑎ-ᓯᐱᓐᔅ: ᐊᖏᔪᖅᑳᖅ
— ᑭᐊᕆᓐ ᐸᐃᑯᕐ-ᐋᓐᑐᕐᓴᓐ: ᐊᓪᓚᕕᖕᒥ ᐃᓱᒪᑕ

